K ATACHIKIJILO

% Echa mutwame. Chimene, wosena! Kuwahilila kupwa

mukutanga cha Mwata chimene chino, kukinduluka
cheka. . .Kavatachikijileko nge etu natukinduluka mokomoko
nduma, oloze Mwata ahakako jila, kaha etu twejile
nakukinduluka kukutanga lelo. Jino etu tuli nakuvandamina
lwola lwalunene lelo, chimene chino, mukutanga cha shikola
ya Chalumingo, mu Lizu. Kaha ufukuuno nachiya nakupwa
kutanga cha kuka cheka, na kutanga cha kulikata kukavangiza
echi.

2 Kaha jino etu tuli na-—na kukujika cha kemba,
Ngwafwelela. . . Ndumbu walunga Neville apwile
nakungulweka nge muthuumwe apwile na kemba yavo
kupwa wakukujika. Kaha kachi vakiko navaya nakuneha
kemba halwola luno, kahajino. Kaha ndumbwetu walunga
mwaya nakutwama, mokomoko vamwe vavo, kuze ha ngunga
mokomoko kalyalya, umwe. Kaha jino kuneha kemba. Etu
natuya nakupwa nakutanga cha kukujika; shikaho etu tunahase
kupwa vakwoloka, washi nge omu tunahase, ku Lizu.

3 Mwomwo, etu nge ku—ku kutwama ha Lizu. Chize—chize
chikiko chuma chivene, kuhana lwola lwetu vene ku Lizu lya
Mwata. Shikaho etu tuli vakusakwilila hakupwa na lisesa lya
kuliwana na enu vosena hano lelo, kaha ku. . .kaha echi—echi
kutanga.

4 Chili nge ngunaluwisa. Echi chosena chakwoloka, ndumbu
wapwevo. Ngwa—Ngwa—Ngwashinganyekele kuze kwapwile.
Pamo chize kuseuka. Eyo. Jino, Ngwasakwilila, chikuma, kupwa
kaha youmwe. Pamo echi, Ngwashinganyeka chili nakwiza
nakuhita muli muthuumwe nawa, kuhichila muli muthuumwe
nawa, kaha chinapu kaha chuma chachikalu.

5 Jino muthu wosena kwivwa kanawa? [Chikungulwilo
ngwacho, “Amena.”—Muka.]. . .?...Kusakwilila kuli Kalunga!

6  [Ndumbu walunga Neville ambile ngwenyi, “Ou mweza
muze na vakiko.”—Muka.] Jino, mamalelo, eyo, hano hali
mukweze wamundende. Ngukonekelenu. Yami. Chosena
chakwoloka, nauya nakwiza, mukulwane? [“Eyo, mwane.”]

7 Chamwaza, chumamuka vavali, vanyike vamapwevo
vamwaza, vavandende vanyike vamapwevo vameso achila!
Huu? Chize chamwaza. Lijina lyenyi lika? Tala hano! [Uze
naye ngwenyi, “Jennifer Lee.”—Muka.] Jenny? [“Jennifer Lee.”]
Jennifer Lee. Lijina lya makumishilo? [“Serept.”] Serept. Ove
wafuma kulihi, Ndumbu wapwevo Lee? [“Versailles, Illinos.”]
Versailles, Illinois. Omu chawaha!

8 Jino, mu Mbimbiliya. Jino, kakavulu, vakiko—vakiko
vakwechi kujimika cha vana; etu katwafwelela mukujimika cha
vanako, mwomwo vakiko kavavulumwine ko, mwomwo vakiko
vapwa vakweze chikuma. Oloze etu twafwelela mukukunjika
vana kuli Mwata. Jino uze mukulwane kaha Nanguya nakuhaka
mavoko hali uze kemba wamundende. Jenny, ove ngwove?
[Ndumbu walunga Neville ngwenyi, “Jennifer.”—Muka.]
Jennifer. Chosena chakwoloka.

Echa tunongamenu mitwe yetu.

9 Tata wa Mwilu, nge chimene chino etu tunanehe ou kanyike
wapwevo wamundende, vavuluka ngwavo Jennifer, kuli Ove,
uze naye na vamwe vakuzanga vanamunehe kufuma mujijila
jajisuku, kupwa wakukujika kuli Mwata. Etu tunatachikiza
nge Ove wahakanga mavoko Ove hali vamwe vavandende,
mumakumbi Ove, kaha—kaha ambile ngwenyi, “Vechenu vana
vavandende veze kuli Yami, kanda kuvakanyisako, mwomwo
Wangana wa Mwilu unapu wavo.” Jino etu twamuhane kuli Ove,
kupwa chiyoyelo cha kutanga, mu Lijina lya Yesu Kulishitu.
Amena.

10 Nyi uze kanyike wapwevo mukwavo lijina lyenyi lika? [Uze
naye ngwenyi, “Connie Lynn.”—Muka.] Connie Lynn. Chosena
chakwoloka, wamundende Connie, lingisa, ove mulingise
kwivwa nge kukeha. Mamalelo, ove uli nawoma? Mamalelo,
Nguli nawoma nge kacheshi kuzachiwako, mama. Chosena
chakwoloka.

Echa tunongamenu mitwe yetu.

11 Mwata Yesu, ou mama kuneha ou wamundende Connie
kuli etu chimene chino, mukukujika kuli Wakulitulaho. Ove
wamuhanyine ou mwana, kukatuka, kaha ikiye ali nakuneha
echi kuli Ove, na ndumbu wapwevo wamundende. Ngwalombo,
Tata wa Mwilu, nge Ove muya nakupwa na keke. Kisula chisaka.
Kisula uze kanyike wapwevo wamundende. Shimbu etu tuli
nakuhaka mavoko hali ikiye, mu Lijina lya Yesu Kulishitu, etu
twamuhane kuli Ove chiyoyelo cha kutanga. Amena.
Kalunga akukisule, na vana vove vavandende kuze.
Yami, etu tukwechi vakemba vavandende jino!

12 Nyi lijina lya ou wakanyike walunga lika? [Uze naye
ngwenyi, “Joel Lee Watson.”—Muka.] Joel Watson. [“Joel Lee.”]
Joel Lee Watson. Kanyike walunga wamwaza, meso amanene
ausombo! Yami! Kulihi enu vosena mwafuma? [“Eastman,
Georgia.”] Kufuma ku Georgia. [“Huu-hu.”] Ngwashinganyekele
nge ove wafuma ku South. Ngwahonene kutachikiza. ..
[“Chamwaza, limbo lyetu lili ku Tifton. Lili kwishi kuze.”]
Mamalelo, eyo. Mamalelo, mwoyo! Echi chinapu chamwaza,
kanyike walunga wamundende Georgia, jino, huu? Chosena
chakwoloka, mwane. Eyo, mwane, echi chili chamwaza. Ikiye
nahase kuhanjika, nawa. Kaweshi kuhasako?

Echa tunongamenu mitwe yetu.

13 Tata wa Mwilu, etu tunanehe ou kanyike walunga wamwaza,
nge naye na tata kwimana hano mu—mu kumona kulinunga
chavo. Ove wavahanyine ou kanyike walunga kukatuka,
kaha vakiko vali nakuneha echi kunyima kuli Ove. Chuma
kana—kana kuwaha nachiya nakupwa, nge Hannah, uze
kashinakaji, uze alombele mwana; kaha—kaha Kalunga
amuhanyine mwana, kaha ikiye achinehele cheka ku tembele
ya Kalunga, mukukunjika. Tuhanecho, Mwata, nge ou kanyike
walunga mwaya nakupwa ngamba Yove, nge tata na mama
mwaya nakupwa wakukisula, kaha pwenu vakulikangula
na ngolo jakukulisa. Kaha echa echi chiyoye nakushimbula,
chiyoyelo chakuwahilila, kaha kupwa ngamba Yove, nge omu
etu twachihane kuli Ove, mu Lijina lya Yesu Kulishitu. Amena.
(Vakukisule!) Kumulingisa kupwa lunga wamwaza, pamo
kapolofweto mukwavo nge Samwele.

14 Jino hano hali vanyike vamalunga vavandende vavali. Yami!
Vatatu vavo, jino? Chamwaza, chize chinapu chisaka chosena.
Lijina lyove lika? [Uze kanyike walunga ngwenyi, “Micheal.”—
Muka.] Micheal. Kaha ove lyove lika? [Uze kanyike walunga
mukwavo ngwenyi, “Paul.”] Paul. Majina kana amwaza! Kaha
ove lyove? [Uze kanyike wapwevo ngwenyi, “Debra.”] Debra.
Echi chili vene chamwaza. Micheal, na Paul, na Debra. Kaha
lijina lyove lika? [Uze ise ngwenyi, “Ellis.”] Ellis? [“Eyo.”]
Chamwaza, chize chinapu chisaka chamwaza chachindende,
Nguli nakumilweka.

15 Munatachikiza, omwo Nangumona vakweze nge ngachize,
lwola lwosena cheji kungumbatanga kunyima omwo Ngwapwile
kanyike walunga. Kaha jino chize kuhanjika chamwaka
kuhanjika, munatachikiza, “Vakiko kukwachiwa kumahinji
ove jino, kaha muchima wove kanda,” oloze Kangwafwelela
echi nachiya nakupwa ngocho omwo etu kuvakujika vakiko
kuli Mwata. Etu tuli namulimo hano, kaha Kalunga ahakile
echi mulivoko lyove. Ikiye atangile mukakunangula kufuma
muli ove. Ngweji kuhanjikanga lwola lwosena hali pwevo
kupwa vakakunangula, munatachikiza, oloze kala mama apwa
mukakunangula; hano hakiko hali chikungulwilo -chenyi,
talenu, kusangula ava vakweze hano, shimbu tata ali nakuzata.
Kaha ove uli na mulimo. Kalunga amikisule enu vosena. Enu
mukwechi chisaka chamwaza chachindende.

16 Ove Tata wa Mwilu, etu tuneza na wamundende Micheal,
kusoloka nge kupwa wakusemuka chatete. Kaha etu kuhaka
mavoko hali ikiye, mukukunjika, kuli Yesu Kulishitu. Chisaka
chenyi kuneha vamwe vavandende mwomwo Ove kuhaka
echi mukuzakama chavo—chavo, kaha vakiko vanatachikiza
nge vakiko vapwile vakuhona kutela, chakuzeneka kukafwa
Chove, shikaho vakiko kuneha chisaka chavo chachindende,
kuvakunjika vakiko.

17 Jino Nanguhana Micheal hano kuli Ove, ha chiyoyelo cha
kutanga, mu Lijina lya Yesu Kulishitu. Chochimwe, etu kuhaka
mavoko hali Paul wamundende, kaha etu twakujika chiyoyelo
chenyi kuli Yesu Kulishitu, ha chiyoyelo cha kuzachila upahu
wa Kalunga. Kaha hali wamundende Debra, etu kuhaka mavoko
hali ikiye, Tata, mukukunjika, kwanuka cha Yesu Kulishitu,
Hiya ahakile mavoko Eyi hali vana vavandende, ngwenyi,
“Vechenu veze kuli Yami; kanda kuvakanyisako.” Echa echi
chiyoyelo cha kanyike wapwevo kupwa wakukisula mu Wangana
wa Kalunga.

18 Kisula ise na naye, kaha echa vakiko vayoye, vakuwahilila
chikuma, kumona vana vavo mukutanga cha Kalunga. Etu
twalombo echi kukisula cha upahu wa Kalunga, nge omu etu
tulinakukunjika mu Lijina lya Yesu Kulishitu. Amena.

Vakukisule! Akukisule! Ove uli wamwaza, chisaka
chachindende. Eyo.

19 Chuma muka. ..Munatachikiza omwo Ngwashinganyeka?
Vanyike vamapwevo vavandende, vamwaza jino kuhambakana
omu Ngwapwile kanyike walunga. Eyo, mwane. Meso amanene
amwaza! Lijina lyenyi lika? [Uze naye ngwenyi, “Joanna.”—
Muka.] Joanna. Kaha lijina lyove lya makumishilo lili. . .[Uze
ise ngwenyi, “Blair.”] Blair, Joanna Blair. Enu mweji kutala
kunyima kuze, kumana ikiye keshi ndolako? Eyo, mwane. Kaha
uli ngachilihi, Joanna, huhu? Wamundende kufutumwina, hu-
huu, kupwa nakufutumwina chindende. Umwe wamundende
wakuzanga.

Echa tunongamenu mitwe yetu.

20 Qve Tata wa Mwilu, echi chisaka cha Blairs kupwa na wana
wakulikata, ou wamundende Joanna. Kaha etu tunatachikiza
nge makumbi apwa amapi, omwo Satana ali hakamwihi
mwosena, mangana kunyengetesa, chikumanyi ava vanyike
vamapwevo. Kaha vakiko kutachikiza nge vakiko kupwa
vakuzeneka kutela na—na kumukulisa kanawa. Kaha vakiko
vanatondo kumukulisa mwakwoloka, kaha ku—kupwa ngamba
kuli Ove. Kaha vakiko vali nakukukulisa ou kanyike wapwevo
wamundende kukuvumbika Ove. Kaha jino vakiko vamunehele,
mukukunjika, kuli Ove. Etu twakuhaka mavoko hali ikiye,
mu Lijina lya Yesu Kulishitu, shimbu etu tulinakumukunjika
wamundende Joanna Blair ku Wangana wa Kalunga, ha upahu
wa Kalunga. Amena.

Vakukisule ove, Ndumbu walunga Blair. Ou Mwata apwenga
na ove.

21 Chimene chamwaza, mwane! [Uze ise ngwenyi,
“Chimene!”—Muka.] Kanyike walunga wamwaza ou ali! Ha,
ove uli ngachilihi? Chamwaza, yami, ove tala kanawa kachi ove
muya nakwalumuka nakujinguluka muli eyi jila. Eyo, mwane.
Ukwechi wamwaza, mutwe wamwaza, na meso akuya nawo.

Huu? Lijina lyenyi lika? [“Daniel Mark.”] Daniel Mark. Kaha
lyove lyamakumishilo? [“Mark Kardum.”] Hardum. [“Kardum.”]
Kardum, Daniel Mark Kardum.

22 Kufuma nakujinguluka hano, Ndumbu walunga Kardum?
[Ndumbu walunga Kardum ngwenyi, “Jino, mbongi ya
Melkerk.”—Muka.] Eyo, mwane. Kulihi ove wafuma? [“Yami
ngwaputukanga kufuma ku New York State.”] New York
State, Yankee, chakwoloka. [“Yes.”] Chamwaza, kupwa limbo
lyalinene. Ngukwechi vathu vamwe vayoyela kuze. Nathu yami
kuyoyela mu Plattsburgh. Mamalelo, Ngwapwile na kuseha
chachivulu mu New York. Kuya kuze na kuliwana chami
chakushisaho, mu New York City, Ize Stone Church kuze.
Chosena chakwoloka.

23 Jino, lijina lyenyi linapu Mark, enu ngwenu? [Uze ise
ngwenyi, “Daniel Mark.”—Muka.] Daniel Mark, kanyike kana
walunga wamwaza!

Echa tunongamenu mitwe yetu.

24 Mwata Yesu, etu twanehe kuli Ove wamundende Daniel
Mark, mukukunjika cha chiyoyelo chenyi. Echi vanachihane
mumavoko a tata na mama, kusangula ou mwana wamundende
muwoma wa Kalunga. Kaha vakiko vatachikijile nge vakiko
vali vakuzeneka kutela, shikaho vakiko vali nakuneha Ove,
Mwata, nge Ove muya nakukisula chiyoyelo chenyi. Kaha,
jino, nge omu tunatachikiza nge likumbi linapu lyalipi, nge
etu tuli nakuyoyela. Etu twamono ava vakweze, etu tunahono
kutachikiza hamene vyakwata, oloze, kala chuma chili, etu
twafwelela vakiko mulivoko Lyove. Etu twakuhaka mavoko hali
ou kanyike walunga wamundende, kaha kumukunjika chiyoyelo
chenyi kuli Ove, mwomwo chiyoyelo cha kutanga mu Wangana
wa Kalunga, mu Lijina lya Yesu etu twalombo. Amena.

25 Kalunga akukisule, ndumbu walunga. Ikiye apwa kanyike
walunga wamwaza. Akukisule, Mark wamundende.

Mamalelo. . . vakiko vengile, vanehenu vakiko

vengile,

Vanehenu vakiko vengile kufuma mumande a
shili;

Mamalelo, kuvaneha nakwingila, vanehenu
vengile,

Vanehenu vavandende kuli Yesu.
Chize chamwaza! Ngwasakwilila, ndumbu wapwevo.

26 Vangahi wvali hano Chalumingo, vavalombelele ha
Chalumingo chamakumishilo, kwivwa vyuma kaha kwivwa nge
ove unahinduka? Katulenu mavoko enu, uze vamulombelele.
Mamalelo, yami, tala hano, pamo vosena.

27 [Ndumbu walunga Neville ngwenyi, “Haleluya! Echi
kacheshi chamwazako! Kwalisa Kalunga! Ngunapunga

nakwivwa kufuma kuli echi, mulungu wosena.”—Muka.] Eyo,
mwane. Nguli, nawa. Ngwatondo kaha kutwama, kwivwulila,
talenu.

28 Talenu, chumachimwe chili nakusoloka, nge Nanguya
nakumilweka lwola lukwavo, lwolalumwe, talenu, echi chili—
chili chaupahu na kuwaha. Kaha kachi etu...Etu natuya
nakuhanjika hali echi, kuliwana chikwavo, munatachikiza,
lwola lumwe. Echi chili kaha maputukilo kumbata chihela, kaha
etu tuli vakusakwilila hali chize.

29 Kaha Ngunapunga ku Kentucky, nge omu Ngweji
kulinganga mwaka wosena, kuya kuze. Ngwapwile na masepa
jami vamwe kuze. Kaha echi kupwa hamwe muuyanga wa
mihale, kaha enu munatachikiza ngachize, telenu.

30 Shikaho etu tuli kaha nakupwa nalwola lwa upahu, kaha etu
tuli vakusakwilila kuli Mwata!

31 Ngwatela kuya jino, ngwatela kuya kwimbo hanyima
ya kuliwana. Kaha jino, kaha etu tuli...Kahajino Nanguya
nakukinduluka cheka, hanyima chindende, kuya ku New York
kukuliwana. Kaha kachi etu natupwa na lihanya lya kwimana
chindende, mwomwoika, etu—etu natuya nakupwa vakuwabhilila
kupwa na kuliwana chikwavo hano ha mbalaka.

32 Kaha jino Ngwatela kukinduluka, kuya ku Shreveport. Kaha
jino etu natuya nakukinduluka kwimbo, na kufwila kupwa hano
kuhita makumbi akunoka, nge Mwata netavila, kuneha chisaka
cheka. Kaha jino—kaha jino Ngwatondo ku. . .

33 Kahajino kuliwana chami chejile mu Phoenix, mu Chizeji.
Echi chinapu kuliwana cha Malunga va Vakakulishitu va
Kakusekasana. Kaha pamo mulungu mokomoko makumbi
teni shimbu kanda chize, Nguli nakuya nakweseka ku—ku
kupula chize chachinene. . .Eli Lijina lya Yesu Kuvuluka vathu;
echi chapwilenga na Ndumbu walunga Garcia, kaha va—
va ndumbu waku Spanish kuze vapwile kuwaha, chihela
chachinene kuze. Vakiko vanachitungu. Nachiya nakutwama
vathu sauzande, kuhaka wamuhya, kaha chikungulwilo chavo
chinapu chachindende. Vakiko vangulwekele Ngunahase kupula
kala lwola Ngwatondele. Kachi kumbata kaha nge—nge chihela
chakuhokoka, kujinguluka nakuhita muchana, liuka kuliuka,
Ngunashinganyeka Nanguya nakupwa na vyuma vyosena
mukuliwana chachinene, mwamono, kaha jino kupwa nacho
kuze.

3¢ Kaha jino etu tunahase kupula tembele. Etu tuli nakuya
jino nakuwana nge etu natuhasa, kaha jino kupwa na
Kuliwana cha Christian Business Men. Kahajino, palanga
kusali yatulungalwiji kwolola, etu natuya nakweseka kutwama
kuliwana kuhichila ku Kuto, mwomwo ya Chizeji, kaha Kutatu,
kaha Kuwana, kuhita mu Southland. Kaha jino—kahajino
yako...mwomwo, kachi etu natuputuka jino na kuya mu

Africa...Talenu, elu lwola lwa Ngishimashi, kuli wvakiko,
lunapu chimbwa cha Kuhuhuu. Talenu, chinapu—chinapu
nakunoka vula chikuma, kaha, enu kamweshi kwingila muli
luze lwola, shikaho lwola lwamwaza kuya nakwingila muze
kulutwe. Kaha jino etu twatondo kuputuka, kachi etu tunahase,
mu Norway, na kwiza nakujinguluka kaye, na kuzata mulitungu
lya Africa, kumakumishilo kuze, nge Mwata netavila.

35 Oloze tulombelelenu jino. Kaha etu twakuzanga ove,
kaha munatachikiza echi. Shikaho etu tuli nakuvandamina
chikuma, helu lya vyosena etu tunahase kulinga, mokomoko
kushinganyeka Mwata kulinga.

36 Kaha etu twafwelela, ufukuuno, nakuya nakupwa kutanga
chachinene cha kuka. Ngwafwelela nakuya nakupwa...
Kangweshi kuhanjika oloze chindende kaha, mwomwo etu
tukwechi kulikata ufukuuno. Kaha shikaho pamo twende
mokomoko minyutu seti, kahajino etu natuya nakupwa na
mukana wakulombelela, kaha—kaha jino hazevene hanyima
ya chize, etu natuya nakupwa na—nakupwa na kulikata. Kaha
enu muli vakwitavila kutwama nayetu; etu natuya nakupwa
vakuwahilila. Etu katweshi na—na kulikata chakusoka. Echi
chili kuli mukakufwelela wosena, mukakufwelela wosena.

37 Kaha shimbu kanda Ngutange Chisoneka, Ngwalikomokela
kachi etu natuhasa kunongama mitwe yetu mu munyutu kaha.
Nguli nakuya nakusanyika sepa lyami wamwaza, Ndumbu
walunga Lee Vayle, kachi ikiye mwaya nakutwaminyina mu
lizu lya kulomba, nge Kalunga mwaya nakukisula Lizu Lyenyi.
Ndumbu walunga Vayle, unahase kulinga chize hali etu?

[Ndumbu walunga Lee Vayle kulomba—Muka.] Amena.
Tuhanecho echi, Mwata. Tuhanecho echi, Mwata. Tuhanecho
echi, Mwata. Eyo, Mwata. Amena.

38 Jino chikumanyi, nakavumbi etu kupandama ku Lizu. Jino
Ngwatondo kutanga, chimene chino, kufuma mu Kulovoka
kapetulu 12, kaha kuputuka na vasi 12, vasi 12 na 13, kuhakilako
chikuma. Kaha ivwulilenu kanawa jino shimbu natusoka. Kaha
jino shimbu kanda kulikata ufukuuno, kutanga kapetulu 12
wa—wa Kulovoka, kapetulu wosena; mwomwo ha vasi 11 hano
kupwa wakulizanga hali ou ungeji, kaha kulikata shimbu kanda
ou ungeji. Kaha etu twatondo kupandama kuli echi nakavumbi
jino. Jino vasi 12 ya kapetulu 12:

Mwomwo haufuku uze Nangukaveta mulifuchi lya
Ejipitu, nakuveta vatwatwa vamulifuchi lya Ejipitu,
vosena navathu na tunyama; kaha navaze tulunga vamu
Ejipitu Nangukazangamisa: Ami yami YEHOVA.

Oloze manyinga aze nawakapwa katachikijilo kuli
enu naku zuvo aze mulimo: kaha omu Nangukamona
manyinga, Nangukamizomboka, kaha kuli enu

kakweshi kukapwa musongo wakuminongesako,
omu Nangukaveta lifuchi lya Ejipitu.

39 Echa Mwata akisule Lizu Lyenyi Lyajila!

40 Jino Ngwatondo kumbata mutwe wachihande kuufumisa
muze, waundende kaha, mazu atanu na avali: Katachikijilo.
Katachikijilo. Ngwatondo kuhanjika ha lizu, mokomoko
kunangula shikola ya Chalumingo, ha lizu lya katachikijilo. Eyi
Mbimbiliya yahanjika hano, “Kaha manyinga nawaya nakupwa
katachikijilo kuli enu.” Kaha etu twatondo kuzachisa lizu lya
katachikijilo.

41 Jino etu tunahono kutachikiza, omwo Nguli nakutala ha
koloko, kaha omwo lwola nalwiza, chamwaza, evi vinapu. ..
Ngukwechi Visoneka vyavivulu vyakusoneka hano. Shikaho
keshi...Kaha kutachikiza nge Kangweshi kupwa hamwe na
enuko chindende. Kaha etu tunatachikiza echi kacheshi kupwa
Iwola lwamakumishilo nge etu vamwe natuya nakuliwana
hamwe? Shikaho echa tupandame kuli Echi nakalemesa.
Ngunatachikiza nge chili chachikalu. Ou Mwata natuhane etu
chimene chamwaza jino, nawa—nawa, hakutanga, chamwaza.
Kaha echa etu kweseka kwitavila jino havyuma vyosena vize—
vize etu kuhanjikaho, shikaho chize va. . .kachi kuli kalachuma
muze chize Mwata natondo enu kutachikiza, nge nachiya
nakukuhanacho ove.

42 Kaha etu katweshi kwimana hano mangana tumoneko. Etu
katwejile hano mangana kulimona naveka vanahase kumone
uvwalo muka etu tuli nakuvwala, mokomoko, etu—etu tuneza
hano ha chuma chimwe, nge omu ndumbu walunga alombele
chize kulomba, “Etu tuli hano nakwivwa eli Lizu, eli Lizu kwiza
kuli etu.” Etu twatondo Chize, mwomwo chize chikiko Chuma
chimwe chize nachiya nakulumbununa kalachuma kuli etu,
kalachuma chize nachiya nakupwa chakuhakilako, kalachuma
chize—chize nachiya nakukafwa etu.

43 Kaha etu twapwa vathu vakufwa. Vathu vosena vali nakuya
ku Hayamyaka. Kaha jino etu kupwa na lwola lwa kupwa
nakusakula chetu muli eyi jila etu tuli nakuya nakupwa
mukulwane. Kaha jila ili kumeso etu; etu tunahase kumbata kala
sali etu twatondo kusakula. Omu mukiko mujila Ikiye ahakile
Alama na Eva, kaha eyi ikiko jila Ikiye atuhakila etu.

4  FEtu twatela kwanuka, chize numba tuhu etu twalingi
ika, mokomoko kufukila ngachilihi, mu kuyoya, chakuzeneka
Kulishitu etu tunajimbalisa vyosena. Shikaho kachi Ikiye,
hanyima. . .Kachi Ikiye uze vosena kuze kutala kulutwe, jino
etu natuya nakupwa vathu vakuhulama kuhona kwitavila Echi,
kupwa, na—na kukana Echi. Keshi kwitavila kaha Echiko, oloze
enu namwiza kuli chumachimwe chachinene kuhambakana
chize. Hanyima enu kupwa na Chize, kanda kumbata Chizeko
na Kuchihaka muze muchisweko. Chatela kupwa mumulimo.

45 Nge kuya kuli ndotolo kumbata vitumbo, kaha jino kuhaka
muchisweko. Kachi enu namuya nakutambula vitumbo,
kutambula vitumbo. Kachi kuli musongo wakulikatalisa
ove, kaha uze umbanda watela kukukafwa ove, ove mbata
chumamuka ikiye mwakuhana ove; kaha mujila kaha ikiye
ahanjikile kuhana echi, mwomwo lwola lumwe muminyutu
yayindende kulingisa chihandwa mujila enu namuhana. Kaha
omu etu tunatachikiza. . .

46 Oloze muli ou ukalu, lelo, chindende kaha kusakula chove
chinahase kupwa makumishilo a Hayamyaka. Chimbate Chize
nge omu Ikiye mwakuhanacho Chize kuli enu.

Katachikijilo, “Awa manyinga nawakaya nakupwa kuli enu
katachikijilo.”

47 Jino chuma muka, chatete, katachikijilo? Eli linapu lizu
lize vanalilingisa kupwa mukachi ketu kuhanjika cha Ingilishi,
chikumanyi hano mu America. Katachikijilo kanapu...
Mukiko vene, chikukulwishi kuhanjika nge katachikijilo
chinapu chinjikizo, chinapu chinjikizo cha fweto yakufweta,
talenu; nge—nge mutengo, mokomoko ndando, ndando yili
nakutondewa ize vana fwete.

48 Nge kulinga ha mukwakwa wa shitima mokomoko kulinga
mumukana wa mbasi. Ove yako na kulanda—wove kulinga, kaha
jino vakiko kukuhana katachikijilo, kaha kaze katachikijilo
kaveshi kukahana chawanako shina mujila ya jaji. Kaha echi
chinapu katachikijilo, kuli kambanyi ya mukwakwa wa shitima,
ize ove wafwetele ndando. Kaze kanapu katachikjilo, kaha ove
kaweshi kwenyeka hali chizeko. Ize kayeshi kuzachiwako kusali
yamufunda. Kaze keshi kuzachiwa kuvangila mumufunda kaha.
Kaha kali—kali katachikijilo.

49 Jino hano, etu tulinakuhanjikaho, kuze etu twaputukile,
shina Kalunga kuhanjika kuli va Isalele, “Aze manyinga
amwana mukoko kupwa katachikijilo kuli ove.” Isalale, kujiha
mwana mukoko, apwile Yehova atondele katachikijilo. Chatela
kupwa manyinga. Kalunga atangile katachikijilo na kuhana
kuli va Isalele. Kaha kakweshi katachikijilo kakwavo nachiya
nakuzatako, talenu, kaveshi kuhasa kuchitachikiza.

50  Ku kaye, Eli linapu lizavu lya uleya. Oloze, kuli Kalunga,
Eyi ikiko jila kaha. Chuma chimwe kaha Ikiye atonda shina
Katachikijilo. Chatela kupwa kuze. Kaha enu kamweshi
kupwa na Katachikijilo palanga mutengo vanaufwete, jino
enu munapu mukakuheta Katachikijilo kaze kanahase
kumihana luze—luze lusesa lwa kuhita chawana. “Nanguya
nakumona Manyinga, Nangukaya nakumizomboka.” Lwola
kana, luze, lisesa kana, kutachikiza nge ove uli na kulongejeka,
mukachi kenu, chize Kuhita. “Omwo Nangukamona Manyinga,
Nangukaya nakumizomboka.” Chize chikiko kaha chuma
Ikiye mwakatachikiza. Echi kacheshi chuma cheka chinahase

kumbata chihela Chacho; numba chakushishisa, chikungulwilo
chauchi, kakweshi chuma chekako. Nachitondeka Chize.
Kalunga ambile ngwenyi, “Uze ukawenyi Nangukamumona.”

51 Chipwethuhu vali vakwoloka ngachilihi vakiko vapwilenga,
vamwaza ngachilihi, vakakutanga ngachilihi vakiko
vapwilenga, omu vakiko vavwalile, kaze katachikijilo kakiko
chuma kana. “Omwo Nangumona katachikijilo, Nangukaya
nkumizomboka.” Awa manyinga anapu katachikijilo nge—nge
kutondeka cha Yehova kupwa nakuliwana, nge chinalingika.
Aze manyinga kwimana kupwa katachikijilo. Aze manyinga
apwile katachikijilo. Talenu? Chize kuyoya kana. . .

52 Kalunga ahanjikile chize, “Lize likumbi naukalyako, lize
likumbi naukafwa.” Kaha vakiko vapwilenga na kuyoya
chakushishisaho chize chambachile chize chiyoyelo cha
mukakufwelela. Kalunga, mu keke, kwitavila kushishisa
muchiyoyelo cha muthu wakujiluluka. Omwo mwana Neyi
napihi lyehi na shili, kuzeneka kufwelela eli Lizu, kahajino
Kalunga, aheta luheto lwakutetela, kutunga chakushisamo;
kaha, chize chapwile, chumachimwe chatela kufwa muchihela
chacho. Kakweshi chuma cheka chinahase kuzatako.

53 Ou ukiko mulonga Kena ali maapo na mapopolo, na
vyangocho, kachazachileko. Chatela kupwa kuyoya chize
chapwilenga na manyinga, kaha kuyoya chize kufuma
mumulambu, kaha jino manyinga apwilenga katachikijilo
nge chiyulo cha Kalunga vachimbachile. Jino, chumamuka
Kalunga atonda? Chize chiyoyelo; kaha manyinga asolwelele
nge kwatela kupwa kuyoya chakuya. Shikaho manyinga apwile
katachikijilo nge chiyoyelo vanachihane, nge chumachimwe
afwile, kutonda cha Kalunga; chize kuyoya vanachihane, kaha
manyinga kumwangala. Kaha manyinga kwimana kupwa
katachikijilo, kaze chiyoyelo chinayi. Chize chiyoyelo cha
kanyama chize Kalunga ahanjikile chatela kupwako, apwile
manyinga kwimana kupwa katachikijilo. Talenu?

54 Uze—uze—uze mukakulifukula wakufwelela apwile
wakusolola na mulambu, ha katachikijilo. Kangwazangile
kutwama hali evi vyavindende vyakutanga, oloze, chize ove
unahase kumbata kutanga chosena hali umwe wavo, oloze
Ngwatondo kwimana hano chindende kusolola echi. Uze—uze—
uze mukakufwelela atela kupwa wakusolola na mulambu wenyi.
Talenu? Kachi chili kaha mulambu na—na kutunga kumwe kuze,
ikiye ahanyine chize; oloze ikiye atela kupwa wakusoloka muli
chize. Kuhanjika hatoma, ikiye atela kuhaka mavoko enyi hali
chize, chatete, kulisolola lyavene na mulambu wenyi. Kaha jino
manyinga vawahakile kulihi ikiye ahashile kwimana mwishi ya
manyinga. Aze manyinga atela kupwa hali ikiye. Kaha chize
chapwile chinjikizo chize ikiye alisolwele lyavene, namulonga,
kaha kwinjikiza nge chakushisamo chakuzeneka mulonga
chinambate chihela.

5% Chifwanyisa chamwaza! Mamalelo, mukakusokola! Talenu,
chiyulo vanachiwane, kaha kutondeka cha Kalunga wakujila
chiyulo chinaliwane. Kaha Kalunga ambile ngwenyi, “Jino
Nanguya nakutonda chiyoyelo chove,” kaha jino, omwo chize—
chize—chize chiyoyelo chinavulumuna. Jino wakuzeneka
mulonga kumbata chihela chacho. Kaha apwile chisuma
wa manyinga; keshi apo ko, malimau. Echi chatela vene
kupwa mbuto ya linoka hatoma to kuli muthu wosena, nge
apwile manyinga. Kaha awa manyinga, aze kawejile nakufuma
mumuhako, shina kwiza nakulovoka kufuma muli wakushisamo
wakuzeneka mulonga. Kaha chiyoyelo chinayi, nawa—nawa,
muchihela chenyi, kaha manyinga apwile chinjikizo chize
chisuma afwile na manyinga alovokele.

56 Kaha uze mukakulifukula kuhaka manyinga hali lyavene,
kusolwesa nge ikiye apwilenga wakulisolola mu kusokola,
mwomwo ikiye alisolwele lyavene na. . .ha mulambu, kulinunga
lyavene kuli mulambu, kaha manyinga kwimana kupwa
katachikijilo.

57 Omu—omu chawaha! Chifwanyisa kana! Echi chinapu
chifwanyisa chakukupuka cha Kulishitu, mukiko kaha,
mukakufwelela lelo kwimana mwishi ya kumwanga cha
Manyinga, kulisolola hamwe na Mulambu. Kupwa kaha
wakukupuka nge—nge omu chinahase kupwa, omwo Kulishitu,
keshi—keshi kupwa kanyama ko...Mwamono, uze—uze
kanyama afwile, oloze chapwile. . .

58 Chuma  chakuzeneka mulonga etu tuli nacho,
Ngwashinganyeka, nachiya nakupwa, nge—nge kanyama,
uze—uze mwana mukoko. Omwo Kalunga atondele kusolola
Yesu Kulishitu, Ikiye amusolwele Ikiye kupwa mwana Mukoko.
Kaha omwo Ikiye atondele kulisolola Lyavene, Ikiye alisolwele
Lyavene kupwa kajila, Katela. Kaha ou katela apwa wakuzeneka
mulonga kaha utoma wa chiyoyelo cha kajila, kaha uze—uze
mwana mukoko apwa wakuzeneka mulonga kaha utoma wa
chiyoyelo cha kanyama. Shikaho mwamono omwo va. . .

5 Yesu vamujimikile kuli Yowano, kaha Mbimbiliya ngwayo,
“Kaha—kaha ikiye amwene Shipilitu ya Kalunga, nge katela,
kwiza nakushikumuka hali Tkiye.” Shikangaho kachi wapwile
na...Kachi wapwile kangunge, mokomoko kachi wapwile
kanyama mukwavo, chize—chize chisemwa cha katela
kachatambukile hamwe na chisemwa cha kangunge ko,
chipwethu na—na chisemwa cha katela kukwata hamwe na
kala kanyama oloze mwana mukoko. Kaha jize visemwa vivali
kwiza hamwe, kahajino vakiko vahashile kwitavila na umwe
namukwavo.

60 Jino enu mwamono kutongola? Apwilenga mwana mukoko
omwo chejile kuze. Talenu? Talenu? Uze. . . Apwilenga mwana
mukoko omwo echi—omwo vachinehele. Apwile mwana mukoko.

Asemukile mwana mukoko. Vamukulishile, mwana mukoko.
Talenu?

61 Kaha, shikangaho, chize chikiko kaha muyachi wa Shipilitu
wamuchano uze nahase kutambula Lizu, uze nahase kutambula
Kulishitu. Vosena mulivakiko navaya nakweseka, vakiko
kweseka kupwa Nacho, kaha kuhaka Shipilitu ya Kalunga hali
kangunge, talenu, wakupihilila, kulumbununa. Kayeshi kuhasa
kutwama kuzeko. Ou Shipilitu Wajila eji kutukanga hazevene.
Echi kacheshi kuhasa kuchilingako.

62 Ngachilihi nge uze Katela ejile nakushikumuka, kaha,
kachi Hakupwa Mwana mukoko, kachi kwapwilenga kanyama
mukwavo? Nachiya nakupwa washi washi kupwa na kutuka
Chenyi na kuya kunyima. Talenu? Oloze omwo Ikiye awanyine
chize chisemwa nge Ikiye nahase kwingila, Chejile nakupwa
Umwe.

63  Kaha jino ou—ou—ou Katela eji kutwaminyinanga mwana
Mukoko, kaha, talisenu, Yeji kutwaminyinanga mwana Mukoko
kuchijihilo. Jino, ou Mwana mukoko apwile wakwononoka kuli
Katela. Talenu? Numbathuhu kwosena Vamutwaminyinyine,
Apwile wakulizanga kuya.

6¢  Ngwalikomokela, lelo, omwo Kalunga mwatutwaminyina
etu ku—ku chiyoyelo chakulihana mwosena na kumuzachila
Ikiye, Ngwalikomokela kachi mashipilitu etu jino lwola lumwe
nakuhona kuvajimika, muyachi wa kusolola chize, kulikomokela
kachi etu tunapu mwana mukoko? Talenu? Talenu? Mwana
mukoko apwa wakwononoka.

65  Uze mwana mukoko lyavene kupwa mulambu. Chize—chize
keshi—keshi kumbata, kutonda lyavene. Ove kumuhaka hamavu
nakumuteula uze ungona wosena. Chize chikiko chuma akwechi.
Echi kanda—kanda kuhanjika kalachuma hali echi; kupwa kaha
milambu vyuma vyosena ukwechi. Uze napu mwana mukoko.
Echi cheji kuhana vyuma vyosena kuli echi. . .kuhana vyuma
vyosena, chivene na vyosena vili.

66  Kaha eyi ikiko jila Mukakulishitu wamwenemwene apwa,
kachi vakiko vali. . .kulilambula lyavene, kanda kuvazakamina
hali aka kaye, oloze kuhana vyosena vakiko vakwechi Kalunga.
Talenu?

67 Kaha jino uze apwilenga mwana Mukoko wakukupuka,
apwa Kulishitu. Kaha jino kuhichila mukumwanga cha mwana
mukoko, mwana mukoko wachisemwa mu Ejipitu, aze manyinga
apwile akuhaka, kaha, omu chapwilenga, kwimanyinako
katachikijilo, jino chumamuka chapwilenga Manyinga auze
mwana Mukoko kwimanyinako ika? Talenu? Kaze Katachikijilo
nge etu twafwa kuli etu vavene na kulisolola hamwe na
Mulambu wetu. Talenu? Kahajino, mwana Mukoko na va—na
va—va Manyinga na muthu valisolola hamwe, Mulambu na
mukakufwelela. Talenu, ove unapu wakusolola mu chiyoyelo

chove, ha Mulambu wove. Echi chikiko nachikulingisa ove
kupwa omwo wapwa.

68 Kahajino manyinga apwilenga katachikijilo, mokomoko
katachikijilo. Aze manyinga kulisolola nge mukakulifukula
kujiha mwana mukoko, kaha kwitavila mwana mukoko,
kaha kuhaka katachikijilo kuli lyavene, nge ikiye kapwile
nasonyiko. Ikiye kazakamineko hiya amwene chize. Ikiye
atondele kalamuthu kumona echi, kaha kuhaka muchihela kana
chize kalamuthu kuhita nakutala kaze katachikijilo.

69  Talenu, vathu vavavulu vanatondo kupwa Vakakulishitu,
kaha vakiko—vakiko—vakiko vanatondo kulinga mwakuswama
shikaho naumwe pimbi mwaya—nahase kutachikiza nge vakiko
vapwile Vakakulishitu. Mokomoko, vaze—vaze valihata navo
kulaha nakujinguluka, vamwe muli vakiko kushinganyeka,
“Chamwaza, jino, tala, Ngwa—Ngwa—Ngwakutonda kupwa
Mukakulishitu, oloze Kangwazangile Munganji na mukananga
kutachikiza hali echi.” Talenu? Chamwaza, jino, mwamono,
chize kacheshi Ukulishituko.

70 Ukulishitu watela kusolola Katachikijilo, talenu,
kulikungumbuwa, muchiyoyelo cha likungumbuwa, ha
ufwishi, mujila, omwo ukalu uli nakujinguluka, kalachuma,
muliuka, kwosena. Awa Manyinga anapu Katachikijilo, kaha
Katachikijilo vatela kukahaka, talenu, mokomoko (keshi)
numba chivwasano kacheshi nakuhasako.

7 Aze manyinga apwilenga katachikijilo, mokomoko
katachikijilo, kusolola nge muthu vanamusokola. Jino,
chamwaza, talisenu, vakiko vapwilenga, vakiko vavasokwele
shimbu kanda kupwenga kalachuma chasolokele. Ha lufwelelo
vakiko vahakile manyinga. Talenu, shimbu kanda echi chisoloke,
aze manyinga vachihaka ha lufwelelo, kufwelela nge echi
nachiya nakusoloka. Talenu? Shimbu kanda ndombo ya
Kalunga yihite muze mulifuchi, aze manyinga atela kuwahaka,
chatete. Echi chapwile chakukotokela hanyima ya ndombo
yinaholoka.

72 Jino etu tukwechi kunangula kuze nge tunahase vene, pamo
kuneha echi kuli enu kushinganyeka, tando yayindende. Tala,
shimbu kanda echi chisoloke, mwomwo kuli nakwiza lwola luze
omwo ove muhona kupwa na Manyinga akuhaka.

3 Uze mwana mukoko apwilenga wakujiha mulwola lwa
chingoloshi, hanyima yakumutulika hamakumbi fwoteni. Kaha
jino uze mwana mukoko vamujihile kaha manyinga apwile
akuhaka mulwola lwa chingoloshi. Enu munachivwushisa? Kaze
katachikijilo kejile nakupwako palanga lwola lwa chingoloshi.

74 Kaha elu lunapulwola lwa chingoloshi lwa chisemunuino etu
tuli nakuyoyelamo. Elu lunapu lwola lwa chingoloshi Iwa—lwa
Liuka. Elu lunapu lwola lwa chingoloshi hali yami. Elu lunapu
Iwola lwa chingoloshi lwa Mujimbu wami. Nguli nakufwa. Nguli

nakuya. Nguli nakuya nakulovoka, mulwola lwa chingoloshi lwa
Mujimbu wamwaza. Kaha etu tuneza kuhichila mu kuvulukila
kwoloka, kaha navyangocho, oloze elu lunapu lwola luze
Katachikijilo kupwa nakuhaka. Ngwamilwekanga Chalumingo
chinahichi Ngwapwile nachuma chimwe Ngwatondo kuhanjika
nayove hali chize; echi mukiko chili vene. Lwola luze omwo
enu—enu kamweshi kuhasa kuhema na Echiko. Echi chatela
kulingika. Kachi echi nachiya nakulingika, chatela kulingika
jino. Mwomwo, etu tunahase kumona nge ndombo ili hakamwihi
na kuhita mulifuchi, kaha vyuma vyosena kufuma mwishi ya
Katachikijilo kuya nakunonga. Awa Manyinga, alinakukusolola
ove. Talisenu.

7 Mwomwo, chize chiyoyelo kachahashile  kwiza
nakukinduluka hali muthu. Omwo manyinga ahichile,
kuyoya chafuminemo, mukiko vene, mwomwo chapwilenga
kulinunga. Kaha omwo manyinga a kuyoya anafumu muli chize,
chiyoyelo kupwa chakuhandunuka kufuma ku manyinga. ..
Jino, awa manyinga anapu chize kuchilana cha chiyoyelo, oloze
chiyoyelo chinapu chumachimwe chakuhandunuka kufuma
ku manyinga, oloze kuyoya chili mu manyinga. Kaha chize
kuyoya cha kanyama kayahashile kukinduluka kunyima hali
mukakulifukula. Omwo ikiye amwangalile manyinga a mwana
mukoko, ikiye atela kuzachisa vitumbo, mwomwo chize—chize
chiyoyelo chinayi kaha kacheshi kuhasa kukindulukako.

6 Mwomwo, kachejile hali muthu kahako, mwomwo chiyoyelo
cha kanyama kachatwama na mwonoko. Kanyama katachikiza
nge ikiye ali uselesele, kaha ikiye—ikiye ali kaha...Ikiye
katachikiza shili ko. Katachikiza chuma chimweko, shikaho
shikangaho chinapu kuyoya oloze keshi mwono wakuyoyako.
Shikaho, chize chiyoyelo kachahashile kwiza nakukinduluka ha
chiyoyelo chamuthuko, mwomwo kachapwile na mwonoko muli
chize chiyoyelo ko. Jino, kuli chiyoyelo, manyinga; chiyoyelo,
kaha mwono muchiyoyelo; mwono unapu chisemwa cha kuyoya.
Shikangaho, kawapwile na chisemwa chimwe ko, apwile
kanyama, shikaho manyinga kwimana kupwa katachikijilo nge
chiyoyelo vanachihane.

77 Oloze muli chino chihela chaupahu, mwishi ya chivwasano,
kuli chihandwa mukachi ka Manyinga na Kuyoya. Kaze
Katachikijilo ka vakakufwelela lelo napu Shipilitu Wajila; keshi
manyingako, chize kuchilana, oloze Napu Shipilitu Wajila wa
Kalunga. Chize chikiko Chinjikizo chize Kalunga atonda ku
Liuka lelo. Kalunga atela kumona kaze Katachikijilo. Ikiye atela
kumona Echi muli etu vosena.

"8 Shikaho, nge muvwimbimbi wa chingoloshi kusoloka,
kaha ndombo ili yakulizanga kuhingununa kufuma Helu,
hali aze mafuchi akuzeneka kumukomoka kalunga, kaha hali
vakakuzeneka kufwelela vakuzeneka kumukomoka kalunga,
hali uze—uze mukulwane chakuzeneka kuheta, hali vyuma

evi! Kaha Ngwa—Ngwesekele kulifukununa ami lyavene na
kuyoya mukachi ka chize, kumona kuze chapwilenga kwimana,
shimbu kanda Nguhanjike vyuma kana. Jino etu tuli nakuyoyela
mumuvwimbimbi, kaha ndombo ili yakulizanga kuveta, kaha
Kalunga atonda Katachikijilo nge ove lyavene unatambula
Katachikijilo Kenyi, Shipilitu Wajila. Eyi ikiko jila kaha, kaha
chinjikizo kaha chize Kalunga mwakaya nakuhita, mwomwo
Echi chinapu Kuyoya cha Yesu Kulishitu kukinduluka muli
mukakufwelela.

79 Chize kuyoya cha kanyama kachahashile kukindulukako,
shikaho manyinga vatela kuwahaka hachikolo, haze
hachimbamba na hamukwilichi; nge kala mukakuhita,
likungumbuwa lyosena, kalamuthu kwiza kuzuvo, atachikijile
nge kuze kwapwile na—na chinjikizo hali chize chikolo, cha
manyinga, chize chiyoyelo chafwile hali chize chikolo. Amenal!

80  Omu mukiko chatela kupwa na mukakufwelela wosena
lelo, wakuzala na Shipilitu Wajila; kaze Katachikijilo kaze
ka Manyinga amwana Mukoko, chize Kuyoya chapwile muli
mwana Mukoko, nakinduluka kaha vanajiki hatoma to, nge kala
muthu kuhita, kuhanjika kuli enu, kupwa na vakulihata na
enu, kumona nge Manyinga vanawahake, kaha Katachikijilo ka
Kuyoya chize chapwilenga muze mu Manyinga ali hali enu. Enu
muli vakukingiwa kufuma mundombo. Chize ukawacho; keshi
kupwa membala. Nduma, mwane!

81  Chize kuyoya cha kanyama kachahashile kwiza hali
mukakufwelela, mwomwo apwilenga kanyama, kaha
yahanjikile kaha chivezu, kusolola nge kuli nakwiza Mulambu
wakukupuka.

82 Kaha, jino, nachipwa ngachilihi nge Mulambu wakukupuka
kuhambakana Kalunga Lyavene kwiza nakupwa Mulambu,
Lyavene? Omwo Kalunga vamulingishile kupwa wamusonyi,
mu Manyinga Eyi Ivene, aze. . .jila kaha Kuyoya cha Kalunga
chinahase kukinduluka.

83 Mwomwo, etu vosena twasemukile kuhichila muusunda,
kaha shikangaho chize kuyoya chize chili muno mukaye,
kaha chize kuyoya kacheshi kuhasa kwimanako. Echi chinapu
chuma chize vanapaisa lyehi na kupaisa. Enu kamweshi
kuhasa kuchivetako. Kakweshi numba jila yakuvetahoko.
Kuze kakweshi jila ya—yakuchilinga. Kakweshi numba
jila yakuwahisako. Echi chatela kufwa! Echi chikiko kaha
kutondeka. Echi chatela kufwa.

8¢ Kaha Kushishisa, Kuyoya cha Yesu Kulishitu, chatela kwiza
muli enu, echi chinapu Shipilitu Wajila, Katachikijilo ka
Kalunga; nge enu munetavila Manyinga a Mwa Nenyi, Yesu
Kulishitu.

85 Shikangaho, mumakumbi a Wesley mokomoko. . . Makumbi
a Luther, echi chapwilenga kushinganyeka, “kufwelela.” Mu



16 LIZU LIZE VANAHANJIKA

makumbi a Wesley, “chize kuchilana cha Manyinga.” Oloze eli
linapu likumbi lya makumishilo, kuze kaze—kaze Katachikijilo
kali nakutondeka. Echi cheji kulingisa, hamwe, kulinunga
chosena cha Kuhukula. Enu mwamono echi?

8 Meya, manyinga, kaha shipilitu ejile omwo naye mwahana
kusemuka kuli kemba. Chuma chatete cheji kuhokola,
kusemuka chivene, shina meya, chuma chamuchivali chinapu
manyinga, kaha chuma chakushisaho shina kuyoya.

87 Kuze kwejile kufuma mumujimba wa Mwata wetu Yesu
Kulishitu: meya, Manyinga, na Kuyoya. Kaha Liuka lyosena,
Mwenga, hamwe, vanatulingisa kuhichila mu kuvulukila
kwoloka, kujilikiwa, kaha lujimiko lwa Shipilitu Wajila, echi
chinapu Katachikijilo.

88 Nge Hepelewu 11 ngwenyi, “Vosena vaze va kimbwojoka
mumalambu amikoko na mumalambu avapembe, kaha vapwile
vakuhutwa, kaha vyuma vyosena vize vakiko valingile, oloze
kachapwile chakukupukako chakuzeneka etu.”

89 Kaha Liuka mulino likumbi, lize vanatambula Katachikijilo,
cha lujimiko lwa Shipilitu Wajila, nge Manyinga kuwamwanga
kaha nge Shipilitu Wajila ali ha Liuka; chakuzeneka etu,
jino, vakiko kaveshi kuhasa kukatukako. Oloze vakiko
vali nakukundamina hali etu, mwomwo Kalunga ashikile
Ikiye kupwa na Echi, kaha muthuumwe mwaya nakupwa
kuze. Ngunahono kutachikiza hiya mwaya nakupwa, oloze
muthuumwe mwaya nakutambula Echi. Chuma chimwe kaha
Nguli wakwimanyinako, shina kunangula Echi. Ou unapu
mulimo wa Kalunga kutala hali ize Mbuto yakutongola. Kuze
kuli nakuya nakupwa, chipwe. Mwomwo, vakiko vali nakuya
nakupwa kuze, umwe wavo, umwe na mukwavo; chisemunuino
cha meya, chisemunuino cha Manyinga, kaha jino Katachikijilo
ka Shipilitu Wajila.

9 Kaha, anuka, Isalele kwiza nakuhita muvyuma vyavivulu,
oloze lwapwile lwola lwa chingoloshi omwo katachikijilo kali
nakutondeka; keshi muchimeneko, keshi mukulizangako,
makumbi fwoteni akulama uze mwana mukoko. Isalele
atachikijile chumachimwe chapwilenga nakwiza.

91 Shikaho mukiko alingile na Luther kuchitachikiza, shikaho
mukiko alingile na Wesley, shikaho mukiko alingile Finney,
Knox, Calvin, kutachikiza echi. Omu mukiko Chili! Vakiko
vatachikijile nge kuli nakwiza lwola luze ize Panda ya
mulangi wa Kakahya nayiya nakukinduluka ku Liuka. Vakiko
vatachikijile nge kuli nakwiza lwola luze vyuma navikasoloka,
oloze vakiko kavayoyele kumona chizeko, oloze vakiko vatalile
kulutwe kuli chize.

92 Tsalele atachikijile chumachimwe chapwilenga nakwiza,
oloze chapwile mulwola lwa chingoloshi omwo manyinga a

mwana mukoko, katachikijilo, vamuhakile ha chikolo. Oloze,
mwana mukoko tele vanamuhake lyehi.

93 Chinapu mwana Mukoko mujila yosena. Apwilenga mwana
Mukoko mulwola lwa Luther, apwilenga mwana Mukoko—
Mukoko mulwola lwa Wesley, oloze jino kupwa lwola lwa
Katachikijilo kaze kala zuvo yatela kupwana kaze Katachikijilo.
Kala zuvo ya Kalunga yatela kupwa yakufwika na Katachikijilo.
Vyosena vili mukachi kaechi chatela kupwa chakufwika na
Katachikijilo. Kaha Zuvo ya Kalunga yapwa Mujimba wa Yesu
Kulishitu, kaha hali Shipilitu yimwe etu vosena vanatujimika
mu Katachikijilo na kwiza nakupwa chihanda cha Echi, nge,
Kalunga ambile ngwenyi, “Omwo Nangukamona katachikijilo
kakusolola, Nanguya nakumizomboka.” Ola muka etu tuli jino
nakuyoyelamo! Mamalelo!

9 Manyinga asolwele, asolwele uze mukakufwelela, mwomwo
chiyoyelo chafuminemo, kachatelele kukindulukako, shikaho
ikiye atelele kupwa na—mna vitumbo. Ikiye atelele kupwa na
ulombo, manyinga, chize kuchilana kusolola nge chiyoyelo
chafumine muli chize.

9 Jino ou vene Shipilitu Lyavene napu Katachikijilo. Ou
Shipilitu Wajila Lyavene napu Katachikijilo, keshi Manyingako.
Aze Manyinga ahichile ha Kavali, echi chinapu muchano.
Oloze aze Manyinga, nge omu apwa, kuya nakukinduluka
kunyima nakwingila muvyuma muze afumine, kufuma mukulya
chize Ikiye ayoyeleemo. Oloze, mwamono, mukachi ka kaze
ka Liundu ka Manyinga chapwile Kuyoya chize chaputukile
Liundu lya Manyinga kutambuka. Kachi chapwile. . .Chize
kuchilana kachapwile na Kuyoya muchikiko, chivene, kaha
shikaho kachahashile kutambukako. Oloze omu chize Kuyoya
kwiza nakwingila mukuchilana cha manyinga, Chize kutunga
cellu. Atungile Liundu Lyenyi Ivene, kahajino cell hanyima
ya cell, kahajino kwiza nakupwa Muthu. Kaha uze Muthu
apwilenga Kalunga, Emanuwele, mumujimba wanyama. Oloze
omu chize Kuyoya chakindulukile, chize kuchilana chayile kuli
chize, oloze Katachikijilo kanapu Shipilitu Wajila ha Liuka, nge
vakiko vamwene Kulishitu.

96 Echi chatela kupwa, mwomwo pwevo na lunga lyenyi
kwiza nakupwa umwe. Vakiko vejile nakupwa umwe. Kaha
shikaho mukiko eji kulinganga Mwenga na Kulishitu ejile
nakupwa Umwe. Ou mulimo wa Mwenga, kaha mulimo wa
Kulishitu, unapu youmwe. Kaha anuka, “Vaze vakumwaka,
Ove Telefwilo, Ngunasoneka kuli ove, nge Yesu kuputuka
kulinga nakutwalilaho.” Kufwa chenyi kachamwimikile
Ikiyeko. Nduma, mwane! Ikiye akindulukile cheka. Keshi
muthu wamuchitatuko, oloze Muthu youmwe akindulukile
muchifwanyisa cha Shipilitu Wajila, kaha kutwalilaho kuzata;
kaha kutwalilaho, ambile ngwenyi Mukanda wa Vilinga. “Yesu

Kulishitu youmwe zau, lelo, na hayamyaka.” Chize chikiko
Chinjikizo. Chize chikiko chinjikizo.

97 Omwo Petulu na Yowano vahichile kuchikolo vavulukilenga
ngwavo Kuwaha, kuze kwapwilenga muthu uze apwilenga
chitonji, kumbilikita kufuma mujimo lya naye, kaha ikiye ambile
ngwenyi, “Palata na ulu Kangweshi nayoko; oloze Nguli kaha,
Nangukuhana ove. Mu Lijina lya Yesu Kulishitu waku Nazaleta,
katuka na kutambuka.” Talenu? Kaha vakiko vahanjikile
kuli vakiko, kaha vatachikijile nge vakiko vapwile vakuhona
kutachikiza kaha malunga vakuhona kutanga, oloze vakiko
veji kutalishilenga kuli vakiko nge vakiko vanapunga na Yesu.
Talenu, Katachikijilo apwile kuze, kusolola. Talenu, “Chuma
nge omu Nguli!” Kumona ndumbu walunga wakuhutwa,
ndumbu walunga wakuholoka nasavala haze, chitonji na
wakujimbangana, kaha vyumavimwe. Kaha Kuyoya chochimwe
chize chapwilenga muli Kulishitu chapwile muli vakiko,
“Chuma kaha Ngulinacho!”

98  “Mu Lijina Lyami enu namukatapula vandemone.” Keshi,
“Nanguya.” “Ove muya!” “Kachi ove muhanjika kuli eyi pili!”
Keshi, “Kachi Nanguhanjika.” “Kachi ove muhanjika kuli eyi
pili!”

99  Mamalelo, ndumbu walunga, ola ya kaze Katachikijilo
kapwile nakusoloka. Etu tunahase kumona echi. Etu
tunatachikiza nge etu tuli hakamwihi na makumishilo jino.
Etu tunanehe mijimbu yosena, kusolola vinjikizo na vikomwesa,
kaha jino hano etu kwiza nakukinduluka nge Liuka lyatela
kulinga. Chize Chinjikizo chatela kusoloka. “Omwo Nangumona
manyinga, Nanguya nakuhita hali ove.” Kakweshi chuma cheka
nachizata. Chatela kupwa Manyinga. Jino, ou Shipilitu Wajila
napu Katachikijilo ketu, kufuma kuli Kalunga.

100 Nge mukakulinangula vyauthu, nge—nge mukakutanga,
ndumbu walunga wamu Mbaputishiti, lunga wamwaza, vilinga
vya mwaza, omwo ikiye ejile kuli yami lwola lumwe, kaha
ikiye ngwenyi, “Ndumbu walunga Branham,” ikiye ngwenyi,
“ove uli nakuhanjika hali ou Shipilitu Wajila,” ikiye ngwenyi,
“mwomwoika, chize kacheshi chuma chachihyako.” Ambile
ngwenyi, “Etu tunachinangula Echi lwola lwosena, kuhichila
muvisemunuino.” Kaha Ngwa—Ngwambile ngwami, chamwaza,
Nanguya. . .Ikiye ambile ngwenyi, “Etu tunatambula Shipilitu
Wajila.”

101 Ngwambile ngwami, “Ove watambwile Echi?”

102 Tkiye ngwenyi, “Omwo Ngwafwelela.” Mwomwo,
Ngunatachikiza nge apwile mukakulinangula vyauthu
vya Mbaputishiti, nge enu, omwo enu mwafwelela, enu
namutambula Shipilitu Wajila.

103 Ngwambile ngwami, “Kahajino Paulu ngwenyi, mu Vilinga
19, kulizavu, lizavu lya va Mbaputishiti, uze, mukakunangula

wamu Mbaputishiti uze apwile umwe wakwalumuka wa
Yowano, vamwinjikijile kuli Mbimbiliya nge Yesu apwilenga
Kulishitu.”

104 “Omwo ikiye ahichile kungenge ya Efwesu, ikiye
awanyine vamwe tumbaji, kaha ikiye avambile ngwenyi, ‘Enu
mwatambula Shipilitu Wajila kufuma haze enu mwafwelelele?’
Vakiko ngwavo, ‘Etu katwatachikijile nge kuli na Shipilitu
Wajila.”” Kahajino ikiye avahulile nge vavajimikile ngachilihi.
Kaha vakiko kavajimikile mu Lijina lya Yesu Kulishitu ko, uze
mulambu wa mwana Mukoko. Vakiko kavapwile vakusoloka
hamwe na Ikiye ko, mwosena. Vakiko vafwelelele; nge vitumbo
kutwama kuze, kaha kavambachileko. Paulu avalwekele vakiko
kuvajimika cheka, mu Lijina lya Yesu Kulishitu.

105 Kaha omwo ikiye alingile chize, kaha jino Katachikijilo
kejile hali vakiko. Vakiko vapwile vakusoloka ha milimo na
vinjikizo vya Shipilitu Wajila, kuhanjika mumalimi kuhichila
muli vakiko, na kupolofweta, na kumutohwesa Kalunga. Vakiko
vapwile vakusoloka nge—nge na Mulambu wavo.

106 Kaha Shipilitu Wajila napu katachikijilo ketu. Echi chili
nakusolola etu kupwa Vakakulishitu. Keshi mamembala
mumaukako, keshi kwivwushisa chetu cha Mbimbiliya, keshi
kangahi munatachikiza ha Mbimbiliya. Chize chili hali enu
kupwa hali uze Mwenyacho, talenu, omu uze Mwenyecho ayoya
muli enu. Echi chili chove—echi chili ove lyavene unanyi. Ove
kaweshi chekako. Ove kulimona nge mufwa, kaha Katachikijilo
kanapu kakuyoya muli ove. Kaha Keshi chiyoyelo choveko;
Napu Ikiye.

107 Paulu ambile ngwenyi, “Chize chiyoyelo chize Nguli jino
nakuyoya (Ikiye ayoyele chiyoyelo chakuhandunuka kufuma
kuchuma ikiye alingile.) keshi yamiko, oloze Kulishitu ayoya
muli yami.” Kuli Katachikijilo ka Kalunga natondo. Kulisolola
hamwe na etu. . . Katachikijilo ka Mulambu wetu, chize Kuyoya
cha Mulwilo wetu muli etu, ou Shipilitu Wajila.

108 Mamalelo, chumamuka kana—chumamuka ka
Katachikijilo! Kuze kakweshi kukapwa cheka Katachikijiloko.
Mamalelo, yami, kachi enu munahase kukwata chize—chize
chishinganyeka. Kachi Ngwapwanga na—na ngolo chimene
chino, na mazu, kusolola na chihela mu mwono wove uze uli
mu-. . .keshi matwitwi, oloze mwono wove, kaha enu—enu
munahase kumona twamina ya Echi. Echi—echi cheji kumbata,
Echi nachikulingisa ove kupwa wakuzeya.

109 Ngachilihi kachi ove wapwilenga, wavulyamine mulonga,
kaha ove wapwilenga nakuya nakukweseka muzango yayinene
ya federal. Kaha munatachikiza, nge kachi vakiko navawana
namulonga, nge ove muya nakufwa, ove wapwilenga nakuya
ku chitwamo chakakahya kakeji, mokomoko gas chamber,
mokomoko kala kujiha chahatoma vakiko vali nakuya



20 LIZU LIZE VANAHANJIKA

nakukutwala ove, pamo kusukika, mokomoko chumachimwe,
kuchata, kala mulonga wapwilenga. Kaha munatachikiza nge
ove wapwile na. . .Ove wapwile namulonga. Munatachikiza ove
wapwile namulonga, kaha ove watela kufwa kachi ove kaweshi
numba na jila yakukwimanyinako ove, hiya nahase kukufumisa
muchuma kana. Kaha jino ove unatondo chambamilonga
wamwaza uze ove unahase kupwa nenyi.

110 Kaha jino kupwa chambamilonga uze apwile wamwaza,
chambamilonga wamunene, ove unahase kwivwa nge mulonga
wove wapwile waundende. . .ove unahase kunoka chindende,
mwomwo ove wapwile na chambamilonga. Oloze hanga
kunahase kupwa chihula chipwe uze chambamilonga nahase
kwalumuna vishinganyeka vya mukakusopesa, mokomoko
vaze vakakwivwulila; kachi uze chambamilonga, na kuhanjika
changolo na kutachikiza jishimbi, nahase kwalumuna chize,
kaha ahashile kulembelela mulonga wove na kwinjikiza nge—
nge ove watela kuyoya. Olozenyi, muli vyosena vya—vya ngolo
jenyi jajinene na kuhanjika chachinene chize ikiye ahashile
kulinga, kaha chuma kaha ahakile hali vaze vakakwivwulila
mokomoko na hali uze mukakusopesa nge, enu—enu namu—
enu namu. . .Pamo ove unahase kupwa na kunoka chindende
ha minyutu yayindende, oloze hanga nakuya nakupwa chihula
muvishinganyeka vyove, “Kumana ikiye nahase kuchilinga
echi?”

111 QOloze muli ou wukalu, Mukakusopesa Lyavene ejile
nakupwa Chambamilonga wetu. Kalunga ejile nakupwa
muthu. Kuze kakwapwile chambamilonga nahase kuchilingako.
Etu katwawanyine numba umweko. Mose, na Lushimbi,
tupolofweto, kakweshi chuma chinahase kulinga echiko.
Shikaho Mukakusopesa ejile nakupwa oku Mukakwivwulila
kaha, Chambamilonga, kaha Mukakusopesa, Lyavene; kaha
ambachile chiyulo cha Lushimbi Lwenyi mulivoko Lyenyi Ivene,
kaha kufweta ndando yacho, Lyavene. Omu chikuma etu twatela
kupwa? Kaha kutuma Kuyoya Chenyi Ivene hali etu, kupwa
chinjiho nge Ikiye atwitavilile. Omu mwakukingiwa!

112 “Yaa, chipwe Nangutambuka muvinema vyamuvwimbimbi
wa kufwa, Kangweshi kwivwa womako walupiko, mwomwo Ove
uli nayami.”

113 Omu Ikiye ejile nakupwa vosena Mukakusopesa,
Mukakwivwulila, kaha—kaha Chambamilonga, Tkiye
kulambilila mulonga wetu. Etu, tunawane namulonga ha
Lushimbi Lwenyi Ivene; kaha Ikiye kwiza na kumbata chihela
cha muthu wamilonga, chize chapwile muze mwakujila. Ikiye
ambachile shili jenyi. Ikiye achimbachile hali Lyavene, kaha
afwile, kaha afwetele ndando, kaha kumwanga Manyinga Eyi,
kaha kuhana Katachikijilo Kenyi Ivene, Kuyoya Chenyi Ivene.

114 Mwomwoika, etu tuli vakukupuka. Mulonga wakumu.



KATACHIKIJILO 21

Kakweshi cheka shiliko kuli vakakufwelela. Ove Kalunga,
tuvwile keke, kachi vathu kaveshi kuhasa kumona echiko, nge
kakweshi mulonga chekako. “Wosena mwevwa Lizu Lyami
na kufwelela hali Ikiye uze angutumine Yami, ali na Kuyoya
cha Hayamyaka, kaha keshi keza ku Kusopesa ko, oloze
nahichi lyehi mukufwa nakwingila mu Kuyoya.” Kuli mulonga.
Kusambisa mulonga! Kwauchi mulonga kuli echi. Amena!
Kajino kupwa wakukingiwa, kupwa wakukingiwa kupwa kaha
na Katachikijilo kakuhaka, omwo kufwa chaputukile kuveta
kuchikolo, kacheshi na kutetekela ko. Talenu? Eyo.

115 Kaze Katachikijilo kupwa kakuhana. Kuvangila kaze
Katachikijilo vanakatachikiza jino. Talenu, Ikiye alingile chize
mangana Katachikijilo kejile. Katachikijilo kapwile Kuyoya cha
Kalunga ko.

116 Kaha omwo Kalunga atangile muthu watete, Ikiye
amutengele kupwa mwana. Kaha mwana walunga apwile
wakupola nge ikiye evwililile kuli puwenyi keshi kuli Kalunga
ko, kaha uze pwevo evwulilile kuli liyavolo keshi kuli lunga
lyenyiko, kaha, omu chatela, shikaho kuhona vakiko hamwe,
chize kuneha kwenyeka. Kaha Ikiye atachikijile, nge omwo
vakiko valingile chize, vakiko vatela kuneha vana muno
mukaye. Ou muhako mukachi kauze mutondo kaweshi kuhasa
kukwatako, kaha, jino, omwo wapwilenga, vakiko vanehele eyi
shili hali vavene. Kaha shikangaho muyachi wamuthu wosena,
uze asemukile, apwile mushili. Kuze, kakweshi jila yakulovoka.

117 Kaha jino Kalunga ejile nakusuluka. Kuli kaha jila yimwe
yakumukindulwisa, shina kumukindulwisa cheka mwana
walunga. Jino Ikiye mwaya nakuchilinga ngachilihi, omwo
Lushimbi Lwenyi Ivene wemanyine kuze kaha ngwenyi ikiye ali
“wakupaishiwa”? Kahajino Tata Lyavene ejile nakupwa umwe
wetu. Uze ikiye mwana Mukoko wamwenemwene. Eyi ikiko
punga Yenyi Ikiye apwile muvishinganyeka.

118 Ou ukiko mulonga mwana Mukoko apwile wakusolola mu
litepa lya Milemba, kutachikiza nge mwana Mukoko na Katela
mwaya nakuliwana halwola lumwe, omwo mwana Mukoko na
Katela mwaya nakupwa hamwe. Muze mukiko Ikiye atachikijile,
kuhichila muli chize, etu tunahase vosena kupwa hamwe.
Kaha Ikiye apwile wakulizanga kupwa mulambu kana, jino,
nge Katachikijilo vanahase kulihaka, nge etu katweshi cheka
vangejiko, etu katweshi vangejiko, oloze etu twapwa vana
vamalunga na vamapwevo va Kalunga. Vosena vavali Alama
na Eva, uze pwevo na lunga, kulinunga hamwe, vanapu vana
vamalunga na vamapwevo va Kalunga, muli Kulishitu Yesu, ha
mulambu Wenyi waunene.

119 Kaha, jino, shikaho nge kakweshi kuseukako! Ize mbuto
ya echi kuyoya chize vatela kutumba mumavu, ya ou mujimba
uze ili—ili mbuto yakunonga; kaha kuyoya, kachi chili kuyoya

chakuchongonoka muli ize mbuto, mayiya nakunonga hamwe na
mbuto. Oloze Ikiye ahakile Kuyoya cha Hayamyaka muli chize
kaha kulisolola echi kupwa Chenyi Ivene, nge mukusanguka
Ikiye mwakaya nakumusangula cheka, kaha kakweshi chuma
chimwe nachiya nakujimbalako. Munamono omwo Ngwatwale?

120 Kuze kuli, kayeshi kunongako jino. Chize Chiyoyelo
chili hali chize. Chinapu Katachikijilo, kupwa haze ha
mujimba waundende, kupwa hali uze mwono wa muthu.
Kuli Katachikijilo kuze, ou Shipilitu Wajila, uze apwa Kalunga.
Napu Wenyi. “Omwo Nangukamona Katachikijilo, Nanguya
nakuhita hali enu.” Katachikijilo Kavene, Shipilitu Wajila napu
Katachikijilo ketu. Shikangaho, omwo ove mutambula Shipilitu
Wajila, ove unahichi kufuma mukufwa na kwingila mu Kuyoya.
Mukiko kaha chatela kupwa, mwomwo Kuyoya chili muli enu.
Enu kamweshi kuhasa nakunongako.

121 Eyi Mbimbiliya ngwayo, “Wose mwasemuka kuli Kalunga
keshi kulinga shili ko, mwomwo ikiye keshi kuhasa kulinga
shiliko, mwomwo Mbuto ya Kalunga,” amena, “ize Mbuto ya
Kalunga yatwama muli ikiye.” Kaha ikiye mwahasa ngachilihi
shili ohonyi Kalunga wakuzeneka shili ali muli ikiye? Nge ikiye
ali muli Kalunga wakuzeneka shili, kaha ikiye mwavulumuna
ngachilihi? Chipwethuhu chumamuka ikiye nalingi, Manyinga
kupwa wakufwika. Talenu? Ikiye napu tengeso yayihya jino.
Kufwila chenyi na kujina cha Mwilu, mwomwo ikiye alumukile
kufuma kukulumbe nakupwa tiliku. Kufwila chenyi kacheshi
chochimwe nge omu vakiko vapwilenga, kaha ikiye kusolola
echi.

122 Ove kuhanjika, “Mamalelo, Ngwafwelela Chize.” Kaha
hanga uli na kuvulumuna? Nambo! Ove vanakuhungumwisa.
Talenu? Echi kacheshi kuhasa kusolola chuma chimweko oloze
Katachikijilo.

123 Tsalele vapwilenga vavalwekele kutwama mwishi yaaze
manyinga palanga kupwa muchiyulo kwiza. “Kanda kuya
nakulovoka mwishi ya chizeko!” Lwola lumwe mwishi ya
katachikijilo, vakiko vavajikile muze. “Kanda kuseza chizeko!”
Vakiko vatwamine hazevene palanga mukachi kaufuku kuveta
na jindolombita. Kaha omu jize jindolombita kwimba, jize
jimbinga ja mukoko wachilunga kuputuka nakwimba, umwe
wosena kutambuka na chumachivene, kuya kulifuchi lya
lushiko.

124 Shikaho kumana lunga mokomoko pwevo uze ali wakuzala
na Shipilitu Wajila, ikiye kupwa wakujikila kuweluka, kaha
kupwa wakukingiwa kufuma kuponda na ulembe. Chiyoyelo
chenyi chosena kusolola omwo ikiye ali, kwosena ikiye ali
nakutambuka, kala kusekasana ikiye eji kulinganga, kala
wosena nahase kuhanjika. Nge ikiye mweza nakuliwana
na mapwevo, omwo ikiye mweza nakuliwana na ikiye,

omwo ikiye mwakeza mukuliwana na vyuma vyosena, nge
Katachikijilo kali haze. Amena! Omwo chejile kukufwa,
“Kangweshi kwivwa woma walupi ko, mwomwo Ove uli na
yami,” kaze Katachikijilo kali haze. Omwo chejile kukusanguka,
ikiye mwakaya nakupwa kuze, mwomwo Kalunga mwakaya
nakumusangula halikumbi lya makumishilo. Yesu ahanjikile
ngocho! “Omwo Nangumona Manyinga, Katachikijilo, Nanguya
nakumizomboka.” Mamalelo!

125 Anuka, kachi kaze katachikijilo kapwile nakusoloka,
numba chivwasano chapwile chakukuma. Echi chakwoloka.
Chize chivwasano chapwile chakulyenyeka. Kuze kakwapwile
numba—kakwapwile numba chivwasano nge kaze katachikijilo
kakapwile muzeko. Chize chinjikizo chemanyine ha lushiko.
Kalunga atungile chivwasano na vakiko, eyo, mwane, oloze
katachikijilo katela kupwa. Chize kachapwilenga namulongako,
luze lushiko kalwapwilengako, kuvangila kaze katachikijilo
kapwilenga kuze.

126 Kuli pamo vavavulu va Yuleya vanahase kuhanjika,
“Twaya kuno! Kangweshi na manyingako ha chikolo
chami, oloze Ngwatondo kumilwekesa enu chumachimwe,
Ngwapwa ka Yuleya wakwalama. Ngwapwa wakwalama.” Echi
kachalumbunukile muzeko. [Ndumbu walunga Branham kuveta
munwe wenyi—Muka.] “Omwo Nangumona manyinga! Omwo
Nangumona katachikijilo!”

127 Enu munahase kuhanjika, “Yami ngumuka Mbaputishiti,
Pulishiteliyani, Mesondisiti,” mokomoko kala chuma ove
unatondo kupwa.

Oloze, “Omwo Nangumona Katachikijilo!”

128 Ove ngwove, “Yami ngu mukakufwelela. Mama yami
apwile membala wa liuka. Tata yami apwile membala wa
eli liuka. Ngunapunga membala kuze kufuma kuli mwana.”
Echi kachalumbunukile muzeko. [Ndumbu walunga Branham
kuveta munwe wenyi—Muka.] “Kangwalyongako, kwivwa.
Kangwalinga echiko. Ngwa...” Chize kachalumbunukile
muzeko. [Ndumbu walunga Branham kuveta munwe wenyi.]
“Ngwapandama ku Mbalaka ya Branham. Nangulinga echi,
chize, mokomoko chikwavo. Ngwafwelela Lizu lyosena.”

129 Vaze va Yuleya vanahase kuhanjika, “Ngwafwelela Yehova!”
Ikiye mwakevwulila ku Mujimbu wa ola, kachi ikiye alingile.
Punduvene.

Vakiko vapwile na mijimbu yayivulu, oloze Ou ukiko
Mujimbu wa ola. Talenu? Ngwafwelela Mujimbu wa ola. Yaah.
Aze manyinga apwile akuhaka mulwola lwa chingoloshi.

Vakiko pamo vahanjikile ngwavo, “Yami, Ngwapwa ka
Yuleya.”

130 Vathu ngwavo lelo, “Yami ngu Mukakulishitu. Ngunahase
kumilwekesa enu vathu vavavulu. Ngwatondo enu kungulweka
yami kuze Ngwapwilenga nakwiva kalachuma, apwilenga
muzango ya jishimbi. Ngulwekenu haze Ngwalinga lyehi ujila,
Ngwalinga lyehi vyuma vyosena, mokomoko chumachimwe
nge ngachize. Ngulweke yami chihela chimwe.” Chize
kachalumbunukile chuma kanako jino. Mamalelo, nduma.
Talenu, chipwethuhu chivwasano muka ikiye apwilenga,
chivwasano chakuzeneka ngolo. Echi kacheshi chakuzeneka
ngolo.

Ove ngwove, “Chamwaza, Yami ngumuka Mbimbiliya.”

131 Kangwalizakaminako  wapwa  uhiya.  Chakuzeneka
chivwasano, ndombo ya Kalunga ili hali enu. Echi chakwoloka.
Echi chili chakukwachiwa na ove. Yaah. “Jishili jove najiya
nakuwana.” Shili chuma muka? Kuzeneka kufwelela. Ove
unazeneka kufwelela Mujimbu. Ove unazeneka kufwelela eli
Lizu. Ove unazeneka kufwelela chinjiho cha Katachikijilo,
Livene, omwo Echi chinasoloka Chivene mukachi ketu.
Kaha enu munahono kuchifwelela Chize? Chipwethuhu enu
namuhona ngachilihi kuzeneka kufwelela Chize, Chize chili
nakupwa chakuhaka.

132 Enu munahase kuhanjika, “Ngwafwelela Echi. Ngwafwelela
Echi. Ngwafwelela Ou unapu Muchano. Ngunetavila Echi
kupwa Muchano.” Kahajino echi chili chamwaza, oloze Echi
chatela kuzachisa.

133 Mwomwoika, ou umwe ka Yuleya kwimana kuze, kusunga
manyinga, nge mwana mukoko apwile nakuhita manyinga,
kuhanjika, “Ou napu Yehova.”

134 Kaha kuze kwemanyine kapilishitu, kuhanjika, “Eyo,
mwane, Ngwafwelela nge ou unapu muchano,” oloze ha zuvo
yenyi ivene kahapwile hakuhakahoko. Ikiye katondele kulisolola
lyavene kuze na lize lizavu; nduma, mwane, echi kutoleka
na manyinga ha chikolo. Ikiye katondele kaze katachikijiloko.
Chipwethuhu kapilishitu ngachilihi apwile, kangahi ikiye
atachikijile eli Lizu, omu chawaha kukatula, milimo muka ikiye
nalingi, omu ikiye atela kuhana kuli uze wakuhutwa, omu
chikuma ikiye napu wakulambula!

135 Paulu ambile ngwenyi, “Nanguhana mujimba wami
kukuwema, nge mulambu; kuhana vyuma vyami vyosena
kulivakakuhutwa; Nguli nalufwelelo lwakututula jipili, na
vyangocho; kaha kuhanjika mumalimi, nge malunga na vangelo;
kaha vyuma vyosena,” kaha ambile ngwenyi, “Kangweshi
chumako palanga Katachikijilo vanahake. Palanga aka
Katachikijilo!” Omu mukiko Nguli nakuhanjika ufukuuno,
zangi. Talenu? “Jino, palanga echi vanachihake, Kangweshi
chumako.” Talenu?

136 Kangwalizakaminako, ove unahase kutapula maliyavolo.
Ove unahase kuhindula vakakuviza ha kulomba chove cha
lufwelelo. Ove pamo unalingi vyuma vyosena. Oloze kachi
nge Katachikijilo kakapwile kuzeko, ove uli mwishi ya
ndombo ya Kalunga. Ove unahase kupwa mukakufwelela.
Ove unahase kwimana mukamenga na kunangula Mujimbu
wamwaza. “Vavavulu navakeza kuli Yami muli lize likumbi,
na kuhanjika, ‘Mwata, Mwata, kumana Kangwa polofweteleko
mu Lijina Lyoveko, kunangula mu Lijina Lyove? Kumana
Kangwatambile vandemone mu Lijina Lyove ko?’” Vaze vosena
va Mesondisiti, Mbaputishiti, na va Pendekosita. Yesu ngwenyi,
“Fumenu kuli Yami, enu mweji kuzatanga vyaupapwoke.
Kangwamitachikizako.”

137 “Oloze omwo Nangumona Katachikijilo, Nanguya nakuhita
hali ove.” Echi chili kutondeka cha Kalunga cha ola. Lwola lwa
chingoloshi Mujimbu, uli nakuhaka Katachikijilo.

138 Satana nambili miyachi yosena ya vyuma vyavipi,
kulimeneka mumavoko, kaha vinjikizo, kaha kalachuma nge
ngachize. Vulyama echi! Eyi ola yinahete ha Katachikijilo, Ivene;
keshi vyakukafwako, kulifwanyisa kufwelela, chakushishisamo,
kalachuma.

139 Liwola luneza hano omwo Katachikijilo Lyavene kulisolola
Lyavene mukachi ketu, kaha kwinjikiza nge Ikiye apwa Yesu
youmwe zau, lelo, na hayamyaka, kaha Ikiye ali wakwoloka na
Lizu. Echi chatela kuhaka. Muthu uze mwahanjika nge ikiye
akwechi Katachikijilo, kukana eli Lizu, kahajino ngachilihi
echi? Talenu, enu kamweshi kuhasa kulinga echiko. Kaze
Katachikijilo katela kupwako kuze. “Omwo Ngwa...Aze
manyinga nawakaya nakupwa katachikijilo kuli enu.” Jino
ou Shipilitu Wajila, chize Chiyoyelo chapwilenga muze mu
Manyinga, kupwa Katachikijilo kuli enu. Yako kuli echi
mukatando kakandende, talenu. Ou Shipilitu Wajila napu
Katachikijilo. Ukalu uli wakusoka. Eyo, mwane. Jino, anuka.
Kaha Ngwa. ..

140 Keshi nachumako chumamuka ove wapwa, chipwe
wamwaza ngachilihi, kapapa kangahi ove unatumbuka helu na
hamavu, mauka angahi ove unalinungu nawo, vangahi vyuma
vya mwaza ove unalingi, echi kacheshi kuhasa kulumbununa
chuma chimwe kuli ove kachi Katachikijilo kavakahakileko. Elu
lunapu lwola lwa chingoloshi. Chize chazachile mumakumbi
a Luther, chize chazachilenga mumakumbi a Wesley, oloze
kachazachiwileko jino. Nduma.

141 Yaah, kulama mwana mukoko apwile wakwoloka jino.
Vaze vafwile jino shimbu kanda mwana mukoko vamuhaka,
manyinga, chapwilenga chakuhandunuka. Eyo, mwane.
Vakiko vatwalileho mwomwo ya chivezu chamwaza. Vakiko
navavasopesa nge vakiko—vakiko vapwile. . .

142 Kachi vakiko vapwile vakutongola, kuvaveta vakiko. Kachi
kachapwile ngochoko, kacheshi ngochoko. Mukiko kaha. Chili
kaha Kalunga. “Ikiye—Ikiye eji kusolola hiya Ikiye mwaya,
pwenu na keke hali hiya Ikiye mwaya, kaha Ikiye eji kupaisanga
hiya Ikiye mwaya.” Ikiye apwa Kalunga. Mukiko kaha. “Ikiye
atwama na keke hali Ikiye ali na keke, kaha kupaisa Ikiye
natondo kupaisa.”

143 Ka Yuleya nahase hatoma kusolwesa, ha kwalama, nge ikiye
napu mukakufwelela.

144 Kuli vathu vavavulu, chikuku, vanahase kumbata eyi
Mbimbiliya na kuhanjika, “Ngwapwa mukakufwelela, kaha
Yesu ngwenyi ‘ha lufwelelo’ etu vanatulwili. Kaha Ngwapwa
mukakufwelela, oloze luze lujimiko lwa Shipilitu Wajila
chinapu chakuzeneka mangana.” Jino kaze Katachikijilo
kavakahakileko. Chipwethuhu, omu ikiye afwelelele, kupwa
chakukuma.

145 Chochimwe nge kwalama cha va Yuleya. Ikiye ngwenyi,
“Yami ngu Yuleya. Mwomwoika Ngwatela kuya kuze na kulinga
nge lize lizavu likwavo lya vakutoleka?”

146 Mose kwimana, helu na hamavu mujila, kuhanjika, “Ou
mujimbu wa chingoloshi uli hano! Nachikasoloka, kusongo
ya makumbi fwoteni, enu namukakungulwila chikungulwilo
hamwe na kujiha mwana mukoko. Chikungulwilo chosena
cha Isalele nachiya nakumujiha, kuhaka mavoko avo hali
chize, kulisolola vavene na echi. Kaha manyinga navakawaveta
havipamba, na havipamba vya lipito, kaha, ‘Omwo Nangumona
manyinga, Nanguya nakuhita hali ove, mwomwo echi chinapu
chinjikizo chize ove wetavijile kufwa cha mwana mukoko chize
Ngunahane kuli ove.”” Aze manyinga apwile katachikijilo.

147 Jino ou Shipilitu napu Katachikijilo. “Enu namukaya
nakupwa vakuzalishiwa na Shipilitu Wajila keshi makumbi
amavulu akufuma munoko.” Kaha omwo Manyinga ahichile,
Katachikijilo vamutumine ha Likumbi lya Pendekosita, nge
kuhuhwa cha peho, peho yayinene.

148 Chize chapwile kukwata cha kapositolo. Chize chapwile,
“Enu mwatambwile Shipilitu Wajila kufuma haze enu
mwafwelela? Alumuka chakupihilila, muthu himuthu,
kaha vamijimike mu Lijina lya Yesu Kulishitu chakuneha
kujimbangana jishili, kaha enu namutambula wana wa
Shipilitu Wajila, mwomwo kanapu Katachikijilo, amena,
nge ove unahichi kufuma mukufwa nakwingila mu Kuyoya.”
Yenu haze. Omu chize Vakama-. . .liuka lya Chiyuleya kujimba,
kaha Vakamafuchi eka naeka kuhita, kaha kuchongonona nge
ngachize; jino ikiye neza nakulovoka, nakupwa wakusalaho
kuli va Kamafuchi eka na eka, mwomwo ya Lijina Lyenyi, uze
Mwenga.



KATACHIKIJILO 27

149 Talenu omu Ngwatwale? Talenu omu Chisoneka chili
nakuhanjika hano? Kachi Katachikijilo kakapwile nakusoloka,
kahajino chivwasano kachapwile chakuzeneka kutelako.
Talenu? Chatela kupwa. Mwomwo, kachi ove muhanjika nge
wafwelela, kaha ove kaweshi kukavangiza jindondelo ja Lizu,
kahajino ove kaweshi kufwelelako. Talenu? Chipwethuhu
enu munapu vakwalama, chipwethuhu enu mulinunge, kaha
chipwethuhu enu vanamijimika, enu munalingi vyuma vyosena
nge ngachize; chize hanga kacheshi Katachikijilo, Shipilitu
Wajila.

150 Ou mukakutanga wamwaza ayile nakuhanjika kuli yami,
nge omu Ngwahanjikanga hanyima chindende. Ikiye ngwenyi,
“Billy,” ikiye ngwenyi, “Apalahama afwelelele Kalunga, kaha
vamuvulukilile cho kupwa wakwoloka. Ngachilihi muthu
nahase kulinga shina kufwelela Kalunga?”

151 Ngwambile ngwami, “Ou wunapu muchano, Ndotolo.
Echi chakwoloka. Ikiye afwelelele Kalunga. Eyi Mbimbiliya
yahanjika ngocho. Ove uli wakwoloka. Nge omu uneza, enu
muli vakwoloka.”

152 Kuvangila kaha nge—nge—nge vakakusondwesa likumi
navavali, vaze vatumine kulovoka nakuya kaha kusondwesa
hali lize lifuchi lya Kenana, kachi kaha vakiko vayile kulutwe
kutwala ku Kenane, vakiko vapwile nakuhema mavu; oloze
omwo vakiko vejile kumufunda wa museto, kahajino vakiko
vakanyine.

153 Ngwambile ngwami, “Enu va Mbaputishiti muli kanawa,
nge omu namwiza, oloze enu mwatambwile Shipilitu Wajila
kufuma haze enu mwafwelelele?” Huu. Ngwambile ngwami,
“Anuka, Kalunga etavilile lufwelelo lwa Apalahama. Ikiye—
ikiye afwelelele Kalunga, kaha vamuvulukilile cho kupwa
wakwoloka, ou unapu muchano, oloze jino Kalunga amuhanyine
katachikijilo ka kwalama, nge chinjikizo, chinjikizo kuli ikiye.”
Keshi nge nyama yenyi, nyi kujihana, kachapwile nachuma
chakulinga na mwono wenyiko, oloze chapwile chinjikizo chize
Ikiye apwile (Kalunga apwile) atachikijile lufwelelo lwenyi.

154 Kaha Ikiye eji kutuhananga chinjikizo, cha Shipilitu Wajila,
nge Ikiye atutachikijile etu kupwa vakakufwelela. Mwomwo,
“Pihililenu nakwalumuka, kaha vamijimike muthu wosena mu
Lijina lya Yesu Kulishitu chakuneha kujimbangana jishili, kaha
enu namutambula wana wa Shipilitu Wajila. Mwomwo lushiko
luli kuli enu!”

155 Mbata mutwe jino. Va Yuleya, chipwethuhu vakiko vahashile
kwinjikiza nge vakiko vapwile vakwalama, oloze katachikijilo
katela kuchisolola. Kachi nduma, chize chivwasano kachapwile
chakutamoko. Echi kachapwile ngochoko.

156 Chochimwe jino, chuma chochimwe. Chipwethuhu
chumamuka ove mulinga, chipwethuhu ove unahase—ove

unahase kulumbununa eyi Mbimbiliya. Ove unahase kupwa
mukakutanga Mbimbiliya. Mamalelo, yami! Ove unahase—
ove unahase kuhanjika, “Yami ngu mukakufwelela, kaha
vyuma vyosena.” Oloze hanga Katachikijilo kali nakutondeka.
Mukashikola ya Mbimbiliya, ove ngwove, “Ngwapwile muthu
wamwaza, Ndumbu walunga Branham.”

157 “Kangwalizakaminako kala muthu mwahanjika ika, ove
kaweshi kuhasa kuveta uze muthu ko. Kanda lyehi ngumumone
ikiye kulinga chuma chakuhenga, muchiyoyelo chami.” Echi
kacheshi nachuma chimweko chakulinga na Kalunga. [Ndumbu
walunga Branham kuveta munwe wenyi—Muka.] Kuli kutonda
chimwe, kaha chize ukawacho!

158 Kaha enu kamweshi kulinga ngachizeko. Ove kaweshi
kuhasa kuhaka manyinga ha chipamba cha chikolo, kuze,
katachikijilo kakeshi kuhasa kupwa kuvangila mukoko nafu.
Kaha manyinga apwile chinjikizo chivene chize mwana mukoko
afwile. Kwauchi kuzeneka kufwelela; mwana mukoko afwile!

159 Kaha Shipilitu Wajila napu Katachikijilo wakukunyuka
nge Mwana mukoko wove afwile kaha enu kutambula
Katachikijilo hali enu vavene, mwomwo Chiyoyelo Chenyi
chili muli enu. Talenu? Kakweshi kufwanyisa kufwelela.
Kakweshi numba kuhakaho. Kakweshi kulifwanyisako. Chili
kuze! Munatachikiza echi. Munatachikiza echi. Aka kaye
kanatachikiza echi. Kaze Katachikijilo kuze.

160 Chipwethuhu muthu wamwaza ngachilihi. Pamo apwilenga
mukakulinangula Mbimbiliya. Chinahase kupwa. . .Chinahase
kupwa kala muyachi wa—wa membala waliuka. Echi chinahase
kupwa muthu wamwaza. Chinahase kupwa nge—nge mutwe
wa chikungulwilo. Echi chinahase kupwa nge—nge kulava cha
Loma. Nguna—Ngunahono kutachikiza napu hiya, kacheshi—
kacheshi kupwa nakalachumako.

161 QOloze, Isalele, kala mukakutanga Mbimbiliya atachikiza nge
Isalele apwilenga muyachi wa Liuka, mukiko vene, kulifuchi lya
lushiko. Kaha muze mukiko Ikiye apwa ungeji.

162 Oloze omu lwola Iwachongoloshi kwiza, kaha ungeji
wapwilenga, kuze kuli vene kutonda chimwe. Chipwe
napunga ka Yuleya ngachilihi, nalame ngachilihi mbuto,
nalame ngachilihi valihata navo, chili ngachilihi chakulinga,
chamwaza ngachilihi na membala ikiye apwilenga, chamulikumi
chingahi ikiye nafwete. Vyuma vyosena vyapwile vya mwaza.
Chize chapwile chakwoloka. Ikiye apwile muthu wamwaza,
kutachikiza mukachi kavathu jenyi, nge muthu wamwaza. Oloze
chakuzeneka chinjikizo, cha manyinga, ikiye nakunonga.

163 Mamalelo, echa Kalunga angukafwe, vosena vavali vali
mujitepu, kushindkanya hamavu!

164 Chipwethuhu, ove pamo unanangula Mujimbu wamwaza,
ove unahase kutapula maliyavolo, ove unahase kuhanjika na

malimi, enu munahase kutambakana, kukina mu Shipilitu, oloze
chakuzeneka Katachikijilo.

Ove ngwove, “Unahase Kuchilinga?”

165 Paulu ngwenyi enu munahase. “Chipwe Nanguhanjika
mulilimi nge vathu na vangelo, chipwe Nanguhana vyuma
vyosena kuli vakakuhutwa, mujimba wami kukuwema nge
mulambu, Nguli nalufwelelo Iwakutambuka jipili, kaha
vyuma kana, Kangweshi chumako.” Kanda kukundamina
hali chizeko. Echi chinapu Katachikijilo! Chipwethuhu ove
unalingi ngachilihi, mwosena omwo uli; omwo ndombo ya
Kalunga nayisolola, nachiya kaha nakutachikiza Katachikijilo.

166 Echi chinapu Katachikijilo nge ndando vanayifwete, chize
chinatondeka. Kaha ndando ize vayifwetele yapwile Kuyoya
cha Yesu Kulishitu, kaha Ikiye ahanyine Kuyoya Chenyi. Kaha
Shipilitu Yenyi kukinduluka hali enu, nge Katachikijilo nge ove
unatambula. Kaha ove kumbata Katachikijilo na ove, likumbi
na ufuku, keshi ha Chalumingo ko. Lunapu Iwola lwosena, ove
uli na Katachikijilo. “Omwo Nguli...Aze manyinga nawaya
nakupwa katachikijilo kuli enu.”

167 Enu ngwenu, “Ngwafwelela. Ngwapwa mukakufwelela.”
Echi chosena chakwoloka. Oloze kachi ove kukana
Katachikijilo, kahajino nauya ngachilihi nakupwa
mukakufwelela? Echi kuhanjika hali ove. Talenu, -cheji
kuhanjika ha unjiho wove, nge ove muchilinga.

168 Mbimbiliya vakakutanga, muthu wamwaza, membala
waliuka, kala mwosena omwo wapwa, kachalumbunukile
chumako. Eyo, mwane. Pamo iso napu mukakunangula. Pamo
mama yove—yove apwile mukakujila. Echa. . .Echi—echi chili
kanawa, vakiko vatela kukumbulula hali vavene. Nge omu
Ngunahanjika, kweseka. . .

169 Vathu veji kwesekanga kulingisa Kalunga kupwa
wamunene, kashinakaji, wamunene, kaka yenyi, talenu, kaha
lizavu lya vazukulu, kupwa kaha nge vavandende va Rickys na
Elvis, kaha, “Kakweshi numba chakukolesako muli vakiko.”

170 Keshi Kalunga ko! Ikiye keshi na muzukuluko. Ikiye
apwa Tata. Atela kusemuka chachihya! Tkiye keshi wamunene
wauvwovuko.

171 Tkiye apwa Kalunga wa kusopesa. Eyi Mbimbiliya yahanjika
nge Ikiye vene. Utenu wenyi wapwa wa kakahya. Kanda
kukundamina hali Chize na kushinganyeka kuwaha cha
Kalunga likumbi limwe kukumbata ove, mu shili jove, kaha
kukutwala Mwilu. Kachi Ikiye alingile chize, Ikiye mwakonekela
vyosena hano, kaha kumbata Eva. Ove muya nakufwelela Lizu
Lyenyi, mokomoko ove muya nakupwa. . .ove muya nakunonga.
Kaha omwo ove wafwelela Lizu Lyenyi, Katachikijilo nakakaya
nakupwa hali ove. Huu-hu.

172 Rufwa chapwile chakulizanga kuveta mu Ejipitu uze ufuku,
hakala Iwola. Lwapwile lwola lwa woma; vilika vyosena,
makumbi avo osena avilika, kaha makumbi akulitwamina kulya.

173 Kalunga avatambukilile vakiko. Kalunga asolwele vinjikizo
Vyenyi vyavinene na vikomwesa mukachi kavo. Chuma muka
echi? Jino imana munyutu kaha. Kalunga avasolwele likoji
Lyenyi. Ikiye avahanyine lihanya.

174 Vakiko kavahashile kwalumuna Chizeko. Vakiko vambile
ngwavo, “Mamalelo, kakweshi chuma kuli chizeko. Echi
chinapu chakuzeneka mangana. Echi kupwa chumachimwe
muze mujipola, kuze kwapwilenga kutuvika cha—cha ndambo
yichila kulovoka, kaha chize chikiko chalingishile kalungalwiji
uchila.” Jino aze makala kwiza. Jino vizunda kwiza. Kalunga
alongesele chihela, na kuhaka Lizu Lyenyi mukanwa ka
kapolofweto. Kaha chuma ikiye ahanjikile, chejile nakusoloka,
kaha vakiko vamwene chize. Vakiko kavahashile kukana
chizeko.

175 Ocho vamuvulukilile Mose, mukiko apwa Mose, kufuma kuli
Kalunga, mwomwo ikiye ahanjikile kaha Lizu lya Kalunga. Ikiye
ambile ngwenyi, “Nanguya nakukulingisa ove kupwa kalunga.”
Mose apwile kalunga kuli vakiko. Talenu? Vakiko vatachikijile
chihandwa, shikaho Ikiye ambile ngwenyi, “Ove muya nakupwa
kalunga, kaha Alone mwaya nakupwa kapolofweto kove.
Talenu, ove muya nakupwa nge kalunga, mwomwo Nanguya
nakukumbata ove, lizu lyove, kaha Nanguya nakuzata na ove.
Nanguya nakuhanjika, kaha vathu kaveshi kuhasa kukana
echiko, mwomwo haze vene. Chuma muka ove muhanjika,
nachiya nakusoloka.” Mamalelo, yami! “Nanguya nakumilweka
vyuma kana.” Yami! Kaha Ejipitu amwene chize. Vakiko
vamwene chize shimbu kanda Iwola lwa chingoloshi, mokomoko
ha lwola lwa chingoloshi.

176 Tkiye avahanyine kuwaha Chenyi. Ikiye asolwelele nge Ikiye
nahase vachifumishileko, kuhindula.

177 Vakavisava kweseka kulinga chumachochimwe,
vakakulifwanyisa. Enu lwolalwosena mweji kuvawananga.
Kuze kwapwilenga va Yane na Yambele, vakiko vemanyine
kuze. Oloze omwo vejile kuchuma chivene, vakiko kavapwile
nachoko. Echi chakwoloka. Vakiko vakavangijile, chindende
kaha. Oloze, hanyima chindende, uleya wavo wasolokele.

178 Kaha kumana eyi Mbimbiliya kayahanjika chuma
chochimwe nachiya nakusoloka mumakumbi akumakumishilo,
“nge Yane na Yambele vamwimanyine Mose”? Oloze uleya
wavo wasolokele, kaha shikaho mukiko nachikapwa cheka.
Talenu? Kuze kuli, malunga vakuchongonona, vavakana lyehi
kutwala ku Muchano, Muchano. Vakiko vanahase kupwa na
vikungulwilo na vyuma vyavinene, kaha wamunene, helu,
vyuma vyavinene, oloze ola yinahete.

179 Kwimanyinako Katachikijilo! Omu mukiko Kalunga atonda
etu kulinga. Kwachilila ku Lizu Lyenyi. Kanda kutambuka
kufuma kuli Echiko. Twama vene na Echi. Eyi Mbimbiliya
yahanjika ngocho.

180 Kufwa chapwile chakukolesa. Kalunga avasolwele vakiko
keke, kusolola ngolo na vinjikizo.

181 Jino echa twimane chindende mokomoko avali, ha koloko
kuze. Echa tushinganyeke muvishinganyeka vyetu, kunyima,
chuma Ikiye ashikile kusoloka mumakumbi akumakumishilo.
Ngunakomoka kachi etu katweshi na kutala kanawako, nawa.
Talenu?

182 Tkiye alingile vyuma vyosena, kaha oloze vakiko hanga
vafwilile nakupihilila, mokomoko kufwelela mujimbu wa
likumbi. Vakiko hanga vahonene kulinga echi, chipwe
vachisolwele kumeso avo, kaha vachilingishile kutachikiza
vene.

183 Kaha omwo enu namumona vyuma kana kusoloka,
echi chinapu chinjikizo cha kwiza cha kusopesa. Kusopesa
nachiya nakukavangiza vyuma kana. Echi chili lwola lwosena
chakulingika, kaha echi kacheshi kuhasa kupwa chakuzeneka
maputukiloko. Talenu? Kusopesa kukavangiza likoji. Omwo
keke vanayikane, kakweshi chuma chinasaleko shina kusopesa.
Shikaho nachiya lwolalwosena nakukavangiza.

18¢ Jino, chuma chivene. Kala kusoloka cha mushipilitu
chili chinjikizo kufuma kuli Kalunga. Pwako wakuzangama.
Tachikizenu chize, talenu. Tala, kala mushipilitu kusoloka,
vyuma vyosena kusoloka, chinapu chinjikizo. Etu katweshi
hano ha ponde. Vyuma kana kuhona kaha kusoloka muponde.
Chinapu chinjikizo. Chinapu chinjikizo, kupwa na—kupwa
na kukingiwa, washiwashi. Nowa apwilenga chinjikizo kuli
chisemunuino chenyi; Elija apwilenga chinjikizo kuli ikiye;
Yowano apwilenga chinjikizo kuli ikiye. Talenu? Vyuma
vyosena, ou Mujimbu wa ola, chinapu chinjikizo. Tala Echi,
tala chuma muka Echi chili nakulinga. Talenu? Echi chinapu
chinjikizo. Vyuma vyosena vyatela kupwa nakulumbununa.

185 Kaha kakweshi lwola lukwavoko lunahase kupwa muyachi
wa Mujimbu nauya nakusoloka. Echi kachi chejile mu likumbi
lya Luther, kachi chejile mulikumbi lya Wesley, echi chinahase
kwiza mu likumbi lya Pendekosita. Echi kacheshi kuhasa
kuchilingako. Talenu? Kakweshi numba...kanda lyehi
kupwenga chuma kana kusoloka, kaha oloze etu vatushikile
mu Mbimbiliya. Talenu? Etu tuli kumakumishilo. Kakweshi
chuma nachisoloka, kachi kachasolokeleko palanga lwola luno.
Kaha chili nakusoloka ha chinjikizo. Kulikomokela chumamuka
chinjikizo?

186 Mamalelo, vathu vavandende, ndumbwami walunga,
ndumbu wapwevo, pwako mwishi ya Katachikijilo, washiwashi.

Talenu? Kanda, kanda kumbata chakushisamoko. Kanda,
kanda, kanda, kanda kulinga ngachizeko. Talenu? Kanda
kaha kushinganyeka Echiko. Ove twama haze palanga
ove unatachikiza nge Katachikijilo navahaka, palanga
(kukaye kwosena) vishinganyeka vize vyapwilenga muli
Kulishitu, palanga vyosena vyakuhona mangana a kaye
vinayi, talenu, palanga kufwila cha muchima chili Ikiye.
Talenu? Chize, jino, munatachikiza, kahajino munatachikiza
chumachimwe chili nakusoloka. Yesu ngwenyi, “Evi
vinjikizo navikavakavangizanga vaze vakakufwelela,” keshi
vakakulifwanyisa kufwelela ko, oloze vakakufwelela. Talenu?
Jino, etu katwatondele kumbata kala, kala lihanya hali chize;
enu kamwatela kulinga ngachizeko.

187 OQu Mujimbu wa ola unapu chinjikizo cha mauka. Echi
chinapu chinjikizo kuli vathu. Kanda...Ove uli—ove uli
nakukwata echi? [Chikungulwilo ngwacho, “Amena.”—Muka.]
Ngwafwelela, ha tepu, nge vakiko vali nakulinga chuma
chochimwe, talenu, kaha chihanda chikwavo cha kaye. Talenu,
chinjikizo chili hano. Kuli Katachikijilo uze atela kuhaka, kaha
kakweshi lwola lukwavo chinahase Echi kwiza.

188 Talisenu kuwahisa cha Kalunga ha lwola luze. Jino, nge omu
tunatachikiza nge eyi Mbimbiliya yahanjika ngwayo, “Vyuma
vyosena kusoloka chakutalilaho, mwamono, kuli etu.” Talisenu,
omwo Kalunga alizangile kusopesa mu Ejipitu, chatete Ikiye
atungile kuwahisa. Chuma muka Ikiye alingile ha lwola lwatete?
Ikiye kanda lyehi alumuke chiyulo Chenyi.

189 TL.wola Ilwatete, omwo Ikiye atambwile, omwo Ikiye
alongesele lyehi, Ikiye atumine kapolofweto na mujimbu.
Chuma chatete Ikiye alingile kuli vathu Jenyi vavatuminyine
kapolofweto na mujimbu.

190 Chuma chinashishiho Ikiye alingile, kusolola ou
kapolofweto, Ikiye atumine Panda ya mulangi wa Kakahya
kupwa katachikijilo, kusolola echi.

191 Kaha chuma cha muchitatu Ikiye atumine chapwile
chinjikizo. Echi chili vene chakwoloka. Kaze katachikijilo,
kapwile katachikijilo kulumbununa? Kukunyuka!

192 Chatete, kapolofweto Kenyi na mujimbu; Ikiye alisolwele
Lyavene mukachi ka...na—na Panda ya mulangi wa Kakahya
na kapolofweto Kenyi; kahajino Ikiye atumine katachikijilo,
mangana ezenga mwishi ya manyinga, nge Ikiye etavilile echi
kushishisa mukufwa muchihela chove. Kahajino, manyinga
apwilenga katachikijilo nge Ikiye atalile, nge enu mwevwa lyehi
mujimbu, kufwelela ha Panda ya mulangi wa Kakahya, kaha
netavila chakushishisamo chize Ikiye amihanyine, kaha enu
mwapwile mwishi ya manyinga a chize kuchilana cha chiyoyelo
chize chalovokele muli enu. Yami! Chuma chakukupuka, chuma
chakukupuka chili, talenu, ove uli mwishi ya manyinga.

193 Jino ove uli mwishi ya Shipilitu, mwishi ya Shipilitu Wajila.
Talenu? Talenu? Enu mwafwelela ou Mujimbu wa likumbi,
talenu, enu mwafwelela chize—chize—chize—chize ngolo, jize—
ize—ize Panda ya mulangi wa Kakahya. Enu mwafwelela chize,
talenu, kaha enu namulinga.

194 Jino, jino tala, kufwelela kaha Echi kacheshi chakutamoko.
Keshi ku—ku...Kutambuka nakujinguluka kuze Echi chili,
chakutamoko. Talenu, chize chinapu kukulingisa ove lyavene
kupwa mweka, “Mwomwo ikiye uze atachikiza kulinga
mwamwaza, kaha kuhona kulinga ngachize, kuli ikiye kupwa
shili.” Talenu, vaze vakakufwelela vahamuseto, Yesu ahanjikile
chumachochimwe.

195 Hepelewu, kapetulu 6, “Mwomwo chili chachikalu kuli
vaze vavangilile kumunyikila, kaha kupwa vakutambula kuli
Shipilitu Wajila, kaha vana makila ku Lizu lya mwaza lya
Kalunga, kaha kaye kali nakwiza, kachi vakiko navaka holoka,
kulitungulula vavene cheka kukupihilila chakwalumuka;
kumona nge vakiko veji kulisukikila vavene Mwana Kalunga;
kaha kulava chivwasano cha Manyinga, uze vakiko vapwile
vakujilika na. . .” Chize kuchilana kuze kujilika. Echi kacheshi
Katachikijilo. Aze Manyinga keshi Katachikijilo ko jino. Chize
Kuyoya chinapu Katachikijilo.

196 Chize chiyoyelo kacheshi kuhasa kupwa kuzeko, mwomwo
apwilenga kanyama. Chize kuchilana chapwile chinjikizo, enu
mwatela kupwa na manyinga akuhaka ha chikolo. Oloze jino
napu Shipilitu Wajila. Etu tuli nakwiza kuli echi, mukatando
kakandende, kwinjikiza echi, talenu. Echi chinapu Kuyoya chize
chinapu Katachikijilo.

197 Chiyoyelo chove chinayi, kaha ove uli wakufwa, kaha
chiyoyelo chove chili cha kufwa. Ove uli wakusweka muli
Kalunga, kuhichila muli Kulishitu, kaha vakujika muze na
Shipilitu Wajila. Ou wongo uze wapwilenga muli Kulishitu.
Kaha Kulishitu, na Mbimbiliya, na Lizu, apwa youmwe.
“Kukuputuka kwapwilenga Lizu, kaha Lizu lyapwilenga na
Kalunga hamwe, kaha Lizu lyapwilenga Kalunga.” Kahajino
enu, na Lizu, kaha Kalunga, na Kulishitu, apwa youmwe.
“Kaha kachi enu namupwa muli Yami, kaha Lizu Lyami muli
enu, kalombenu kala chuma namusaka, nachiya nakulingika.”
Talenu?

198 Kuhaka ngolo jakwoloka mumivumbo ya Mose, kuya kuze
na Lizu Lyenyi na kuhanjika, kaha vizunda kwiza; kuhanjika,
vimbotwe kuseza; kuhanjika, vajina kwiza; kuhanjika, kuyoya—
vajina kuchiseza. Amena!

199 QOloze jino katachikijilo apwile nakutonda va Isalele vosena.
Va Isalele vosena vatondele kupwa katachikijilo. “Kaha omwo
Nangumona katachikijilo, Nanguhita hali enu.” Mamaah, yami,
yami! Kukunyuka kana!

200 Tsalele kwiza nakulovoka mu Yijipitu, apwile muyachi
kana, wa chifwanyisa lelo. Ejipitu yapwile liuka, kaha
Isalele kwimanyinako Mwenga. Kaha nge Isalele kulovoka
mu Ejipitu, shikaho mukiko eji kulinganga Mwenga kulovoka
muliuka. Talenu? Mwomwo, kwatela kupwa chuma chimwe
kuze chatelele kufumamo, kaha Chatela kulovoka, shikaho,
kachi chapwile muyachi. Eli—eli liuka lili mu Ejipitu, muno
mukaye na mushili, kaha kalyazakamako na—na—na kunyachila
ha Katachikijilo. Vakiko kaveshi numba kufwelela Echiko.
Oloze Isalale avazangile, mwomwo apwile ulwilo kuli vakiko.
Mamalelo! Mamalelo! Echi chatela kutulingisa etu kuwahilila,
kulingisa michima yetu. . .Mamalelo!

201 Haka Echi, liuka! Jino kanda kuhonako. Muya jino? Kanda,
kanda, kanda kwecha musana kutwama. Kanda, kanda, kanda
kunoka, likumbi mokomoko ufuku. Kanda kumbata numba
lihanyako. Echi kacheshi kuhasa kuzatako, vana. Echi kacheshi
kuzachiwako. Enu mwatela kupwa na Katachikijilo!

202 Enu ngwenu, “Ngwafwelela. Eyo, Nanguya. Ngwa, yaah,
Ngwafwelela ou Mujimbu. Ngwa. . . ” Echi chosena chakwoloka,
oloze, chize—chamwaza.

203 Oloze ove watela kupwa na Katachikijilo! Muli nakwivwa,
Mbalaka ya Branham? Enu mwatela kupwa na Katachikijilo
kakusolola hatoma! Chakuzeneka Echi, kufwelela chove
chosena chili chamokomoko. Talenu? Ove muya nakuyoya
chiyoyelo chamwaza; ove ivwulilenu kuchuma muka
Lizu nalihanjika; ove yako kuliuka; ove mweseka kuyoya
mwakwoloka; echi chamwaza, oloze chize kacheshi Ngochoko.
“Omwo Nangukamona Manyinga,” kaze kanapu Katachikijilo.
Kaha Katachikijilo hano keshi ngochoko. . .

20¢ Mwomwo, chumamuka, Ikiye—Ikiye atela kumona chize
kuchilana, mwomwo chiyoyelo chinayi, ikiye. . .chinayi kufuma
kuli chize, apwile kanyama.

205 Oloze hano Echi chili Chiyoyelo Chenyi Ivene chize
chapwilenga mu Manyinga. Kaha chize kuchilana kupwa
chinjikizo mokomoko chinjikizo cha kujilikiwa, oloze chize
Kuyoya Chivene chinapu Katachikijilo; mwomwo chakuzeneka
kwalama, chakuzeneka Katachikijilo, enu kamweshi numba
mu chivwasano. Chuma chosena cheji kuzata hamwe. Kachi
ove muhanjika nge ove unapu wakwalama ku Lizu, kaha
Chize kunahu, kahajino ove muya nakufwelela eli Lizu; kachi
ove wafwelela eli Lizu, kahajino Katachikijilo katela kwiza,
mwomwo ikiye ngwenyi, “Pihililenu nakwalumuka, kaha pwako
wakujimika muthu himuthu mu Lijina lya Yesu Kulishitu
chakuneha kujimbangana jishili, kaha enu namutambula wana
wa Shipilitu Wajila.” Yenu haze. Mamaah, yami!

206 Talisenu jino kuliwahisa vathu mulifuchi lya lushiko
Lwenyi. Talisenu omu Ikiye alingile. Chatete, Ikiye apwile na

vathu vaze Ikiye atungile lifuchi hali vakiko. Ikiye alongesele
lifuchi hali vakiko. Kaha jino Ikiye atumine kuze kuwahisa
hali chize, mwomwo vathu valushiko. Echi chapwile kaha kuli
vaze vapwile vakutongola kuli lize lifuchi lya lushiko, Mwenga
likumbi. Kaha omu Ikiye alingile, Ikiye atumine kapolofweto
na mujimbu, kusolola echi na Panda ya mulangi wa Kakahya,
kaha kuhana katachikijilo ngaze vakiko vahashile kukunyuka
nge chapwile chakwoloka. Echi chakwoloka. Echi chapwile
kuvendejeka chenyi.

207 Tsalele, kwiza nakulovoka mu Yijipitu jino, apwile nge—nge
muyachi. Echi chinapu chakufwanyisa, cha Liuka kwiza
nakulovoka muvikungulwilo. Jino, keshi chikungulwilo
chosena. Ngwatwale nge Mwenga. Talenu? Vathu vamwe,
kuze kuli vamwe vakakulimanyina kupwa kaha vavapi na
chikungulwilo, lwola lumwe kuhambakana.

208 Nguli nakuhanjika ha Katachikijilo. Kaze Katachikijilo
kuzachilahamwe na Lizu lyosena. Talenu? Echi chatela kupwa,
mwomwo Linapu Lizu. Chinapu Kuyoya chize chapwilenga
mu Lizu. “Mazu Ami ali Mushipilitu; Vakiko vanapu Kuyoya,”
ngwenyi Yesu. Talenu?

209 Omwo Mose aputukile mulimo Wenyi mu Isalele,
na vinjikizo vyavinene, mwamono, Isalele washiwashi
kukunguluka kufuma mu Yijipitu, kuya ku Goshen, kwiza
nakukinduluka chakuzeneka chihela, mwomwo vakiko
vatachikijile chumachimwe chapwile nakuya nakusoloka.
Mamalelo, muyachi kana!

Mamalelo, vakiko vejile kufuma Kumututuko
na Kumulauko,

Vakiko vejile kufuma kumafuchi akwakusuku,
(Echi chakwoloka, enu mwevwa lyehi
mwaso.)

Ku chilika na Mwangana, malolwa nge angeji
Yenyi;

Omu ava vakakuzuzumana vapwa!

Kupwa meso Eyi akujilika

Muluwa na zangi ya Ukalunga;

Vakukisula vakutambula ku likoji Lyenyi,

Nge kuwaha muchama Wenyi kumunyika.

Mamalelo, Yesu ali nakwiza washiwashi,

Vyeseko vyetu navikahita.

Mamalelo, kachi Mwata wetu lwola luno atela
kwiza

Mwomwo vaze vanakasunuka kufuma kushili?

Mamalelo, kahajino nachiya nakuneha
kuwahilila,

Mokomoko ushona na nakuyanda chachinene?

Omwo Mwata wetu mu upahu mwakeza,

Etu natuya nakuliwana na Ikiye

muutangatanga.
210 Rusolola Katachikijilo! “Kaha Nanguya nakumusangula
kumakumbi  akumakumishilo.” @ Punduvene! Etu  tuli
mumakumbi.

211 Vathu kukunguluka mu Goshen. Vakiko vapwile
vakulizanga. Vakiko vatachikijile chumachimwe chapwilenga
nakwiza nakusoloka. Vakiko vapwile kaha nge. ..

212 Enu mbatenu vapato, omwo lunapu lwola lwakuzungila,
vakiko vosena kulaha hamwe. Omu vapuka, kalachuma cheka,
kupwa chakulizanga, kuze kuli kukoka kufuma muli vakiko.

Ou Shipilitu Wajila kukoka vathu!

213 Mamalelo, omwo lwola lwejile ha ndombo ya Kalunga
yayinene kuholoka, kala...Kuze kwejile vapato vavali,
malunga na mapwevo. Haze kwejile va tulukuluku vavali,
malunga na mapwevo; hano kwiza tuvalu vavali, wachilunga
na wachipwevo; chumachimwe chikwavo kuvakoka vakiko,
kutongola. Vosena nawa vanongele. Mamalelo! Vosena
vaze vanongele! Oloze vaze vevwile chize chinjikizo kwiza
nakwingila, vakiko vatachikijile nge chikasha vachiwahisa.
Chapwile chinjikizo chize chili nakwiza vula. Vakiko
vatachikijile nge kuli nakwiza wvula, chipwethuhu chuma
muka kusolola chapwile kaha chuma muka kushinganyeka cha
vathu veka. Vakiko vatachikijile.

214 Kuze kwapwile chumachimwe mukachi kavo, chahanjikile,
“Yako muze, washi washi! Yako muze, mwomwo chize chikiko
chihela kaha nachiya nakupwa chakukingiwa.” Mwomwo,
Kalunga alongesele kapolofweto, Ikiye atumine chikasha nge
chinjikizo, ngwenyi, “Yako muze,” kaha vula yapwile nakwiza.
Kaha vakiko vayile muze vene, vavali ha tu. Tunyama vosena
vayile nakwingila, vavali havali, muze muwato, mwomwo vakiko
vapwile mwishi ya echi. Numbathuhu chuma muka chosena. . .

215 Kaha kusali ya chize chikasha kunonga. Oloze kuweluka
wa katachikijilo, ka manyinga, kunonga, muthu wosena. Kaha
wosena kusali ya Katachikijilo, ka Shipilitu Wajila, mwakaya
nakunonga.

216 Chipwethuhu kuwaha ngachilihi, umembala waliuka muka!
Kuze kwapwile vavavulu muli vakiko mumakumbi a Nowa.
Kuze kwapwile vavavulu mumakumbi a Mose; oloze muthu
ahonene kuhaka manyinga, nge katachikijilo, apwile, ikiye
nakunonga. Vaze vahonene kuya muze muwato, vanongele. Vaze
vahonene kwiza muli Kulishitu, mwomwo Ikiye napu Chikasha!

217 Kolinde Watete 12, ambile ngwenyi, “Ha Shipilitu yimwe
etu vosena vanatujimika mu Mujimba umwe.” Chize chishimo,
keshi liukako; oloze vishimo, keshi vikungulwilo; uze Mujimba
wamushipilitu wa Yesu Kulishitu! “Ha Shipilitu yimwe,”

kapetulu S-h-i-p-i-1-i-t-u, Shipilitu, “etu vosena vanatujimika
mu Mujimba umwe.” Kahajino Katachikijilo kali ha chikolo,
mwomwo ove uli muli Kulishitu. Kaha Ikiye apwilenga Umwe,
Mulambu wove, Uze mwakemana kusopesa. Kaha omwo
Kalunga atalile hali chize, Ikiye keshi kuhasa kulinga chuma
kanako. Enu muli vakukingiwa nge omu muhashila kupwa,
mwomwo Kalunga na Kulishitu napu Muthu youmwe, ize
Shipilitu yejile nakupwa musonyi kaha yatwamine mukachi
ketu. Kaha kuli Kalunga na Ikiye Vene Lyavene, kaha enu, vana
Venyi Ivene, mu Mujimba. Yenu haze vene, keshi kuchilana, oloze
Shipilitu! “Nanguya nakuhita hali enu.”

218 Vakiko vejile kufuma ku Ejipitu yosena, kukungulukila
muchihela chimwe, shikaho vakiko vanahase kupwa mwishi ya
katachikijilo.

219 Kaha vakiko vaneza kufuma ku Mesondisiti, Mbaputishiti,
Pulishitelinyani, Luteleni, Pendekosita, vyuma vyosena nawa,
kupwa mwishi ya Katachikijilo. Kupwa kaha vene nge omu
chapwilenga jino!

220 Jze yapwilenga Panda ya mulangi wa Kakahya yapwilenga
yakwimanyinako muze. Kaha umwe amulwekele mukwavo,
mukwavo umwe amulwekele mukwavo, mukwavo weka
ngwenyi, kaha, chuma chatete munatachikiza, hano wvakiko
vosena vaputukile kwiza. Vakiko vaputukile kwiza, kaha vakiko
vatalile ha chinjikizo cha Kalunga. Vakiko vambile ngwavo,
“Kusopesa chili hakamwihi.”

221 Jino kapolofweto ambile ngwenyi, “Ngunevwu kufuma kuli
Kalunga. Kuze nakuya nakupwa katachikijilo. Kaha enu kuhaka
manyinga ha chikolo. Kujiha mwana mukoko, kuhaka manyinga
ha chikolo, kaha chize nachiya nakupwa katachikijilo, mwomwo
kufwa chili nakwiza nakusoloka.”

222 Echa ngumilweke lelo, nge ngamba Yenyi, kuvangila
Katachikijilo kali ha chikolo, kuze kuli kufwa cha mushipilitu
kuya nakuveta. Kaha mauka osena ali nakuya kunyima ha—ha
Kasulu, ya Kasulu Kaye ka Mauka. Vakiko vosena vali nakuya
nakukinduluka ku Chikatolika. Kaha vaze vali vamwenemwene,
kusemuka chachihya, navakaya nakutwama kuweluka!

223 Anuka, keshi vikungulwilo vya Chipendekositako, mwomwo
vakiko wvali lyehi muli echi. Kusolola nge vakiko vanapu
vakufwa! Vakiko vanongele. Vakiko vapwile mulambu. Vakiko
vakindulukile. Vakiko vamuhakile Ikiye kuweluka wa chikolo,
oloze Ikiye ali nakutala ha Katachikijilo. Mwomwo, chuma
chimwe kaha vakiko vakundaminamo kuhanjika mumalimi.

22¢ Kanda kukundamina hakuhanjika mumalimiko, kwauchi
chuma chekako. Oloze echa Katachikijilo Kavene apwenga kuze,
Muthu wa Yesu Kulishitu, Kuyoya Chenyi Ivene muli enu.
Alamisa keshi kaha chizeko, chize; oloze alamisa kupwa chove

chosena, palanga enu na Kulishitu kupwa Umwe. Kulishitu ali
muli ove, kaha Kuyoya Chenyi kuyoyela muli ove.

225 Jino, jino, kufuma mu Ejipitu yosena! Kaha tala jino,
nge etu kumona chuma vakiko valingile, nge etu twamono
lwola kusoloka, etu vatulwekele kulinga chuma chochimwe.
Munatachikiza echi? Tala omwo ahanjikile kapolofweto.

226 Kaha etu tuli nakuya nakutanga jino, kachi enu mwatondo
kutanga, mu Hepelewu kapetulu 10. Kaha kachi enu mwatondo
kutanga na yami, Ngwatondo kutanga vasi mokomoko jivali
hano jino shimbu kanda etu tuyenga. Hepelewu kapetulu
10, kaha echa tuputuke na vasi 26 ya kapetulu 10 wa
Hepelewu. Nduma, Nguli. . .Echa tutalenu. Yaah. Eyo, mwane!
Va Hepelewu, kapetulu 10, na vasi 26, talenu.

Mwomwo kachi etu natuvulumuna chakulisakwila
hanyima etu twatambula. . .

227 Echa tutalenu, Ngukwechi echi chakwoloka? Yaah. Echi
chakwoloka. Eyo.

...kachi etu natuvulumuna chakulisakwila
hanyima. . .etu tunatambula chinyingi chakutachikiza
kanawa muchano, kakwechi cheka chimuna weka
wakuvatwila ha milongako.

Oloze kuli kutalilila chize cha kutupaisa chakwivwisa
woma, na liyena lyakakahya nakakavalya vakakole.

Hano tala! Wosena uze wakukana lushimbi lwa Mose
mwafwa chakuzeneka keke haujiho vavali mokomoko
vatatu:

.. .omu nachipwa chikuma nakuzangamisa, chipwe,
pamo, namukaya nakupwa chipwe mwatela, uze
ali nakulyatangila kwishi ya aze mahiji—muwishi ya
mahinji a Mwana Kalunga, na. . .alavile. . . chivwasano
cha aze manyinga. . .kuze ikiye apwile wakujilikiwa,
chuma chakuzeneka kujila, chuma na kumusaula
Shipilitu yalikoji yafumine mu Manyinga?

228 Mukakuzata, membala, lunga wamwaza, lunga wakalemesa,
kala mwosena omwo wapwa, kaha ove unatachikiza nge
Kalunga afumishile makanya kufuma muli ove. Mapwevo,
munatachikiza Ikiye nambate jiputula, na—na jikambu jajihi,
kaha vyuma vyosena, kufuma. . .Munatachikiza Ikiye alingile
ngachize. Oloze jino kachi enu namwalumuka nakujinguluka
kaha kusaula, kaha kulava cha Manyinga a lushiko, nge omu
Chapwile, “chuma chakuzeneka kujila,” Uze namijilika enu na
kumineha kufuma kwakusuku!

229 Nge ndoji, kachi vakiko kwiza hazevene hano kuze
kumuseto, kaha kutala nakuhita, kaha ambile ngwenyi,
“Chamwaza, Ngunatachikiza kuchili kuze, oloze chakuhonesa

chili chachinene. Etu twasoloka nge vambimba,” vakiko
vanongele muze mupambo. Vakakufwelela vahamuseto!

230 Kanda kwiza kuli echi, kuhanjika, “Ngwafwelela Mujimbu.”
Enu kwononoka muluwa. Twaya muli Kulishitu! Enu ngwenu,
“Chamwaza, Ngwafwelela Lizu lyosena ngwalyo, Ndumbu
walunga Branham.” Echi chamwaza, oloze echi chili kaha—echi
chili kaha kutanga.

231 Mbata Mujimbu, mbata Echi mumuchima wove, nge ove
watela kupwa na Katachikijilo, chize Chiyoyelo chivene chize
chapwilenga muli Kulishitu chipwenga muli enu. “Omwo
Nangukamona Chize, Nanguhita hali enu.”

232 Nge omu tuli nakumona vinjikizo vyavinene hano hamavu
lelo, etu tunatachikiza nge echi chakwoloka. Jino tala,
Ngwavandaminyine hali echi, lwola Iwalusuku, hali ou
Mujimbu kuli enu. Talenu? Kaha enu namumona vinjikizo
vya makumishilo. Kaha Ngunanangulanga Echi kuli enu, na
kuchisolwesa Echi kuli enu, ha vyuma vyosena vize Kulishitu
ahanjikile. Echi chakwoloka? [Chikungulwilo ngwacho,
“Amena.”—Muka.] Ove muya nakwitavila echi? [“Amena.”]
Etu tuli mulwola Iwamakumishilo. Kangwamona chuma
chimwe chinasaleko.

233 Ove ngwove, “Ngachilihi lusona lwa chisuma?” Vaze
vakanyine Shipilitu Wajila vanamusoneka lyehi kuli uze
chisuma. Chize kuzangamisa nachikeza kulutwe. Talenu?

23¢ Mu Isalele, omwo ndolombita kuvuma mu Mwaka
wakusokoka, kala muthu. . . Enu talisenu Kulishitu, mukutanga
chize? Ikiye atangile kaha chimbwa, mwomwo chimbwa
vachihakile kuli luze lwola. Talenu? “Ikiye angutumine Yami
kukasa michima yakuhokoka, kunangula kusokoka,” kaha
navyangocho, talenu, oloze, Ikiye, “kaha mwaka wakutwitavila
wa Mwata.” Vyosena, Ikiye kanda lyehi—Ikiye kanda lyehi
atange chize; Ikiye atulikile Mukanda wakuvunga, mwomwo
lize linapu likumbi. Talenu? Ikiye atangile kaha chihanda cha
echi, chihanda chapwile likumbi Lyenyi.

235 Jino echi chikiko Ikiye mwakaya nakulinga lelo. Echi
chikiko Ikiye ali nakuhanjika, kuhichila mu Shipilitu Yenyi
wakuwavisa, kuliuka lelo: Jino luno lukiko lwola. Jino luno
lukiko lwola. Kutambula Echi, vathu. Kutambula Echi!

236 Tka? Etu twamono lwola lwalunene, kumunyika chichila,
kwosena. Ha tengeso, etu twamono tengeso kumunyika, “Lwola
lunahete.” Etu twamono echi ha liuka, kumunyika. Ikiye ali
wakupaishiwa. “Lwola lunahete lyehi.” Ikiye ali mukaye. Etu
twamono ha—ha muutangatanga, ha kalungalwiji, ha mafuchi,
kwosena; mulikumbi, kakweji, vatanganyika. Vinjikizo!

237 Etu twamono vinjikizo vya makumishilo vya Shipilitu Wajila
kukinduluka hali vathu. Nge muze chapwile mumakumbi a Lote,
omu Shipilitu Wajila azachile kuhichila mumujimba wanyama

kuze, uze apwilenga Kalunga kusoloka mumusonyi. Omwo
Kalunga mwahasa muthu Ivene muli—Ivene muli Mwenga
Wenyi muli lize likumbi, na kusolola chinjikizo chochimwe,
Yesu ambile ngwenyi nachiya nakupwa chuma chochimwe
mumakumbi akumakumishilo. Etu twamono echi. Etu twamono
Panda ya mulangi wa Kakahya yoyimwe. Numba sayasi
yinambate chifwanyisa cha Echi, kaha na vyangocho. Etu
twamono lwola lwamakumishilo vinjikizo vili mulivoko. Etu
tunatachikiza nge chili hano.

238 Kaha jino, kumona echi, kachi ove unafwelela yami!
Kachi enu kamwangufwelelako, fwelelenu vinjikizo, fwelelenu
eli Lizu, mwomwo vakiko kuhanjika chumamuka Nguli
nakumilweka. Kachi Kangweshi nakumilweka Muchano, vakiko
kaveshi kuhasa kuhanjika kunyimako. Kalunga keshi kuhasa
kuhanjika namakuliko. Kalunga eji kuhanjika mu Muchano.
Kaha awa Mazu ali nakwambulula echi Nguli nakumilweka
Muchano. Vakiko vanapu umwe uze eji kwambulula Mujimbu
uze Nguli nakunangula. Keshi kaha Kangelo kuze kukalwiji lize
likumbi, ahanjikile, “Mujimbu wove nauya kulutwe lwa Kwiza
cha Kulishitu chamuchivali,” milimo ivene! Kachi ove kaweshi
kuhasa kufwelela nge Kangelo amulwekele Muchano, fwelela
milimo, mwomwo Mbimbiliya ngwayo vyuma kana naviya
nakusoloka mulwola lwamakumishilo. Vakiko vanapu Vakiko
kwambulula. Vakiko vanapu vamwe vaze vali nakuhanjika
mwamupi kuhambakana mazu ami mokomoko kalamuthu
nawa. Eli linapu Lizu Lyenyi. Vakiko kwambulula lwola.

239 Kaha etu twamono evi vyavinene, vinjikizo vyavinene vya
makumishilo hali vathu, kaha vinjikizo vya lwola, hano hamavu,
maukalu mukachi ka mafuchi.

240 Etu twamono Isalele mulifuchi lyavo. Echi chinjikizo, cha
Tanganyika ya Ndavichi yamisomo yitanu nakamwe, kutuka,
chinjikizo chamwaka muno mukaye, ize ndembele yamwaka
muno mukaye. Ikiye apwa lifuchi, ikiye apwa fulumende, ikiye
napu vathu jenyi ivene, ikiye ali mulifuchi lya mafuchi. Ikiye,
ikiye apwa, ikiye vyuma vyosena evi. Ikiye napu uze UN, kaha
ikiye kupwa na mali avo, kala chumachimwe. Yesu ambile
ngwenyi, “Chino chisemunuino kacheshi kukakumako palanga
vyuma vyosena kuzalishiwa.” Kaha, anuka, uze vene ufuku uze
va Isalele vatungile lifuchi, uze ufuku uze Kangelo ka Mwata
asolokele kuli yami hazevene. Echi chakwoloka. Kuze etu vosena
tuli.

241 Vyuma vyosena kwinyika vene Muchano. Kangwakwilileko
kuli ove. Ngunamilweke Muchano, kaha Kalunga ambulwile
unjiho nge Ngunamilweke Muchano. Jino, anuka, Yami ngu
ndumbwenu walunga. Yami ngumuthu, talenu. Nguli kaha
muthu nge enu vosena, oloze muthuumwe atela kuneha Echi,
muthuumwe atela kuhanjika Echi. Chize kachapwile kusakula
chamiko; chapwile kusakula Chenyi. Kaha Ngunamilweke

Muchano, kaha Ikiye ambulwile unjiho kunyima nge Ou unapu
Muchano.

242 Omwo etu natumona vyuma kana hano hamavu lelo,
mamalelo, vathu, elu lukiko lwola lwamakumishilo. Mbata
kaze Katachikijilo hali enu, washiwashi nge omu munahase;
mokomoko, ove kwingila mu Katachikijilo, kwingila mu
Katachikijilo. Nge etu kumona chinjikizo chachinene, kaha
lwola lunahete, kuhuhumuna, “Lwola lunahete.”

243 Mamalelo, mbatenu echi vene! Etu twatela kuzanga umwe
namukwavo. Mamalelo, yami! Etu twatela kupwa mu zangi!
Kanda kuhanjika mwamupi hali umwe namukwavoko. Kachi
muthuumwe mwaluwanganyisa, mulombele ikiye washiwashi.
Etu tuli hamwe muli echi, na Kalunga. Etu twapwa vandumbu
vamalunga na vamapwevo. Mamalelo, kuyoya mwaukalunga.
Kuyoya, kuyoya nge vana va Kalunga vamapwevo, kuyoya nge
vana va Kalunga. Kuyoya chiyema, muyachi, wakulinyisa.

244 Kanda kwecha kala chuma chachipi kwiza muwongo
wove, muchiyoyelo chove. Pwako kaha, chimwange. Kachi
echi nachingongomweza ha chikolo, chifumise. Hanjika kaha,
kusolola Katachikijilo kove, twalilaho kutambuka, “Nguli
mwishi ya Manyinga!”

245 Anuka, kuze kwapwilenga vavavulu muli vakiko mapwevo
vaze ufuku, kuhanjika, “Ha, Gertie, Lillie, enu vamwe, kwiza
nakulovoka, etu tuli nakuya kuchiwanyino ufukuuno.”

246 “Huu-hu! Nguli mwishi ya manyinga. Nguli mwishi
ya katachikijilo, kutwama hano. Zangi yami ili kuli
Mukakungutenga yami. Kufwa chili mulifuchi ufuku uno.”

247 Kaha kufwa chili mulifuchi lelo. Kusopesa chili
nakuvandamina, ikiye ali nakundenda. Atomic, na hydrogen,
kaha muyachi wosena walwenyeka, uli nakuvandamina
hamfuchi.

248 Kaha Kalunga ali nakutambuka Liuka Lyenyi, kaha
kusolola vyosena. Etu tunapunga kulama mwana Mukoko
jino chindende, kutala, kumona chuma Ikiye alinakulinga,
kutala ha chisemwa Chenyi na vyuma vyosena, oloze jino
Katachikijilo katela kuhakaho. Chize vatela kuchihaka. Echi
chili chuma kaha. “Kuvangila muthu mwasemuka ku Shipilitu,
na meya, ikiye keshi kuya nakwingila mukuzangamako.”
Kaha atela kuzanga umwe namukwavo. Vakakufwelela vatela
kulihandununa vavene kufuma kukaye. Kanda kaha kumbata
echi jino mukumunyika.

249 Jino, enu vathu muli nakwivwulila Echi, ha tepu, enu
mapwevo, enu malunga, enu ivwililenu ha munyutu. Kachi enu
namungufwelela yami, enu mwafwelela Echi jino.

250 Lunapu lwola lwa kwecha kulipika na umwe namukwavo.
Fwelela Mujimbu wa Mbimbiliya! Kufwelela Yesu Kulishitu!

Na zangi, na kavumbi, na kalemesa kuli umwe namukwavo.
Malunga veji kalemesa mapwevo jenu. Enu mweji kulemesanga
membo enu. Neha limbo lyove hamwe, mwomwo, anuka, ou
Mwana mukoko apwile wa limbo, keshi umwe kahako; mwomwo
zuvo yosena, nawa, yatela kuneha. Vyuma vyosena vyatela
kuvinehamo. Etu twatela kuzanga umwe namukwavo. Kaha
vakakufwelela vatela kulihandununa vavene kufuma kukaye.

251 Talisenu, vakiko kavapwile kwiza hamwe nakuhanjika hali
ou mujimbu. Vakiko kwiza hamwe kuhaka manyinga, kuhaka
katachikijilo.

252 Omu mukiko enu mwatela kulinga. Pashita Neville, kaha
kuli echi chikungulwilo, vakufwelela muliuka, vakakuzata
muliuka, kuli enu vandumbwami, yinapu lwola luze etu
lwakutulika kusali uleya wosena wa kaye, lwola etu twatulikile
kusali vyuma vimwe nawa. Etu twamono chikuma jino, palanga
etu tuli vakukunyuka, punduvene. Kaha Katachikijilo katela
kuhaka. Chakuzeneka Echi, ove uli nakuya nakunonga; ove
watela nakunonga, chize chikiko chuma kaha.

253 Mamalelo, kanda kwiza hamwe, nakuhanjika,
“Ngwafwelela Echi.” Pwako kwishi ya Echi, yingila muli
Chize! [Chinapu public short wave transmission kuhonesa
kwivwa—Muka.] Kuchilinga ngachilihi? “Ha Shipilitu yimwe
etu vanatujimika mu Mujimba wa Yesu Kulishitu.” Muthu
wosena mwafwelela, na muchima wove wosena. Talenu? Ikiye
apwile wakwimanyinako kuli kala muthu kufuma mwishi ya
Echi.

25¢ Hiya uze ahanjikile? [Muthuumwe ngwenyi, “Chize chinapu
chisaji cha short wave, Ndumbu walunga Branham.”—Muka.]
Wawihi kufuma helu? [“Kwiza nakuhita uze mukakuhanjika.”]
Kuhichila muli uze mukakuhanjika. Vakiko vapwile nacho
kuze? Ngwevwile muthuumwe. [“Ndumbu walunga Branham,
Ngwafwelela nge apwile wamwihi kwiza kunyima kuze.”] Short
wave, yaah. Mamalelo, vakiko—vakiko vapwile vakulova.
Ngwashinganyeka vakiko vali nakumbata...Mamalelo,
ku jimotoka? Lisesa mwane. Ngunatachikiza muthuumwe
ahanjikile chumachimwe. Kaha Ngwashinganyekele
muthuumwe atondele kuhanjika chumachimwe kuli yami,
kaha vakiko kavatambwile chizeko, mwamono, kaha ou ukiko
mulonga Ngwa—Ngwambile ngwami chuma muka Ngwalingile.
Ngwamwene enu kutala nakujinguluka. Ngwevwile lize lizu.
Ngwashinganyekele muthuumwe kukatuka nakuhanjika
chumachimwe, kaha Ngwahonene kutachikiza chuma muka
chapwile. Jino, jino, ngwasakwilila.

Oloze, kufwelela, kuya mwishi ya Echi!

255 Tsalele kejile hamwe, nakuhanjika, “Echa tuyenu ku Goshen
lelo. Etu natuya nakwendesa ku Goshen. Ove yako ha ngamela,
kaha etu natuya nakumbata litemba lya ngombe. Kaha etu

natuya nakumbata Joneses, kuze, na vyangocho, kaha—kaha
Goldbergs, kaha etu natuya nakupwa na—na Goshen. Kaha
munatachikiza tahi? Mose mwaya nakuhanjika lelo.” Chize
kachapwile ngochoko. Nduma, mwane, ndumbu walunga! Echi
chili, pwako mwishi ya manyinga! Eyo, mukiko vene.

Keshi kuhanjika hali Echi; kwingila muli Echi!

256 Umwe wavo kuhanjika, “Munatachikiza, Mukulwane
Goldberg, Ngunatachikiza nge ou unapu Muchano.”

257 “Eyo, ndumbu walunga, Ngwafwelela ou unapu Muchano.
Ngunatachikiza nge unapu Muchano.”

“Mukulwane Lavinski, ove unashinganyeka ngachilihi hali
chize?”
258 “Kchi chili vene Muchano! Ngwamwene ngolo ja Yehova
Kalunga kuhanjika. Ngwamwene vaze vizunda kulovoka
mulifuchi. Ngunatachikiza nge chize kachasolokeleko palanga
ikiye ambile ngwenyi, kaha Ngunatachikiza nge napu Yehova
Kalunga.” Jino, echi chili chamwaza.

“Enu munapu vakwalama?”
“Eyo, mwane!”

“Ove wapwa mukakufwelela?”
“Eyo, mwane!”

259 Kaha jino omwo ikiye evwile Kafunga Mose kuhanjika, lize
likumbi, ikiye ambile ngwenyi, “Oloze ove watela kupwa mwishi
ya manyinga, mwomwo Kalunga ngwenyi, ‘Aze manyinga anapu
katachikijilo.” Chinapu katachikijilo! Chipwethuhu mwafwelela
ngachilihi, vamwalamisa ngachilihi; echi chikiko chivwasano
Kalunga ahanyine Apalahama, kaha navyangocho, chize chikiko
chivwasano. Oloze ove watela kupwa mwishi ya manyinga,
chize chapwile chinjikizo, mwomwo Ikiye ambile ngwenyi,
‘Omwo Nangukamona manyinga, Nanguya nakuhita.’ Isalele,
mokomoko kala!”

260 Echi chikiko chikungulwilo mokomoko keshi chikungulwilo
ko, chipwe umwe, ove watela kwiza mwishi ya Manyinga.
Mesondisiti, Mbaputishiti, Pulishiteliyani, Pendekosita, keshi
chikungulwiloko, kala chuma ove wapwa, echi chili cha
muthu ukawenyi. Ove watela kwiza mwishi ya Manyinga. Jino
kanda kuhanjika hali Echiko; kutambula Echi! Ngwivwulilenu!
Ngwivwulilenu! Mu Lijina lya Mwata, ngwivwulilenu! Talenu?
Ngwatela kwiza mwishi ya Manyinga!

261 Jkiye apwile wakwimanyinako kuli kala muthu kufuma
mwishi ya manyinga. Kalunga atangile hatoma nge vyosena
vyakufuma mwishi ya manyinga kunonga.

262 Echa Nguzachise Mazu Eyi? Chosena kusali ya Kulishitu
mwaya nakunonga. Namuya ngachilihi muli Kulishitu? Kolinde
Watete 12, “Hali Shipilitu yimwe!”

263 Keshi, “ha hakulimeneka mulivoko limwe, ha umembala
umwe, wa chikungulwilo chimwe.” Omu mukiko vali nakweseka
kuchilingisa echi. Vakiko vanahase kulinga chize.

26¢ “Oloze ha Shipilitu yimwe etu vosena vanatujimika
mu Mujimba umwe.” “Kachi kangelo wakufuma Mwilu
mwanangula chuma cheka,” Paulu ambile ngwenyi, “echa
apwenga wakwangula.” Ou ukiko Mujimbu, twaya muli
Kulishitu!

265 Tala, kala muthu kusali ya katachikijilo, Kalunga kapwile
wakwimanyinakoko. Kaha Kalunga keshi wakwimanyinako
kuli kala muthu ko, mokomoko wamunene, wapuho mokomoko
wakuzeneka puho, wakupita mokomoko wakuhutwa,
wakukashiwa mokomoko mwanakachisemi, lunga mokomoko
pwevo; Ikiye keshi wakwimanyinako kuli kala muthu uze afuma
mu Katachikijilo ka lushiko. Ikiye keshi namulimoko.

266 Enu ngwenu, “Oloze, Ove Mwata, Ngunalingi echi.
Ngunatapula maliyavolo. Mwata, Ngwalingile echi. Ngwa—
Ngwanangwile Mujimbu wamwaza.”

267 “Fumenu kuli Yami, enu mweji kuzatanga vyaupapwoke.
Kangwamitachikizako.” Ikiye atachikijile kaha Katachikijilo.

268 Enu mwevwa Echi? Hanjikenu, “Amena.” [Chikungulwilo
ngwacho, “Amena!”—Muka.] Jino, shikaho chili hali enu.
Ikiye. . .

269 Kutwama hano muze mumusenge likumbi likwavo, kaha
vanyike vamalunga vapwilenga nakulikomokela, ngwenyi,
“Hano hakiko hali makumbi avali, enu kamweshi...”
Ngwahonene kwasa mihale. Ambile ngwenyi, “Ukalu wapwile
uka?” Talenu, mukiko chapwile. Talenu?

270 Ambile ngwenyi, “Chihela echi hali vakiko, hali vakiko.”
Ambile ngwenyi, “Ove unahanjika—kuhanjika kuli Yami hali
echi.” Talenu? Jino echi chili mutungi yove. Echi chili mutulo
yove.

271 Tkiye keshi kuhasa kutachikiza chuma chimweko shina
Chivwasano, cha Shipilitu Wajila. Kaha enu kamweshi kuhasa
kutambula chize Chivwasano kuvangila enu vanamilwili,
vakujilika, kaha jino kujimika mu Mujimba. Ikiye Kkeshi
kuhasako.

272 Ove unahase kupwa na kulifwanyisa, enu munahase
kwivwa kanawa, kaha kutumbuka helu na hamavu, kuhanjika
mumalimi, na kukina mu Shipilitu. Chize kacheshi nachuma
chimweko na Echiko. Enu mwevwa Echi, mu Lijina lya Mwata!
Kalunga katachikijile chizeko. Vakakuzeneka kutachikiza
kalunga kulinga ngachize. Valoji kulinga ngachize.

273 Ove kuhanjika, “Ngwapwa mukakutanga. Nangulinga
echi, chize, mokomoko chikwavo.” Ikiye kalizakaminako

mukakutanga muka ove wapwa ngachilihi. Uze liyavolo ali,
nawa, talenu.

274 Tkiye atachikijile kaha nge—nge Katachikijilo. Ou ukiko
Muyjimbu wa ola! Ou ukiko Mujimbu wa likumbi lino! Ou
ukiko Mujimbu wa lwola luno! Mu Lijina lya Yesu Kulishitu,
kutambula Echi!

275 Keshi kushikumuka na-...kushishisa, chumachimwe
liyavolo nahase kuhaka hali enu; nge zangi yauthu, kulingisa
muthu kuzanga pwevo mukwavo kusali ya pwevo lyenyi,
mokomoko pwevo mukwavo kusali ikwavo, mokomoko vyuma
vimwe hano, vyuma vyakuzeneka kulema. Chize kacheshi zangi
ya mwenemweneko. Uze ikiye liyavolo. Eyi ikiko milimo yenyi.
Echi chili chumachimwe ikiye esekele livoko lyove, kachi;
kuwabhilila, kunwa na kwivwa kanawa hali echi, kuhanjika,
“Ngukwechi vyakuhichisa manyinga; Nanguya nakulovoka na
kungumbata tupachiso ya wala, kaha kuvulyama echi.” Chize
chikiko kufwa.

276 Kalunga napu kuwahilila chove. Kalunga napu ngolo jove.
Kutachikiza ou Mujimbu, kutachikiza Muchano, echi chikiko
kusuuluka chetu jino. Ikiye napu mwami mwosena. Muli Ikiye,
vyuma vyosena Ngunatondo vili muli Ikiye. Echi chinapu ngolo
jetu. “Kukafwa chami chafuma kuli Mwata.” Enu Vakakulishitu,
tala kuli Ikiye ha kuwabhilila chove, tala kuli Ikiye ngolo jove,
tala hali Tkiye ha kuwahilila chove. Ikiye napu kuunda chami.
Ikiye napu kuwahilila chami. Ikiye napu zangi yami. Ikiye
napu Kuyoya chami. Echi chinapu Chivwasano, Katachikijilo ha
chikolo!

277 Keshi wakwimanyinako kuli muthu umwe, muthu umwe,
chipwethuhu ove uhiya, Ikiye keshi wakwimanyinakoko,
kufuma mwishi ya Echi.

278 Kaha anuka, chisaka chosena vachinehele, kuneha hamwe.
Mamaah, yami! Mamalelo, anuka!

219 QOve ngwove, “Chamwaza, tata yami apwa mukakunangula.
Ndumbwami walunga! Pashita yami! Yami. ..” Echi chinahase
kupwa muchano, nawa, oloze ngachilihi ove?

280 Anuka, kukingiwa chili kaha nge katachikijilo vanakahake!
Kachi muthu apwilenga hano, kaha mwanenyi walunga apwile
kusali ya jila, ikiye apwilenga museteko yayikalu, ikiye mwaya
nakunonga. Tata yenyi navakaya nakuvalwila. Mokomoko, kachi
mwana apwilenga hano, kaha ise kuze, ise mwaya nakunonga.
Kuvangila katachikijilo! “Omwo Nangumona katachikijilo,
Nanguya nakuhita hali ove.” Chize chikiko chuma kaha.

281 Enu ngwenu, “Chamwaza, mwanami walunga apwa
mukakunangula.” Enu manevo ngwavo, “Ngukwechi kanyike
walunga wamwaza,” mokomoko “kanyike wapwevo wamwaza.
Ngulinakumilweka, vakiko vanapu chuma chiyema. Vakiko
vanapunga vakuzala na Shipilitu Wajila, kaha zangi kana!

Vakiko vali vakwononoka. Kanda lyehi ngumone chuma kana!”
Ngachilihi ove, mama?

282 Ove muhanjika, “Mama yami chikiko chuma chiyema.
Ngunatachikiza, kachi ikiye mwafwa, ikiye mwaya Mwilu,
mwomwo ikiye ali vene na Katachikijilo, Ndumbu walunga
Branham.” Oloze ngachilihi enu, ndumbu wapwevo? Chisaka
chosena vatela kuchineha.

283 Enu mwazeye? [Chikungulwilo ngwacho, “Nduma.”—
Muka.] Nanguya...Echi chili twolufu koloko...Munyutu
kaha. Ngunahase kuvatula echi na kuputuka ufukuuno cheka.
[“Nduma.”] Oloze kachi enu—enu mwatondo kuvandamina
chindende, Nanguya nakweseka kuzangula jino. [“Amena.”]
Nanguya nakuhaka echi hano vene, mwomwo Ngwashinganyeka
hano jino shimbu enu muli mwishi ya kuwavisa cha echi, nachiya
nakupwa kanawa kachi enu namuya nakutambula echi jino.

28¢ Kuvangila Katachikijilo vanakasolola! Jino, chisaka
chosena chatela kupwa mwishi ya Katachikijilo, Manyinga. Tata
na mama, Ngunatachikiza omwo muli nakwivwa. Ngukwechi
vana, nawa, Ngwatela kuvamona vakiko kuvalwila. Nguli
nakuhanjika kuli yami lyavene lelo. Talenu? Ngukwechi
vandumbu vamalunga. Ngukwechi ndumbu wapwevo.
Ngukwechi vamwe vakuzanga. Ngwa—Ngwatondo kumumona
vakiko kuvalwila, nawa. Oloze, anuka, chakuzeneka kusoloka
cha Katachikijilo, vakiko navakaya nakunonga. Kakweshi
kusangukako kuli vakiko. Echi chakwoloka. Vakiko vanayi.
Kuvangila Katachikijilo vanakasolola!

285 Tala, Yoshiwa, kachi etu twapwanga na lwola Ilwakutanga
echi. Chisoneke hamwe, Yoshiwa kapetulu 2; kufwelela
mukaujila wa Vakamafuchi eka na eka, Lahave.

286 Mamalelo, Ngunafwila yapwile pamo nayini koloko.
Ngunatondo—Ngunatondo kumbata chize na kukulwekesa ove
nge wapwile kuze, talenu.

287 Uze lihule, Mukamafuchi eka na eka, tala, chisaka chenyi
chosena. Ikiye apwile mukakufwelela. Chisaka chenyi chosena
chapwilenga mwishi ya kumunyika chichila, kaze katachikijilo.
Vakiko vatela kuya mwishi, mokomoko vakiko kunonga. Vakiko
vevwile ndombo ya Kalunga. Vakiko vevwile vinjikizo na
vikomwesa vya Kalunga mukachi kavathu Jenyi, kaha vakiko
vatelele kutambula chize. Ikiye atela kutambula echi. Kalunga,
kwenyeka kangelo, apwile nakwiza. Vakiko vatachikijile
chize. Kaha Yoshiwa apwilenga uze kangelo. Vakiko vapwile
mumukana.

288 Kaha shikaho mukiko chili kala lifuchi, muno mukaye,
mumukana wa Kusopesa cha Kalunga!

289 Uze wamundende, lihule wamwaka, ikiye evwile. Lufwelelo
nalwiza ha kwivwulila! Ikiye ambile ngwenyi, “Lifuchi lyosena
vanalimwange hali ove.” Echi chakwoloka.

290 Jino, vandoji vaze vapwilenga vakutuma kuze kupwa na
kulongesa, na vyangocho, ikiye avumbikile vaze malunga. Kaha,
ikiye, atondele kupwa wakulwiliwa. Ikiye ambile ngwenyi,
“Ngunatachikiza nge Kalunga kove napu Kalunga, kaha
Ngunevu vyuma vyavinene vize Ikiye nalingi. Ngunatachikiza
chuma Ikiye nalingi kuli Og, kaha Ngunatachikiza chuma
Ikiye nalingi kumafuchi akuhandunuka. Kaha Ngunamono vaze
kwitavila Ikiye kupwa wakulwila, kaha vaze vahonene kwitavila
Ikiye kupwa vakwenyeka. Kaha Ngwatondo kuyoya,” ikiye
ngwenyi. Mamalelo, yami! Yenu haze. “Ngwatondo kuyoya.”
Mwomwo vakiko vali kaha. . .

291 Talisenu, Yeliko yevwile chuma muka Kalunga apwile
nakulinga, oloze vakiko kavatondele kumbata kuhuhumunako.

292 Kaha kakweshi numba chikungulwilo muno mulifuchi,
kujinguluka, oloze chuma muka kwivwa chuma muka Kalunga
alinakulinga. Vakiko kavatondele kumbata kuhuhumuna.

293 Ngolo jenyi jajinene na vinjikizo vyapwile vyakusoloka.
Chuma Ikiye alingile, Ikiye ahichile hazevene kuhita mu
Kalungalwiji wa Kufwa, nge kachi chapwile ha lifuchi lyaumu.
Ikiye anehele, Ikiye atengele vyuma, kaha atangile vizunda, na
vambwangala, na vajiji kwiza mupeho; avatengele kuhichila
mu Lizu Lyenyi, kuhichila muli kapolofweto Kenyi. Chize
kachapwile chakusweka. Vakiko vatachikijile chize.

294 Kaha Lahave ambile ngwenyi, “Ngunevwu chize.
Kangwatondele nakunonga navaze vakakuzeneka kufwelela.
Nduma, mwane!” Kutachikiza kusopesa chatela kukavangiza
echi, mwomwo vakiko vapwile vakwoloka mumukana. Ikiye
atachikijile chize. Shikaho, vakiko vapangile jila yakuchinyina.

295 Vakiko vatelele kufwelela nge chikungulwilo chavo
chachinene cha Yeliko chatelele kwimana utenu wa Kalunga,
talenu, vyavinene chikungulwilo chavo.

296 Omu mukiko wvavavulu vali nakushinganyeka lelo.
“Mamalelo, punduvene Kalunga keshi kuhasa kulinga
ngachizeko.” Omu mukiko Satana ahanjikile kuli Eva.
“Mamalelo, punduvene Kalunga keshi kuhasako.” Ikiye mwaya,
mwomwo Ikiye ngwenyi Ikiye mwaya, talenu, kaha lize likiko
Lizu Lyenyi. Eyo, mwane.

297 “Kuvangila muthu mwasemuka!” “Kaha evi vinjikizo
navikakavangiza vaze vanasemuka!” Talenu? “Omu mukiko
vathu vosena navakamitachikiza nge mutumbaji Twami,” na
vyangocho, talenu. Chosena chakwoloka, atondele kulinga chize.
Mamalelo!

298 Chuma muka chasolokele? Jino vakiko vapwile
vakusoka. “Kakweshi kuhizumuka nachiya nakusoloka hano.
Chikungulwilo chetu kacheshi kuya nakukafwa vyuma kanako.
Etu katweshi kupwa na muyachi wa kuzeneka mangana

mukachi ketu. Ngunakane kala muli enu kuya kukuliwana.”
Hu! Yeliko, kupwa vene mumukana wa kunonga!

299 Oloze kuze kwatela kupwa vanyike vamalunga valivembele
kumwe, ha Mbuto yakutongola. Vakiko kuseunukila muzuvo
yenyi kaha kwimba jitepu jimwe. Ikiye alingishile—alingishile
zuvo yenyi kupwa liuka, yakutambula Mujimbu.

300 Vakiko hanga vakwechi vakiko, munatachikiza. Ou Mujimbu
watela kupwa Mbuto yakutongola, kala mwosena omwo. Etu
tunahono kutachikiza omu Chapwile kuze, oloze Chapwile
kuze, shikaho Kupwa kaha nakunonga na vakakuzeneka
kwoloka. Kalunga ali nakumona chize, lelo. Yaa, jila yimwe Ili
nakuseunuka. Etu tunahono kutachikiza omu. Chipwe vakiko
kaveshi kukafwa Echiko, oloze kuli Mbuto yimwe kuze ize
yakutongola.

301 Kala muthu natachikiza kalachuma hali eyi Mbimbiliya,
kutachikiza nge uze lihule apwile wakutongola. Ikiye punduvene
apwilenga! Ikiye kalingile ngochoko. . . Eyi Mbimbiliya ngwayo,
“Ikiye kanongele na vaze vakuzenekas kufwelele ko.” Echi
chakwoloka. Oloze ikiye afwelelele Mujimbu wa ola.

302 Kaha Kalunga amuhanyine chinjikizo, ha miluwa Jenyi.
Ambile ngwenyi, “Mbata na—na muhya uchila, uchila na kukasa
hali ove...” Ambile ngwenyi, “Anuka, kachi ove kaweshi
kukasa chikuma kuze, mokomoko kuseza kuze, chumamuka
etu tunachinyi, etu kupwa namulimo hali chize kulishinga.”
Kaha ambile ngwenyi, “Kachi ove unafumu kwishi, etu
katweshi namulimoko.” Mamaah, yami! “Lahave, kala Mbuto
yakutongola muno, ove yako kuze na kuya nakuvahanga. Mbata
tata yove, mama yove! Mwomwo, etu tuneza kaha nakulovoka,
mwishi ya kutomesa, muze mu Ejipitu, kaha kalachuma
chize etu kachapwilenga mwishi ya katachikijilo kunonga.
Lahave, Nguli nakumihana chinjikizo. Chinapu chinjikizo. Kaha
Nanguhanjika, mu Lijina lya Mwata, nge kuhanjika, kachi
muluwa. Ngunatachikiza na kangelo ka ndombo, Yoshiwa. Ikiye
napu muluwa wa Kalunga kwenyeka. Ngunatachikiza na ikiye,
kaha ikiye atachikiza nge kwatela kupwa chinjikizo. Kaha enu
kusukama haze, kaha Nanguya nakukunyuka. Ngunalishinga.”
Kaha Kalunga ambachile kachisachi, nawa, chize chumamuka
chafumu kwishi yacho, kaha vyosena vyapwile mwishi yayo.

303 Jino, kulishinga chochimwe chiliko na lelo, chuma
chochimwe, talenu, “Kangweshi kukwechela enu nakunongako
na vaze kavafwelela uze Mujimbu ko.” Kaha vakiko. . .

304 Tkiye evwile milimo vanayilingi, kaha ikiye afwelelele
chize. Oloze, pamo, ikiye apwilenga. . .Ikiye na ise, na lizavu
lya vandumbu vamalunga, mokomoko chumachimwe, chapwile
kaha umwe kufwelela chize, muze mumbongi yosena.

305 Talenu omu vavandende chili? Umwe hano kaha kuze,
chisaka chachindende nachiya nakulovoka mulifuchi. Echi
chakwoloka? Mukiko vene jino, hano etu tuli nakuhanjika
muchano. Etu tuli...Kachi enu namuya nakumona muyachi
muka wachisemwa, enu mwatela kumona muyachi muka
wapwile watete. Enu mwatela kumona muvwimbimbi kana,
kahajino enu munatachikiza chuma muka chivene nachiya
nakusoloka nge ngachize. Talenu?

306 Ngolo jenyi vajisolwele. Kusopesa chili mumukana. Vakiko
vatela kufwelela, mangana vavalwile. Eyo, mwane. Kaha ava
vavandende. . .

307 Ava vakweze kuya muze, vaze miluwa, kaha—kaha kukwata
ize Mbuto yakutongola ize vafwelelele. Ikiye azachishile zuvo
yenyi ha liuka, kutambula vaze miluwa. Vakiko kavahashile
kuvecha mumaukako. Nduma, mwane. Talenu? Shikaho
ikiye. . .

308 Vakiko kaveshi kwecha ove, chipwe. Vakiko kukutapula ove
kachi ove muhanjika kalachuma hali Echi. Yaah. Talenu?

Vakiko vakwechi vyosena mu mbongi yenyi, uze nahase
kufwelela, mwishi ya katachikijilo.

309 Omu mukiko etu twatela kulinga lelo. Kachi enu mwatondo
vamwe vakuzanga kuvalwila, enu mwatela kuvawana kanawa
jino. Talenu?

310. Omwo utenu wa Kalunga kwenyeka ize mbongi
yayinene, chinjikizo chakwachile zuvo yenyi kanawa. Amena.
Mwomwoika? Chize chinjikizo chapwile ha katachikijilo
kenyi. . .Mokomoko, katachikijilo kapwile ha zuvo yenyi,
omwo mbongi yosena yanyikishile hamavu. Chuma muka echi?
Chuma muka echi? Yoshiwa, muluwa wa Kalunga! Kalunga
Lyavene atachikijile mujimbu wa muluwa Wenyi. Amena! Echi
chinenjikiza. Echi chinenjikiza. Vakiko vatachikijile mujimbu.
Ikiye atachikijile mujimbu wa muluwa Wenyi. Kaha omu vosena
vamuze mumbongi kulinyikisa, kuze kwemanyine katachikijilo
cha Lahave haze hachikolo, kaha vosena vafwile.

311 Jino, hazevene kangelo kakwenyeka ayile nakwenyeka
kalachuma chize chapwilenga muze mumbongi, keshi numba
chihanda cha mwaza vaseleko chauchi. Umwe ambachile
chihanda chamwaza, kaha anongele nacho, kufuma muli chize
chikungulwilo. Ambachile chuma chosena na kwenyeka echi!
“Kwangula muthu uze esekele kutunga. Utwatwa wenyi watete
kufwa omwo ikiye aputukile,” na vyangocho. Kalunga ashingile
nge ngachize, chize chuma chachinene chize vakanyine uze-. . .
mujimbu wa likoji na keke, vashinganyekele vakiko vapwile
vakukingiwa.

312 Vathu vavavulu veji kushinganyekanga, lelo, “Mwomwo
Ngwapandama kuliuka, Nguli wakukingiwa.” Kanda kufwelela
chuma cha kuzeneka mangana.

313 Omwo, “Aze manyinga nawakaya nakupwa katachikijilo
kuli enu.” Eyi Shipilitu jino kupwa Katachikijilo kuli enu, chize
Kuyoya chize chapwilenga mu Manyinga.

314 Chochimwe, echa kushinganyeka nge, chinjikizo chochimwe
chize vakiko vapwilenga mu Ejipitu, chize chiyoyelo chochimwe
chize chapwilenga mu Ejipitu, chapwile mu Ejipitu, Kalunga
azachishile chinjikizo chochimwe kuze. Yoshiwa, muyachi
wakukupuka wa Yesu, apwile wamuchano chinjikizo nge miluwa
jenyi vavanangwile. Yoshiwa, omwo ikiye ahanjikile ngachize,
ikiye ambile ngwenyi, “Kanda kukwata ize zuvo mokomoko
kalachuma muli chize. Chize chakulama hali Mwata.” Amena!

315 Mukamafuchi eka naeka, lihule, mukwenda mujila
kaha, oloze ikiye evwile kaha kufwelela, kaha ikiye ahakile
katachikijilo.

316 Chipwethuhu umukashili ngachilihi, chuma ove unalingi,
chize kacheshi na chumachimwe chakulinga na chizeko. Ove
haka Katachikijilo. Echi chili hali ove. Kachi ove uli nakwivwa
mumuchima wove kuli chumachimwe kukukoka, Chili cha ove.
Ove haka Katachikijilo. Kaha wamunene Yoshi-. . .

317 Eli lizu Yoshiwa kulumbununa “Yehova mulwilo.” Shikaho
mukiko na Yesu, kulumbununa “Mulwilo.” Kaha, Yoshiwa,
omwo ikiye atachikijile miluwa jenyi. . .

318 Miluwa jenyi vakindulukile, kaha ambile ngwenyi,
“Ngunononoka kujishimbi jove. Kaha kuze kwapwilenga pwevo
etu tunawane, omwo etu twembile jitepu, munatachikiza.
Etu tunawane pwevo uze afwelele. Kaha etu twamulwekele,
nge vyuma vyosena navikeza nakupwa mwishi ya chinjikizo
chichila kumyima kuze, kaze katachikijilo, mukiko chatwale.
Jino Ngunanangula chize. Ove muya nakuvumbika chize,
Yoshiwa?”

“Ngwakutumine ove kulinga echi.” Amena.

319 Kaha jino omwo, chize, Kalunga achivumbikile, ize zuvo
kayanyikishileko. Kaha jino omwo Yoshiwa emanyine kuze na
kuhana chinjikizo kwenyeka vyuma vyosena, ayile hazevene,
kaha Lahave na vathu jenyi vosena vatwamine mwakwoloka,
kaha luheto lwavo lwosena, amena, amena, luheto lwavo lwosena
lwapwilenga muzuvo, mwakukingiwa. Vakiko vemanyine kuze,
kaha kavatelele kutala kuhichila mujanena. Vakiko vanahase
kutanga Chisoneka shimbu jita ili nakuya.

320 Tkiye akindulukile na kuzango yakusopela, zango
yayinene muli maswalale, kaha vamukulishile, kaha ejile
mu Mbetelehema, kaha chihanda chenyi vachihanyine kuli
vakiko. Kaha ikiye anehele. . .ikiye anehele mwana wa puho,
kaha uze mwana wapuho anehele mwana walunga mukwavo,
kaha uze mwana anehele mwana weka wapuho, palanga uze
wamunene, Mwana wapuho ejile. Kunyima kuze, kuhita muli
Ovete, kaha kuhita muli Yese, kaha kwiza nakushikumuka

nakwingila muli Ndavichi. Echi chakwoloka, lihule wa Lahave,
mwomwo ikiye afwelelele muluwa. Ikiye ahakile katachikijilo,
kaha zuvo yenyi vayilwilile, mokomoko ikiye anongele kuze
ikiye apwilenga.

321 Tvwulilenu  kanawa  jino. Mamalelo, kuhanjika,
munatachikiza echi? Vyosena kupwa mwishi ya wakulwila
mu Ejipitu. Vyosena kupwa mwishi ya ulwilo mu Yeliko. Vosena
mwishi ya Nachiya nakuvalwila lelo. Ali wakukashiwa ku
manyinga, mwana mukoko, ali muyachi wa Yesu Kulishitu.

322 Mu Hepelewu 13:10 na 20. Kangweshi na Ilwola
Ilwakutangako. Kulihakamo. Ngwapwile nakuya nakutanga
echi. Echi vachivuluka “chize chivwasano cha hayamyaka.” Aze
Manyinga a Yesu Kulishitu ali akusanyikiwa “chivwasano cha
hayamyaka.” Eyo, mwane! “Chivwasano cha hayamyaka.”

323 Mwomwoika vachivuluka kupwa “chivwasano cha
Hayamyaka”? Mwomwo chize kacheshi kupwa Hayamyaka ko.
Omwo etu vatusokola, chili kwosena jino. Chinapu hayamyaka,
kulumbununa, “lwola lumwe,” palanga lwola lunahichi. Kuze
kanda kupwenga umwe namukwavo. Omu lwola lwahichile, etu
katweshi kutonda lushiko. Oloze palanga lwola kwiza nakuhita,
etu kutonda lushiko.

32¢ Jino, anuka, Hepelewu 13:10-20, “chivwasano cha
hayamyaka.” Manyinga a Kalunga akukashiwa ku jishimbi
kulingisa etu kukasunuka kufuma kushili. Amena! Kakweshi
shili muli Ikiyeko; shili, ivene, nyama.

325 Kulifukula kuli Ikiye na kusolola ngolo Jenyi ja lushiko!
Manyinga a Kalunga akukashiwa, Katachikijilo wakukashiwa,
vathu valushiko vali na Shipilitu ya Yesu Kulishitu hano, nge,
“Wosena mwafwelela hali Yami, milimo eyi Ngulinakulinga,
naikiye nawa mwakayilinga,” kusolola chivwasano. Talenu?

326 Tesitamende  Yayihya! Tesitamende kulumbununa
“chivwasano.” Echi chakwoloka, keshi ngochoko, Ndotolo
Vayle?  Testamende  kulumbununa  “chivwasano.” Eyi
Tesitamende Yayihya kulumbununa “chivwasano chachihya.”
Ize Tesitamende Yamwaka yapwile yamwaka, mwishi ya mwana
mukoko, chize kuyoya kachahashile kwiza nakukinduluka hali
mukakufwelela ko. Eyi Tesitamende Yayihya yapwile mwana
Mukoko wa Kalunga, kaha Kuyoya Chenyi nachiza cheka
hali etu. Kuyoya cha Manyinga! Talenu? Manyinga chinapu
Kuyoya mu Tesitamende Yayihya, talenu, Kuyoya chili kufuma
mu Manyinga a mwana Mukoko, kulumbununa Tesitamende
Yayihya, chivwasano chachihya.

327 Chize, Kalunga, “Hanyima ya makumbi aze Nanguya
nakusoneka jishimbi Jami ha jimesa jakuzala mumuchima javo.”
Talenu? Talenu? “Keshi hamatanda amajiko, kaha manyinga
a mwana mukoko, echi ove watela kuhanjika, ‘Yaah, Ngwa—
Ngukwechi manyinga hano, jino chuma muka echi kuhanjika

kulinga? Oloze ha jimesa ja muchima wove, talenu, elu Shipilitu
lushiko Nanguya nakupwa na vathu.”

328 Kaha Echi cheji kusolola ngolo Jenyi. Yowano 14:12,
ngwenyi, “Wosena mwafwelela hali Yami, milimo eyi
Ngulinakulinga naikiye nawa mwakayilinganga.”

329 Tesitamende Yayihya yinapu “chivwasano chachihya,”
Kuyoya chachihya, kusolola Yesu nalingi vyosena kutondeka
hali etu nge Kalunga natondo, kutulingisa etu kukinduluka,
mwamuchano, vana vamalunga na vamapwevo va Kalunga,
mwishi ya Manyinga, kuze kakweshi cheka kupaisako.

330 Looma 8:1, “Kakweshi jino kupaya kuli vakiko vaze vali,”
keshi vaze vali nakufwelela Echi, “vaze vali muli Kulishitu Yesu,
vaze kavatambuka mwaya musonyiko, oloze hali Shipilitu.”
“Kaha Lizu Lyami linapu Shipilitu na Kuyoya.” Talenu?
Mamalelo, Kangweshi kuhasa kumbata mutwe wachihande
kufuma muli chize na kutwama ha jiola jajivulu. Oloze etu
natuya nakuzangula hali echi, mwamono.

331 Kakweshi cheka kupaishiwako; kukasunuka kufuma
kushili, kukasunuka kufuma kukuzakama cha kaye, kakweshi
kupaisako. Mwomwoika? “Kuli vakiko vaze vanapunga, ha
Shipilitu yimwe, kujimika mu Mujimba umwe.” Kuze kuli
Manyinga a mwana Mukoko vanamuhake. Uze Kalunga wa
Mwilu nakukwitavila ove, kaha...Kuyoya Chenyi chili muli
ove, kaha ove unapu vana vamalunga na vamapwevo wa
Kalunga.

332 Vilinga vyenu vinapu vilinga vya Kalunga. Chuma muka
echi, kushinjika chachindende? Nduma, mwane! Kalunga napu
Kalunga mukusopesa. Ikiye apwa Kalunga wa kwoloka. Chatela
kupwa mumukana. Kakweshi chuma cheka nachilingako. Evi
vikiko vilinga enu muli, mwomwo enu munapu vilinga vya Tata.
Talenu?

333 Chuma muka? Chize chiyoyelo, tala omwo (echi) chiyoyelo
vanachimbate, ha manyinga. Talenu? Chize chiyoyelo chivene
vanachimbate. Talenu? Chize kuyoya, kumbata, ha manyinga.
Talenu? Aze manyinga apwile wakuhaka, kaha kuyoya
kachahashile kwiza ha mukakufwelela jino, ha chiyoyelo
cha kanyama. Keshi kuyoya. . .

334 QOloze, talenu, kachi muthu wakuyoya, chapwile
chakuhambakana, kuhambakana, Muthu wakuyoya
kuhambakana. Talenu? Kaha echi cheji kulingisa muthu kupwa
jino keshi muthu kahako, oloze ikiye napu mwana walunga
na wapwevo wa Kalunga, chize kuyoya chakuhambakana,
chakuhambakana, chakuhambakana, chakuhambakana,
Kuyoya chakuhambakana chapwilenga muli Ikiye, kwiza
nakukinduluka muli enu, kaha kukulumuna kufuma muli
mukashili, kaha vyuma vya kaye, membala wa liuka, kaha
mukakuya kuchikungulwilo, kuli Mukakulishitu wakusemuka

chachihya, wakuzala na Shipilitu; chize Kuyoya cha Kalunga
kupwa nakuhingunuka muli enu, nge jisaso kufuma kumuveto,
omu namutambuka, wakuzala na ngolo, na zangi, na kalemesa,
kaha nge omu Shipilitu Wajila kutambuka, kuhanjika.
Mamalelo, yami! Yenu haze. Kaha na (ika?) kwivwulila
ou Mujimbu, kutala Panda ya mulangi wa Kakahya, kaha
kukunyuka cha kukisula, “Ngunahichi lyehi kufuma mukufwa
nakwingila mu Kuyoya.” Talenu, shikangaho, kakweshi
kupaisako.

335 “Kachi michima yetu kayeshi kutupaisako, kahajino etu
tuli nakutonda chetu,” talenu, “etu tunatachikiza.” Oloze kachi
shili ili mumuchima yetu, kahajino yeji kutupaisa etu, etu—
etu tunahase kupwa kanawa keshi numba kuputukako. Talenu?
Ove watela kupwa wakukasunuka kufuma mushili. Kaha jila
kaha ove unahase kupwa wakukasunuka kufuma mushili shina
kwingila muli Ikiye. Chize chikiko kaha kufwika chiliko
mwomwo ya shili, napu Kulishitu.

336 Anuka, chivwasano cha Manyinga, chivwasano cha
Manyinga vanachimono chakuzeneka Katachikijilo. Ove
kaweshi kuhasako. Ove kaweshi kuhasako. Ove ngwove,
“Chamwaza, Ngwa—Yami vangujilika kufuma kuvyuma kana.”
Chize kacheshi Katachikijilo ko. Napu Shipilitu, kanapu
Katachikijilo, Shipilitu ya Kulishitu hali enu. Fwelela echi!

337 Jino, tala, eli Lizu kutukunyukisa etu lushiko. Vyosena
evi vinapu kutanga Ngunatwame hano. Twalilaho kunangula
likumbi lyosena, tala nge, talenu, hali echi. Talenu? Eli Lizu
kutukunyukisa etu lushiko, mwomwo Elu lunapu lushiko. Eli
Lizu linapu Lushiko, kaha eli Lizu linapu Kalunga, kaha
eli Lizu linapu—linapu lyetu. Kaha etu tuneza nakupwa
Lizu, kaha Lizu lyejile nakupwa etu. “Kachi enu namupwa
muli Yami, kaha Lizu Lyami muli enu,” kahajino, talenu,
echi nachiza nakupwa chisaka chachinene. Talenu? Echi
cheji kutukunyukisa. Mwomwo mwomwoika? Chamwaza, echi
chinapu chihanda cha etu. Talenu? Talenu? Talenu, Echi
nachiza nakupwa chihanda cha etu. Kutanga kana! Chosena
chakwoloka. Kutwinjikiza etu, luze lushiko.

338 Kaze Katachikijilo kanapu chinjikizo chize chakutulanda
vanatungu kaha kuchitavila. Jino, ove kaweshi kuhasa kupwa
na katachikijilo kufuma mu mukwakwa wa shitima palanga ove
mufweta ndando; kaha jila kaha ove nauya nakufweta ndando
yacho. Echi chakwoloka. Ika? Fwelela Echi. Chitavile Echi.
Kwononoka chakuzalilila ku Lizu lya Kalunga lyosena kuya
nakumizamisa Katachikijilo. Kwononoka chakuzalilila! Keshi
chihanda cha Echi nge omu chikungulwilo chove nachiya, oloze
vyosena vya Echi. Kwononoka chakuzalilila ku Lizu, ou ikiye
Kulishitu, kukuneha ove muli Kulishitu.

339 Jino kachi enu mwapwile vosena nakwingila, oloze mahinji

enu kusukama nakulovoka? Ngachilihi kachi enu mwapwile
vosena, na mavoko akusukama? Etu vosena nakwingila, oloze
muchima kusukama nakulovoka? Talenu? Talenu? Muchima uli
muno mukaye? Talenu? Oloze etu katwalinga ngachizeko.

340 Kwononoka chakuzalilila kukuhaka ove na Lizu Limwe. Enu
mwafwelela Echi, kala chindende. Kaha vyosena Vili muli enu,
kaha enu kutala Echi kuzata kuhichila muli enu.

341 Enu kamwatela kuya na lizavu lya kutwalilaho ko.
Talenu? Enu munapu Vakakulishitu. Chipwethuhu kala muthu
mwahanjika ika, vakiko kaveshi kuhasa kukwata oveko. Ove
uli muli Kulishitu. Ove uli wakukingiwa nge omu unahashila
kupwa.

342 Nge kufwa nachingongomweza hachikolo, kacheshi na
kukwachililako, talenu, keshi ngochoko. Mwomwoika? Echi chili
kaha nakufuma hano kwingila Kuze.

343 Chisemunuino kulumbununa keshi chuma ko. Ove unahichi
kufuma muchisemunuino. Ove uli mu Hayamyaka, mwomwo ove
uli muli Ikiye. Ikiye napu wa Hayamyaka. Kachalumbunukile
chuma kanako, chipwe ove unapu mukweze, kashinakayji, vupu,
mokomoko kala mwosena omwo wapwa. Wamwaza, wamupi,
wamwihi, wamunene, chumamuka, chize kacheshi chumako.
Kacheshi chumako.

344 Ove kaweshi kujingulukako, kaha vyuma vyosena vikwavo.
Ove, ove unahichi kufuma muli chize. Ove unafu. Chiyoyelo
chove chili chakusweka muli Kalunga kuhichila muli Kulishitu.
Enu vamijika lyehi muze na Shipilitu Wajila, kutambuka
muli Kulishitu. Chuma chimwe kaha ove wamono shina
Kulishitu. Mukiko kaha. Mukiko kaha, ove tambuka nakuya.
Mamaah, yami! Shikangaho etu twapwilenga nakwimba mwaso
waundende:

Zalisa jila yami hakumbi na zangi,

Nge omu Nguli nakutambuka na Katela wa
Mwilu;

Echa nguyenga shimbu, na mwaso na
kusehewa,

Zalisa yami. . .

345 Echa ngupwenga ndumbu walunga. Echa nguyoye
chakutalilaho cha evi Kulishitu ahanjikile kuli muthu atela
kupwa. Echa ngupwenga ndumbu walunga kuli ndumbu
walunga, ndumbu walunga kuli ndumbu wapwevo. Echa
ngupwenga kaha—kaha mukakuzata kuli vakakuzata. Echa
ngupwenga chakutalilaho. Echa yami nguminyikile kaye
nge eli Lizu linapu Kulishitu. Jila yimwe kaha Ngunahase
kuchilinga shina kwiza muli Ikiye. Mwomwo, Kangweshi
kuhasa kuchilingako yami lyavene, enu kamweshi kuhasa
kuchilingako. Oloze echa Lizu na ove wizenga nakupwa Umwe,
kahajino Mwayoya Livene. Enu munapu mukanda wakusoneka

wakutambuka wa Yesu Kulishitu, omu Ikye mwakumisa ku-. . .
kupwa nakutetekela chakukupuka hali enu, kupwa nakala Lizu.

346 Kachi Ikiye mweza muli eyi jila, “Ngwatondo kulinga Echi,”
kaha ove ngwove, “Nduma, nduma, Kangwafwelela Chizeko,”
talenu, enu kamweshi mu Lizu ko. Talenu?

347 Kuzala, jino tala, kuzalilila, jino, kwononoka chakuzalilila
kuli Lizu lyosena lya Kalunga nalituha etu Katachikijilo.
Kahajino omwo etu natufweta, kulomba, etu twatela kupwa na
Katachikijilo hano na kulomba chetu.

348 Kachi ove muhanjika ngwavo, “Ngwalombo, Mwata, oloze
vene Kangweshi. . .” Chamwaza, ove kaweshi kuhasako. Kupwa
kaha kanawa kwimana, talenu, na...Yako kulutwe, chatete,
tambula Katachikijilo, talenu, mwomwo Katachikijilo kanapu
chuma Ikiye mwaya nakutachikiza. Talenu? Eyo, mwane!

349 Omwo etu natulomba, kahajino etu twatela kuneha
Katachikijilo, “Mwata, Ngunanonokele Ove, mwosena omwo.
Ngunapihilila nakwalumuka kushili jami. Nguli nakwivwa nge
Ove mungukonekela. Vangujimika mu Lijina lya Yesu Kulishitu.
Ou Shipilitu Wajila ali hali yami. Jino Ngunatondo chuma
chimwe ha upahu Wove. Mwata, Ngwalombo hali echi. Chili
chami jino.” Jino kuze kuli chumachimwe cheji kujikizanga
hano, “hee-hee,” kupwa chove. Echi chinahichi. Jino echi
chili kwosena. Echi chili kwosena. Echi chili chakuzama.
“Ngwalombo hali echi. Ngwalombo hali echi. Ngwatela kupwa
nacho.” Talenu? Talenu? “Ngwa—Ngwatondo echi ha upahu
Wove.” Talenu? Chamwaza, mukiko kaha, jino Ikiye eji kuhana
echi kuli enu. Kahajino munatachikiza echi chinapu chove. Omu
mukiko chili, vana vetu, na vyangocho, etu kuhaka Manyinga,
kufwelela echi. Mukiko kaha. Chosena chakwoloka.

350 Chuma muka Ikiye mwalinga jino? Nge ove uli, unahase
kuneha Katachikijilo na kulomba chove, Echi chinasoloka nge
enu muneza mu kwononoka ku Lizu lyosena lya Kalunga.
Omwo ove mupwa na Katachikijilo, kusolola nge ove ukwechi
kwononoka kala Lizu. Kahajino, ove na Lizu vali umwe kaha,
ove uli kaha nakulomba chuma chize ove uli. Talenu? Talenu?
Kahajino, mwomwoika, munatachikiza.

351 Kachi Nanguhanjika kuli echi, “Livoko, ove kwononoka
yami, kuheta hali lize lilesu!” Echi cheji kulingikanga. Talenu,
livoko lyami lya kungwononoka yami. Mwomwoika? Echi
chinapu chihanda cha yami. Talenu?

352 Kahajino omwo enu na Lizu lyejile nakupwa umwe, kala
lushiko, upahu kuli Kalunga, kala lushiko luli lwove. Echi
kwononoka ove. Kahajino enu mwatondo kutala chuma muka
ove unatondo kulinga. Ove kaweshi kuhasa kuhaka livoko
lyove mu kakahya, kuhanjika kaha, “Talenu yami kulinga
echi.” Mamalelo, nduma, nduma! Talenu? Oloze kachi kuli
chumachimwe muli kaze kakahya, Ngwatela kuheta hali chize,

nachiya kwononoka yami. Talenu? Talenu? Echi chakwoloka.
Talenu, enu mwatondo kutala chuma muka enu muli nakulinga.

353 Ou ukiko mulonga Shipilitu Wajila mwavilika, na vyuma,
munatachikiza omwo Ngwatwale, mwomwo vamwe. ..Ove
kawatondele. . . Ngamba wamwenemwene wa Kalunga kasolola
na Echiko, mwamono. Mukiko kaha. Echi chili nakusolola.

3¢ Omwo etu natulomba, etu kuneha Katachikijilo. Echi
chinasoloka nge etu tuli na kwononoka chikupu.

3% Paulu atulweka etu, nge, “Awa manyinga eji kuhanjika.”
Chize, kala muthu natachikiza nge manyinga ali, vene, lyavene,
keshi kuhasa kuhanjika. Ali ulembe. Echi chakwoloka? Vangahi
vatachikiza echi? Oloze vangahi vatachikiza nge manyinga eji
kuhanjika? Kachi enu mwatondo kuusoneka, Kuputuka 4:10.
Kalunga ambile ngwenyi, “Ngachilihi ndumbwenu walunga?”
Ambile ngwenyi, “Manyinga eyi kutambakana kufuma hamavu,
hali ove.” Echi chakwoloka? Manyinga eyi ali nakuhanjika.
Haleluya! Kalunga ngwenyi, “Ngachilihi ikiye?”

Ikiye ambile ngwenyi, “Yami Ngwapwa ngulame
ndumbwami walunga?”
356 Ngwenyi, “Kaha manyinga eyi ali nakulila. Manyinga eyi
ali nakulila.” Echi chinapu chinjikizo. Echi chinapu chinjikizo,
chize ikiye vamujihile. Manyinga eyi apwilenga nakulila hali
ikiye.
357 Jino, kachi enu namuya nakumbata echi mu Kuputuka 4:10,
kahajino mu Hepelewu 12:24, kuputuka kutanga. Mu Hepelewu
10, 12:24. Ngwenyi, “Awa Manyinga a Yesu kuhanjika vyuma
vyambwende kuhambakana evi vya Avele.”

358 Talenu, Avele, ikiye apwile muthu wakwoloka. Ikiye afwile.
Ikiye afwile, wakuzeneka mulonga, mwomwo ikiye apwilenga
Muyjila. Ikiye apwilenga Mujila, kwimana ha kusoloka chivene
ikiye apwilenga nacho. Ikiye ahanjikile. Chize alilile! Aze
manyinga a Avele alilile hali Kena.

359 Oloze Manyinga a Yesu Kulishitu, keshi kutambakana kaha,
Kusokola. Amena! “Echi cheji kuhanjika vyuma vyambwende.”
Echi nachikulingisa ove kupwa vana vamalunga na vamapwevo.
Echi nachikusweka ove kufuma kuutenu wa Kalunga. Talenu?
Aze manyinga a Avele kahashile kuswekako Kena, talenu, oloze
Manyinga a Yesu nahase. Amena!

360 Shikaho, Kena wakashinakaji, ejile nakulovoka lelo, kachi
ove unapunga mukakuyanjisa chikuma ku Lizu, kaha kuhanjika,
“Makumbi avikomwesa ahita lyehi. Echi Chuma chinapu
chakuzeneka mangana,” kaha vyuma.

361 Ali nakulila, mwamono. Aze Manyinga a Yesu Kulishitu
kutambakana, oloze kuli kukonekela muli Chize kachi ove muya
kaha nakwitavila Echi. Kachi etu tunahase kutwama chindende
hali echi, talenu, “Manyinga kuhanjika chuma chamwaza.”

362 Kufwelela, ha kukingiwa. Jino hakenu, talenu. Fwelela
hali...Hano hakiko enu munatondo kufwelela. Talenu, enu
mwatondo kukingiwa chenu. Enu mwafwelela kukingiwa chenu,
kaha jino kuhaka Katachikijilo ka chisaka chosena. Talenu? Enu
ngwenu, “Nanguya ngachilihi Nakulinga chize?” Kulivuluka
Echi! Kachi Echi chalingikile kuli enu, kahajino enu na Lizu
kwiza nakupwa umwe. Amena! Amena! Talenu? Talenu, Echi
cheji kuzata hali enu vosena. Enu na Lizu kupwa umwe,
jino kuhaka Echi kuli vana venu, kuhaka Echi kuli vamwe
vakuzanga.

363 Nge Lahave alingile, ikiye ahakile katachikijilo kuli ise,
ikiye achihakile kuli naye, ikiye achihakile kuli vandumbwenyi
vamalunga na vamapwevo, kaha avakwachile vosena.

36¢ Enu namuhaka Echi, kuhanjika, “Mwata, Nguli
nakuya nakukavangiza mwanami walunga. Nguli nakuya
nakukavangiza mwanami wapwevo. Ngunamutondo!” “Satana,
ove mukasunune! Nguli nakwiza hanyima ya ikiye. Ngunahake
Katachikijilo kami, ou Shipilitu Wajila.” “Ove Shipilitu Wajila,
uze ayoya mukachi muli yami, kukwata mwanami wapwevo
kuze. Nguli nakuya kuli ikiye jino, na kuwavisa Chove hali
yami.” Ikiye mwaya nakuchilinga. Amena.

365 Muze mukiko valingile mu Ejipitu. Omu mukiko valingile
mu Yeliko.

366 Ove unatondo kutanga chikwavo, Vilinga 16:31. Paulu
amulwekele liswalale, “Fwelela hali ou Mujimbu wa ola. Fwelela
hali Mwata Yesu Kulishitu, ove na vakuzuvo yove navakulwila.”
Echi chakwoloka? Fwelela hazuvo yove, vanehe vosena mwishi.
“Jino enu munamono Kalunga wa Mwilu kuzata chikomwesa.
Echi chili shimbu kanda kusopesa. Enu mwafwelela echi?”

“Eyo! Chuma muka Nangulinga?”

367 Tkiye ngwenyi, “Katuka na kupwa wakujimika.” Paulu
amumbachile nakumujimika ikiye, ngwenyi, “Jino fwelela hali
Mwata Yesu Kulishitu, kaha ove na vakuzuvo yove navavalwila.”

368 Kufwelela chumamuka? Fwelela Mwata Yesu Kulishitu, ha
zuvo yove, kuhaka Katachikijilo ku zuvo yove.

369 Kahajino chumamuka ove weji kulinganga omu ove muhaka
Chize kuzuvo yove? Fumisa majilo ove osena. Fumisenu vifunga
vyavihi vyosena, na jiputula, kaha makati, kaha makanya,
kaha visaji vyamivwimbimbi, kaha kalachuma chosena, na
kuvatapula kusali ya chikolo, omwo enu namuya nakuhaka
Katachikijilo; vakiko kaveshi kuhasa kwimanako. Eyo, mwane.
Vimbatenu nakufumisa vyosena. Kukinakina, na viwanyino, na
rock and roll, na lipapilo lya mwaka lyakasautu, na vyuma vya
kaye, kuveta echi chikolo, kuhanjika, “Etu tuli nakutomesa echi
chihela nakujinguluka hano.”

370 Nge Yakova alingile, ikiye ngwenyi, amulwekele pwevo
lyenyi na vosena, ngwenyi, “Kosa uvwalo wove na vyuma
vyosena. Mbila vaze tulunga.” Amena. Jo-. . .

371 Munatachikiza omwo Yoshiwa ahanjikile shimbu kanda
kuzauka? Ikiye ambile ngwenyi, “Kosa uvwalo wetu; kanda
kwiza kuli mapwevo jenyi, na vyangocho, kaha pwenu
vakulizanga, mwomwo mukachi ka makumbi atatu etu natuya
nakuzauka Yotane.” Amena. Ikiye apwile wakulizanga, apwile
nakuhaka katachikijilo. Amena. Mukiko kaha.

372 Pwenu vakulizanga. Haka Echi. Fwelela Echi. Kutomesa.
Echa vana venu, echa chisaka chove, echa vakuzanga, talenu
Echi muli enu. Echi chakwoloka. Echi nachiya nakupwa na
ngolo. Eyo, mwane!

3713 Jino  haka  Katachikijilo mukulomba, na—na—na
kutachikiza, na kufwelela. Kuhaka Echi na zangi kana, na
vyangocho, palanga munatachikiza nachiya nakumbata, echi
chili nakuya nakusoloka. Mukiko kaha. Haka Echi mukufwelela,
kufwelela Echi nachiya nakukafwa. Omwo ove muhanjika
kuli uze mwana, omwo ove muhanjika kuli lunga lyove,
kuhanjika kuli pwevo lyove, kuhanjika kuli ou wakuzanga,
twafwelela nge Echi chili nakuya nakukafwa. Imana kaha haze,
nakuhanjika, “Mwata, Ngunavakale. Vakiko vanapu vami.
Nguli nakuvambata Ove, Mwata.”

374 Haka Echi, na kutenga echi muli ove, nge vakiko navaya
nakuholoka muli Chize. Talenu? Mamalelo, ove uli, ove uli, kachi
ove ukwechi Katachikijilo, ove kutenga shipilitu nakujinguluka,
ngolo, nge omwo enu namutambuka, vathu kutachikiza nge
ove unapu Mukakulishitu. Vakiko vakuzanga ove kuhanjika
chumachimwe kuli vakiko. Vakiko vafwelela lizu lyove. Chuma
muka ove muhanjika, vakiko vakwachilila kuli echi. Talenu?
Mukiko kaha.

375 Haka Katachikijilo, jino kutambuka na Echi. Kukala
zuvo yove. Enu mwatela kulinga jino. Luno lunapu lwola
lwa chingoloshi. Jino, enu munapunga nakwivwulila lwola
Iwalusuku, jino luno lukiko lwola lwa chingoloshi. Luli
nakuhaka Iwola jino. Ize ndombo nayiya nakuveta, likumbi
limwe hamakumbi awa, chinahase kupwa kukotokela jino.
Talenu? Haka Katachikijilo, na lufwelelo.

376 Kachi enu mwatondo kutanga echi, kutanga chumachimwe
hano, Chisoneka chami Ngunasoneka hali echi, kutanga Efwesu
2:12, kaha kachi enu mwatondo kuusoneka. Tachikizenu, mu
Efwesu 2:12, omwo enu namutanga echi, kuhanjika echi, chize,
etu katweshi kuzachila milimo ya kufwa, oloze etu tweji
kuzachila Kalunga wakuyoya, na milimo ya kuyoya. Amena!
Mamalelo, yami! Na milimo ya kuyoya, vinjikizo vya kuyoya.
Enu mwafwelela vinjikizo vya kuyoya? Nawa soneka, Hepelewu

9:11-14, kachi ove unatondo kusoneka echi. Vinjikizo vya
kuyoya, milimo yakuyoya, kuhaka chize!

377 Keshi jishimbi ja kufwa ko, “Nanguya nakumbata kanyike
walunga kuliuka na kutala ikiye kulinunga na liuka.”

378 Vamwe vanyike vamalunga vamwaza va Mukakulishitu
hano, sepa wamwaza, sepa lyami wamwaka, ikiye—ikiye ejile
hano, vamujimikile. Naye ngwenyi, “Kachi ove wayile kuliuka
lyalinene, kachi ove unatondo kupwa—kupwa wakujimika.”
Talenu? Talenu, ikiye katondele jishimbi ja kufwa na vyuma
kanako. Talenu?

379 Etu katwazangile jishimbi ja kufwa na tulunga vakufwa. Etu
twatondo Kalunga wakuyoya Uze Manyinga amwangalile kuze,
kaha Katachikijilo vanahake kuli etu, mangana etu tuyoye nawa.
Amena. Eyo, mwane!

380 Kachatondeka kala jishimbi ja kufwa. Vakiko kukana vyuma
kana nge Katachikijilo. Vakiko ngwavo, “Makumbi avikomwesa
ahita lyehi. Kakweshi chuma changochoko nge lujimiko lwa
Shipilitu Wajila.” Mwomwoika kulinunga na chumachimwe nge
ngachize? Talenu? Kanda kulinga ngachizeko.

381 Kuhaka Katachikijilo, jino, “kuzachila Kalunga wakuyoya,”
ha milimo yakuyoya, vinjikizo vya kuyoya; vinjikizo vize
vya kuhindula vakakuviza, kusangula vafu, kulweka
vyuma, kuhanjika mumalimi, kulumbununa, lwola Iwosena
mwakukupuka mwakwoloka, kupolofweta na kuhanjika
echi kaha chuma nachiya nakusoloka, kusolola vinjikizo
muze mwilu, kaha hano hamavu, vinjikizo na vikomwesa,
amena, kuhanjika vene omwo yahanjika Mbimbiliya nge
nachiya nakusoloka. “Kuzachila Kalunga wakuyoya,” kuhaka
Katachikijilo!

382 Kanda kuya kuli aze mauka na kulinunga ize milimo ya
kufwa na vyuma nge ngachize, mwomwo vakiko kavafwelela
muvyuma kanako nge chinjikizo. Oloze etu twafwelela, amena,
kutachikiza chize...Vakiko ngwavo, “Kakweshi chuma
chakufwana nge chinjikizo. Chize, mamalelo, mamalelo,
chize chinapu chakuzeneka mangana. Chuma vakiko veji
kuhanjikanga haze, vanapu vakuzaluka. Mwomwoika, kakweshi
chuma changochoko. Mwomwoika, enu mapwevo muli kuze,
mamalelo, enu—enu, mwomwoika, enu kamweshi. . .Kuvwala
chenu chika. . .?” Echi cheji kulinga. Eyi Mbimbiliya yahanjika
ngocho. “Jikambu jove jili kulihi. . .?” Eyi Mbimbiliya yahanjika
ngocho.

383 Chize, chize chinapu chihandwa, talenu. “Kukwata chiku,
kukwachilila chiku, kumakila chiku.” Ikiye apwa Kalunga.
Talenu? Jino, echi kachalumbunukile chumachimwe ko.

38¢ Jino, vakiko vashinganyekele nge kuzaluka. Oloze kuli etu
vaze vafwelela na kutachikiza Muchano, etu tunatachikiza
Echi kupwa Chenyi wakuyoya, mwomwo Echi cheji kulinga

vyuma vyovimwe vize Ikiye alingile omwo Ikiye apwilenga hano
hamavu. Amena.

385 “Mamalelo,” vakiko ngwavo, “vakiko veji kushinganyekanga
nge Panda ya mulangi wa Kakahya.” Mamalelo, nduma!
Mamalelo, nduma! Etu katweshi kushinganyeka chuma
chimweko.

386 Vakiko vashinganyekele Paulu ashinganyekelele Echi, nawa.
Ejipitu vashinganyekele Isalele ashinganyekele Hali chize,
oloze Chavambachile kulifuchi lya lushiko. Eyo, mwane! Etu
katweshi. . .

387 Hepelewu 13:8, munatachikiza, “Yesu Kulishitu youmwe
zau, lelo, na hayamyaka,” kachi ove uli nakuhaka echi,
hamavu, talenu, chize, “Ikiye youmwe.” Echi—echi kacheshi—
echi kacheshi youmwe. . . kujinuoka.

388 Omwo Nangusoneka echi hano Visoneka Ngunasoneka hano,
Ngunatachikiza okwo Visoneka vili, kaha omu mukiko Nanguya
kuli echi. Talenu?

389 Tachikizenu echi chinapu Kusoloka Chenyi cha
kuyoya, mwomwo Ikiye eji kulinga mwomumwe na eyi
Shipilitu. Jino, kachi kulinga nakuya nakufuma nakwingila
mujishimbi jauthu mokomoko chikungulwilo, etu kutachikiza
hazevene washi kachapwile Kulishituko. Echi chakwoloka?
Kachi nge Nangukutwaminyina mu kunangula chauthu
mokomoko chumachimwe, chikwavo, Navangutuma kufuma
kuchikungulwilo chimwe. Oloze Kangweshi kuneha jishimbi
jauthuko, kaha Kangweshi nakunangula enu vikungulwiloko.
Nguli nakunangula enu Lizu lya Kalunga, ou napu ngolo ja
kusanguka cha Yesu Kulishitu kusoloka, keshi yami kahako,
oloze hali wosena mwasaka. Talenu? Chize ove. . .

390 Ove unapu ndumbwami walunga. Kangweshi muthu
wamuneneko, kaha ove muthu wamundende. Etu twapwa
vosena vathu vavandende muli Kalunga. Talenu? Etu tunapu
vana Venyi vavandende. Etu katwatachikiza nachuma
chimweko, chuma etu twatela vene kutachikiza. Ikiye eji
kutwechela etu kutachikiza nge Ikiye mwaya, kaha etu tuli
vakusakwilila kuli Ikiye hali ovyo etu tunatachikiza kukisula
Chenyi. Kaha Kangwali kututeula echi hali yami lyavene;
Ngwatondo kututeula echi na ove. Talenu? Ngwatondo enu muli
Echi, kaha Ngwatondo enu kutambula echi Katachikijilo. Kaha
kachi ove kawachilingileko...Enu vavavulu, enu vavavulu,
munalingi lyehi. Oloze kachi vamwe kanda kuchilinga. . .

391 Talenu, Nguli nakuhanjika ha tepu, nawa, enu
munevwushisa. Kaha vavavulu muli echi...Kaha Kangweshi
nakuhanjika muno muliuka; etu tuli vosena nakwiza
nakulovoka, kushinganyeka. Oloze kuze pamo kapapa
masauzande na masauzande navaya nakwivwa tepu, talenu.
Kaha, chize, unapu mulimo. Kuze kuli muthumwe kusenunuka

kwingila mu Yeliko, munatachikiza, na tepu, shikaho etu
twatondo ku—etu twatondo kukwata ize Mbuto yakutongola
omwo nachiya nakupwa muze, talenu, mwomwo ndombo ili
nakwiza.

392 Kutachikiza nge chinapu Kupwa cha Kalunga wakuyoya,
kwinjikiza nge Kalunga nasangula Ikiye kutesekesa na lushiko
Lwenyi lwa Lizu. “Chindende kaha kaye kakeshi Kungumonako
chekako. Yeliko, Ejipitu, vakiko kaveshi Kungumonako
chekako. Oloze enu namukaya Nakungumona, mwomwo
Nguli...” “Nguli,” kuvuluka muthu, lwola lwosena kupwa
wakuvuluka, talenu. “Nangupwa nayenu. Yami Katachikijilo.
Kusanguka chami chinapu Katachikijilo. Eyi milimo Nguli
nakulinga mwakaya nakusolola enu, mwakaya Nakungusolola
muli enu.”

393 “Nge muze chapwile mumakumbi a—a Lote, shikaho mukiko
nachikapwa na kwiza cha Mwana muthu, omu Mujimbu wa
chingoloshi kuya lika.”

39¢ “Mwomwo nakukapwa Kumunyika ha Iwola lwa
chingoloshi. Chochimwe pamo na lwola Iwa chingoloshi,
Kumunyika nachiya nakwiza.” Mamalelo, upahu kuli Kalunga!
Cheji kungulingisa kwivwa nge Ngunahase kulaha nakuhita
vitwa vyajita na kutumbuka helu lya mbango. Talenu? Talenu?
“Nakukapwa Kumunyika ha lwola lwa chingoloshi.” Echi
chakwoloka. Uze kapolofweto ahanjikile ngocho.

3% “Kaha Nanguya nakupwa na enu. Nanguya nakupwa
mu chisemunuino cha Luther; Nanguya nakupwa mu
chisemunuino cha Wesley; Nanguya nakupwa mu chisemunuino
cha Pendekosita; oloze ha lwola lwa chingoloshi, nachiya
nakwiza Kumunyika.” Vize vikungulwilo navikahita, kaha
jino Katachikijilo nakakaya nakuhaka. Kaha vosena vaze vali
vakushishika mumuchima, kushikumuka kuze, chakuzeneka—
chakuzeneka ove vakiko kaveshi kupwa—kupwa vakukupuka.
Oloze muli enu. . .

396 Echi chinapu nge mutwe watela kuya, nakumbata lihinji.
Uze mutwe watela kuya, nakumbata livoko. Mutwe watela kuya,
nakumbata muchima. Mutwe watela kuya, nakumbata kanwa.
Talenu, mutwe watela kuya.

397 Kaha jino etu tuli ha lwola kuze katachikijilo vayihakile
ha chipamba cha chikolo, talenu, kaha hamavaya. “Kaha jino
omwo Nangumona manyinga, kupwa katachikijilo, Nanguya
nakutumbuka.”

3% Nanguya nakuzangula jino, washi washi nge omu
Nanguhashila jino. Pamo minyutu yitanu mokomoko teni,
etu natuya nakulinga.

399 Kwinjikiza nge Kalunga amusangwile Ikiye kufuma kuvafu.
Ove wafwelela echi? Ikiye ayoya mukachi ketu lelo. Kaha
chize “Yami” ikiye Kulishitu. Kaha chize “Nguli” ali na etu

kumakumishilo a. . .chize kuhanjika kwenyeka, kulumbununa,
“makumishilo a kaye.” “Nanguya nakupwa kusongo ya kaye,”
kutesekesa na Lizu Lyenyi lya lushiko. Ikiye ashikile echi.
“Kaha milimo eyi Ngweji kulinganga namukaya nakuyilinga
nawa.” Echi kacheshi chakuzeneka mangana kuli etu. Kanapu
Katachikijilo. Kanapu Katachikijilo.

400 Etu kwitavila Manyinga ajila amulambu. Etu tunetavila
mulambu Wenyi wa Manyinga, kahajino kuhana. . .Ikiye
uze atuhana Kuyoya, kaze Katachikijilo, katachikijilo ka
lushiko Lwenyi. Efwesu 4:30, ngwenyi, “Kanda kuyengetesa
manyinga”? Nduma. “Kanda kunyengetesa Shipilitu Wajila, uze
enu muli...” [Chikungulwilo ngwacho, “‘Vakujika.”—Muka.]
“Chivwasano, kufumisa.” Ove uli walushiko. Ove wapwa.
Katachikijilo, Shipilitu Wajila, nachiya nakupwa Katachikijilo.
Omwo kalachuma vakujika mukachi ka katachikijilo, enu
kamwatela kuhokola echi. Enu kamweshi kuhasa kuhokola
echi, enu, keshi Katachikijilo ka Kalunga ko. Nduma. Talenu?
Mwomwo ove uli...“Kanda kunyengetesa Shipilitu Wajila
wa Kalunga ko, nge enu vanamijiki palanga na likumbi lya
kusokoka,” omwo mujimba naukatuka.

401 EKyi yinapu Mbuto, chinjikizo nge Mbuto vanayisoka na
Kuyoya cha Hayamyaka, “Zoe, ‘Kuyoya Chami Chivene,’ kaha
Nanguya nakumusangula cheka halikumbi lya makumishilo.”
Kaha nge omu nautambuka, ove uli nalufwelelo luze Kuyoya cha
Kulishitu chili muli ove, kaha ove uli muli Ikiye. “Ha Shipilitu
yimwe etu vosena vanatujimika mu Mujimba umwe, kaha
vakujika kuze na Shipilitu Wajila,” mukachi kavakufwelela nge
echi, “palanga likumbi lize Yesu atusangwile.” Mamalelo, yami!
Haka Katachikijilo. Omu mukiko chalumbunukila kuli etu. Etu
twatela kushinganyeka ou Mulambu kutuhana Kuyoya, kaha
Echi cheji kulinga. Jino Echi cheji kutuhananga Katachikijilo,
kaha etu kuhaka Katachikijilo, kaze kanapu Katachikijilo
palanga. . . Kupwa—kupwa vakutambula kuli Echi, chuma kana
omu chatohwa, kupwa vakakutambula, vakujimika ha Shipilitu
yimwe, nakwingila muli uze umwe muji- . . . Mujimba wakuhona
kumona.

402 Kumana Ngwahanjikile lize lizu hazevene, vyakusweka?
Vyakuswamana, Mujimba wakuswamana, Mujimba wa Yesu
Kulishitu. Talenu, ou Shipilitu Wajila ngwenyi, “Ove uli
nakuhanjika chakuhenga.” Ali nakuvilika nge yami, oloze
Ikiye ambile ngwenyi, “Ove uli nakuhanjika chakuhenga,”
Ngwasanyikile, “vyakusweka,” uze wapwile Mujimba wa
Yesu Kulishitu, talenu, uze Mujimba wakuswamana wa Yesu
Kulishitu. Kangweshi...Etu katwatondele kutangako; etu
twatondo Shipilitu Wajila. Ikiye napu Umwe. Talenu? Ikiye
napu Umwe. Yaah, talenu, chize chapwilenga. ..pamo kupwa
ngeji kumwe, vakakulinangula vamwe, jino Ngwafwelela ikiye
mwachimbata. Uze Mujimba wakuswamana! Nauya nakupwa

chumachimwe, mwomwo Ikiye kachi ahanjikile ngachize.
Talenu? Ikiye ali hano jino. Ikiye ali hano vene hakamenga.
Ikiye ali wakwoloka kuze. Ali Ikiye. Talenu? Hee!

403 Kaha muli Ikiye keshi kufwako. Muli Ikiye keshi ushonako.
Muli Ikiye keshi nazeyeko. Muli Ikiye keshi shiliko. Muli Ikiye
kamweshi misongoko. Muli Ikiye kamweshi kufwako. Etu tuli
muli Ikiye! Kachi Satana kweseka kukuhana chumachimwe, nge
misongo, mbata Katachikijilo kove na kuhaka Echi. Mamalelo,
yami! Mbata Katachikijilo na kuhaka Echi, nge ove unapu
chuma chakulanda na Yesu Kulishitu. Kaze Katachikijilo
kwimana ha fweto yove unafwete.

Ikiye ngwenyi, “Omwo ove mufwa, ove unajimbala.”

404 Kuhanjika, “Ove unahenge. Ngukwechi chuma chakulanda.
Ngwapwa chuma wakulanda. Ngukwechi Katachikijilo.”

“Katachikijilo chuma Muka?”

405 Tkiye atachikiza chuma muka Echi. Kanda, kanda kulinga
uleya na ikiyeko. Ikiye atachikiza chuma muka Echi chili.
Jino, enu munahase kuhanjika kuli vamwe ava vakakunangula,
kaha vakiko kulipika na ove. Keshi Satana ko; ikiye atachikiza
kanawa. Talenu? Mamalelo, yaa. Ikiye kwiza nakufumbukila
echi, kapapa kavali mokomoko katatu, munatachikiza, kaha
kuseuka, cha vyeseko. Satana natachikiza ovyo uli nakuhanjika
ika. Solola kaha kaze Katachikijilo, ikiye mwaya nakutuka. Eyo.

406 Mwomwo, chuma muka echi? Unapu chuma chakujika.
Ikiye keshi kuhasa kuhokola chize kusokoloka, kaha kuhana
chumachimwe muze kacheshi chakwolokako. Kuhanjika,
“Fumisa mavoko ove! Vangujika.” Mamalelo, yami! Chuma
chakujikiwa! Eyo, mwane! Ove vakulanjiwa. Kwata
Katachikijilo ha lufwelelo lwakuhona kutambuka mu lushiko
Lwenyi, tala hali ikiye kuya. “Kulomba cha muthu wakwoloka
chili na ngolo jajinene hakuzata!” Talenu? Talenu? Mbata
Katachikijilo. Omu mukiko Chili. Satana ali kuze kumweseka
ove.

Ikiye apwilenga mu Ejipitu, kweseka.

407 Mwomwoika, munatachikiza, lize likumbi omwo Lahave
ahakile uze lihule. . . Uze lihule kuhaka luze lungoji kusukama,
luze lungoji, Ngunashinganyeka vamwe maswalale vamusehele
na kuseha, ngwavo, “Uze pwevo wakuzaluka haze! Ikiye
nafumu mutwe wenyi. Tala, ikiye achikwechi muze. Ha, ali,!
Mwomwoika, ove wevwa lyehi chuma kana? Mwomwoika,
Ndotolo Jones ngwenyi, muno, ‘Kakweshi chuma chimwe kuli
echiko.”” Oloze kuze kwapwilenga, mwomwo muluwa kufuma
kuli Kalunga anehele mujimbu na kuvalweka.

408 Munahase kushinganyeka va Ejipitu kuhanjika, “Tala
nge...Kuhanjika, tala hali lize lizavu lya vakakujila
vakulyalanga, kuhaka manyinga! Ali, ali! Vakiko kaveshi kupwa

na majiloko, kukosa chize jino! Mamalelo, yami! Aze membo
amanene amwaza osena kulifwika na manyinga! Mamalelo,
kunuka kana! Nanguya nakukuhanjika ove chize nachiya
nakupwa chachikalu mumakumbi amandende. Echi kacheshi
kuhasa kulumbununa chuma chimweko. Munatachikiza
mwomwoika? Tata Wakujila Munganji mukananga ahanjikile
ngocho.” Oloze kuze kwapwilenga. Chize chapwile. Echi
chalumbunukila nge chumachimwe.

409 Echi chalumbunukila chumachimwe kuli etu vaze vafwelela.
Talenu? Anuka kaha lufwelelo lwove lwakuzeneka kufwa luze
ove uli nalwo mu Lizu! Jino, ove kaweshi Eva chekako.
Talenu? Ove kaweshi umwe echi kukakasana, kaha, chamwaza,
kulivwasana na Satana. Ove kwata Lizu lyosena lya Kalunga.
Talenu?

Eva ngwenyi, “Chamwaza, Mwata ahanjikile ngocho!”

410 Satana ambile ngwenyi, “Oloze, munatachikiza, Mwata
punduvene keshi kuhasa kulinga chuma kanako nge ngachize
kuli muthu wamwaza nge ove. Mamalelo, ove uli wakuzanga
chikuma. Ikiye keshi kuhasako.” Mamalelo, eyo, Ikiye mwaya,
nawa. Ikiye ngwenyi Ikiye mwaya nakuchilinga.

411 “Chamwaza, tata yami apwilenga mukakuzata.
Ngunapunga mukakuzata.” Kangweshi—Kangweshi kuhasa
kuchikafwako. Chakuzeneka Katachikijilo, ove unajimbala.
Ndombo hali ove, talenu, mukiko kaha, chakuzeneka
Katachikijilo. Talenu? Yaah. Ikiye ambile ngwenyi Ikiye mwaya
nakuchilinga, kaha Ikiye mwaya nakuchilinga. Chize, mukiko
kaha. Ikiye ambile Ikiye mwaya nakuchilinga.

“Mamalelo, Ngwafwelela makumbi avikomwesa. . .”

412 Yaah, oloze Ikiye ngwenyi kachapwile ngochoko. “Yami
youmwe zau, lelo, na hayamyaka,” talenu, chize chikiko kaha

413 Jino, kuli etu, etu tunatachikiza echi. Kuli vakiko,
vakiko kavafwelela Echiko. Oloze etu twafwelela Echi. Etu
tunatachikiza nge ou unapu Muchano. Talenu?

414 Jino, hakupwa muli chize, etu tuneza nakupwa chihanda cha
Lizu. Kaha jino mbatenu Katachikijilo, eyi Shipilitu, ha lushiko,
“Yami Mwata uze eji kukuhindula.”

415 Jino pwenu vakulizanga ha kutanga cha kuka ufukuuno.
Talenu? Mbata Katachikijilo, imana ha Lizu, ha lufwelelo
lwakuhona kutambuka mu Lizu, ove muya nakulovoka. Jino,
Chize—Chize chikiko chuma chize cheji kumuhakanga ikiye
kuweluka, mwomwo muli Ikiye kakweshi chuma changochoko.

416 Kachi Ngunahase kwambulula chindende jino, vyuma
vimwe Ngunamono kusoloka mujiwiki jajindende jinahichi.
Talenu? Talenu? Mamalelo, chuma Ngunahase kwambulula!

417 Munatachikiza, kaha Luka ambile ngwenyi, “Kachi
vyosena Yesu alingile vatela kumuhaka mumikanda, ize. ..
kuze kakwapwilenga mikanda yakutamoko muno mukaye
kuyisoneka.”

418 Kupwa kaha Ngunamono mumulimo wami, kumumona
Ikiye kulinga, ove kaweshi kulumbika vyavivulu hano
hakamenga. Kachi Nangusoneka echi mukujiminyina chuma
Ngwamwene Ikiye kulinga mumulimo wami, kumona Ikiye
kulinga echi. Talenu? Ikiye apwilenga nakuhasa chikuma
mumulimo wami kuhambakana Ikiye omu alingile Lyavene.
Echi chakwoloka. Echi chinapu unjiho. Jino, anuka, Ikiye
apwilenga nakuhasa jino, keshi yamiko; Ikiye apwilenga.
Upahu! Haleluya!

419 Tkiye apwile nakuhasa mu Jeffersonville kuhambakana omu
Ikiye alingile mu Nazaleta. Ikiye alingile mumbongi yayipi kaha
eyi mbongi wamupi. Amena! Upahu! Mwomwo, “Ikiye kahashile
kulinga vikomwesa kuzeko,” oloze Ikiye alingile hano. Ikiye
makumishilo ahichilemo, hano. Ikiye achikwechi hano. Ikiye
nahase kupwa na vathu kumwe, oloze Ikiye—Ikiye achilingishile
kulingika, mwosena omwo. Shikaho, Ikiye apwilenga nakuhasa
hano vene kuhambakana Ikiye alingile mu—mu Kapelenawu
mokomoko—mokomoko Nazaleta, muli chize. Ikiye alingile
vikomwesa hano vene muli yino mbalaka kuhambakana Ikiye
alingile mumulimo wosena hano hamavu. Echi chakwoloka,
Ikiye achilingile. Jino ngachilihi kaye kosena? Mamalelo, yami!
Jino omu mukiko Ikiye alingile.

420 Jino anuka, “Ikiye” alingile. Jino, kahanjikile Ngunalingi
echi, talenu, nduma, mwomwo Kangwahashile kuchilingako.
Kangwahashileko. Ngwamuzangile Ikiye na kulihana
amilyavene kuli Ikiye, kaha ambile ngwenyi chuma Ikiye
ahanjikile, kaha Shipilitu Wajila ayile kuli vathu veka kaha
vakiko vafwelelele chuma Ikiye ahanjikile, kaha jino Ikiye
alingile mulimo. Mukiko kaha.

421 Kachi Ikiye nahase kumbata etu vosena kufwelela echi!
Chuma muka Ikiye mwalinga hano jino kachi Ikiye nahase
kumbata etu vosena kufwelela echi hano vene, chakwoloka?
Kakweshi numba kapwa muthu umwe muno mumbaka. Echi
chakwoloka. Kachi Ikiye nahase kumbata muthu wosena
kufwelela echi, nachiya nakupwa kwosena. Talenu?

422 Kwata Katachikijilo kove ha lufwelelo lwakuhona
kutambuka mu Lizu Lyenyi lya lushiko, kaha Satana mwaya.

Jino Nguli nakuya nakusoka jino.

423 Kalunga omu ahanyine katachikijilo kakwavo ku kaye;
yapwile kongolo. Anuka chize? Ikiye apwile, apwile lika
wamuchano kuli kaze katachikijilo, mwomwo Ikiye kuhana kaze
katachikijilo. Awa masauzande osena a myaka, Ikiye kahonene
kusolola katachikijilo. Echi chakwoloka? Mwomwoika? Ikiye eji

kuvumbikanga echi. Ikiye ahanyine chize. Ikiye ahanyine kaye
katachikijilo nge Ikiye keshi kuhasa kwenyeka kaye na livaji.
Kaha Ikiye kanda lyehi, kufuma halikumbi lize, kusolokela.

42¢ Kuli vyumavimwe muze mupeho, vize vinahase kulingisa
ize kongolo. Omu ize vula, kaha musana kwiza nakulovoka,
chize kusolwesa chize. Uze musana kuma muze muvula, shikaho
Ikiye kutulika kongolo kwinjikiza nge kakweshi kukapwa meya
akutamo kuholoka hamavu nakwenyeka echi cheka. Chize
chikiko chivwasano Chenyi. Chinapu chinjikizo. Ikiye ambile
ngwenyi, “Nanguya nakumihana enu katachikijilo.”

425 Tkiye avwumbikile katachikijilo Kenyi. Ikiye avumbikile
katachikijilo Kenyi mumakumbi a Nowa. Ikiye achisolwele
echi. Ikiye avwumbikile katachikijilo Kenyi mu Ejipitu. Ikiye
achivumbikile muze mu Yeliko. Ikiye eji kuvumbikanga Echi
lelo. Ikiye eji kuvumbikanga katachikijilo Kenyi omwo Ikiye
alinakusolola.

426 Awa masauzande osena a myaka, Ikiye azangile kusolola
katachikijilo. Ikiye kanda kuvulyama echiko. Ikiye kavulyama
katachikijilo Kenyi ko. Jino, chipwethuhu kaye nakalumuka
ngachilihi, kongolo hanga ali kuze. Talenu, Ikiye eji
kuvumbikanga katachikijilo.

427 Shikaho mukiko Ikiye jino, Ikiye eji kuvumbikanga
Katachikijilo Kenyi. Chipwethuhu liuka nalilumuka ngachilihi,
omu lyeji kulinga echi; Kalunga hanga eji kuvumbikanga
Katachikijilo Kenyi, kaze kaha. Kusolola kuli etu Ikiye
kahonako kuvumbika chuma Ikiye ali nakulinga kaha chuma
Ikiye ahanjikile. Etu tunetavila, etu—etu tweji kulemesa Chize.
Nangulinga.

428 Tkiye eji kututonda etu nawa kusolola Katachikijilo Kenyi
ha lufwelelo lwetu, kuli Satana na kufukuluka cha kuzeneka
kufwelela chenyi na vikungulwilo, nge etu twafwelela nge
lushiko Lwenyi lunapu muchano, kaha Ikiye mwaya nakulinga
chuma Ikiye ashikile kulinga. Kuli Liuka.

429 Shikangaho vakiko kaveshi kuhasa kupwa na chikuku
chatete kuze, nge omu etu tuli nakusanyika; ngukonekelenu
ha hanjikiso. Chipwe vakiko kuhona kupwa kumwe oloze
kuya nakukinduluka ku chikungulwilo na kupwa na mukuta
wakuvwa, vathu vakuwahisa kanawa, vakutanga, vakakutanga.
Kanda kafuma kumweko, mwomwo chize chikiko wvali
nakusolola, “Yami ngumuka Mesondisiti. Yami ngumuka
Pulishiteliyani.” Mukiko kaha vakiko vapwa.

430 Oloze vakakufwelela kumbata Katachikijilo! Kaha chuma
Yesu aputukile kulinga mu Ngalileya, Ikiye atwalileho kulinga
jino kuhichila mu kusoloka Chenyi cha Katachikijilo, ka
Shipilitu Wajila kukinduluka ku Liuka. Mwomwo, kawapwile
vilinga vya vapositoloko, chapwile vilinga vya Shipilitu Wajila
muli vapositolo, kaha chize chapwile Katachikijilo.

431 Vakiko vambile ngwavo vakiko vatelele kulama kuli
Petulu na Yakova, nge vakiko...Petulu na Yowano, nge
vakiko vahichile kuchikolo vavulukilenga ngwavo Kuwaha,
kumona vakiko vapwile vakuhona kutachikiza. Vakiko pamo
kachi vanahanjika, “Veta, keshiko, tote, vandamina, tonda,
mbata. Nanguya nakumilweka hali chize.” Talenu? Vakiko
pamo vapwilenga na hanjikiso yosena ize vakiko kavahashile
kwivwushisako. Vakiko pamo vatachikijile chihandwa, vyosena
vize—vize. . .vyosena vyakutunga vya Chisoneka. Oloze vakiko
vatelele kutalisa vakiko vanapunga na Yesu. Vakiko vahashile
kusolola kaze Katachikijilo, mwomwo Shipilitu youmwe ize
yapwile hali Ikiye, shimbu kanda kusukika Chenyi, yapwile hali
vakiko hanyima ya kusanguka. Amena!

432 Kahajino echi chikiko chamulingisa Ikiye kupwa Hepelewu
13:8, “Yesu Kulishitu youmwe zau, lelo, na hayamyaka.” Omu
mukiko etu tunatachikiza Ikiye ayoya. Mwomwo mwomwoika?
Natuya ngachilihi nakutachikiza etu natuyoya? Mwomwo Ikiye
ayoya. Kaha mwomwo etu tunatachikiza etu natuyoya, ali
mwomwo etu tuli nge Ikiye, kaha etu tuli muli Ikiye. Kaha Ikiye
ambile ngwenyi, “Mwomwo Nanguyoya, enu mwayoya nawa.
Yami Vene,” mu Kusoloka, “uze apwile wakufwa, kaha ayoya
haya myaka.” Kaha kachi—kachi etu natufwa kuli etu vavene
na kwiza nakupwa wamutonyi muli Ikiye, etu tuli vavatonyi
hayamyaka. Kaha jino Kuyoya Chenyi muli etu chili kaha nge
chiyoyelo cha kalachuma nawa, Echi chinasoloka chuma muka
Ikiye apwilenga. Kaha echi chamulingisa Ikiye kupwa youmwe
zau, lelo, na hayamyaka.

433 Jino munahase ngachilihi, omwo vakiko kukana Chize?
Kamweshi nakumonako, “milimo yakufwa”? Kuzachila
Kalunga wakuyoya, ha Hayamyaka...Ngwatwale mu,
chivwasano cha hayamyaka cha Kuyoya chize chapwilenga
mu Manyinga a Yesu Kulishitu. Jino kuya lika, nakusongo,
Ngwa. ..Chamwaza, Ngwafwelela, etu natuya nakwimana.
Talenu, kusolola Katachikijilo ka likoji Lyenyi, zangi Yenyi!
Jino, chakuzeneka aka Katachikijilo kuhaka. . .

43¢ Jino, echi chinapu Katachikijilo. Katachikijilo chuma Muka?
Kaze Katachikijilo chinapu chinjikizo cha mukuli vanafwete.
Ndando vayifweta lyehi. Ndando ya ulwilo wetu wapwile
kufwa, talenu, kaha naumwe pimbi ahashile kufweta chize oloze
Kulishitu. Kaha keshi nge—nge shipilitu ya chikungulwilo, keshi
shipilitu ya popu, keshi shipilitu ya muthu umwe mokomoko
mukakujila umwe; oloze Shipilitu ya Yesu Kulishitu, hali eli
Liuka, kupwa Katachikijilo nge mikuli vanayifwete kaha Ikiye
nalingi vyosena vize Kalunga atondele, kaha etu na Ikiye kupwa
umwe. “Lize likumbi, enu namukaya nakutachikiza nge Nguli
muli Tata, Tata muli Yami; Nguli muli enu, kaha enu muli Yami.”

435 Kuhaka Katachikijilo! Kuhaka Katachikijilo ka kusanguka
Chenyi. Chize, mwomwo Ikiye vamukulishile ha kutuvulukila

kwoloka, Ikiye natusangula etu nawa na Ikiye. Kaha jino etu
tunatwame muvihela vya Mumelu, muli Kulishitu Yesu, mwishi
ya kulikata cha Katachikijilo.

436 Nge va Isalele vatwamine kuze, kaha kutambakana chapwile
nakuya lika, kulovoka mujila, vakiko kavapwile nachuma
chimweko na kulizakamina. Chuma chimwe kaha, pwako
wakukunyuka manyinga, katachikijilo, apwile nakusolola.

437 Chize chikiko kaha chuma etu twatela kuli zakamina jino.
Kuli ukalu muli—muli ize jila, kulinga, masepa. Echi kacheshi
kushimbulako, ukalu uli nakuveta. Munatachikiza echi. Pwenu
vakukunyuka Katachikijilo kali nakusolola. Kaha Katachikijilo
kanapu Shipilitu Wajila. “Mwomwo ha Shipilitu yimwe etu
vosena vanatujimika mu Mujimba umwe, kaha vanatulingisa
kutambula upahu Wenyi,” ha Lifuchi lyetu, Kwimbo, kutambuka
jino ku Lifuchi lya lushiko.

438 Ove wamuzanga Ikiye? [Chikungulwilo ngwacho,
“Amena.”—Muka.] Ove wafwelela Katachikijilo? [“Amena.”]
Vangahi vanatondo kuhanjika, “Mamalelo, Ndumbu walunga
Branham, ngulombeleko, nge Nanguya nakwiza mwishi ya
Katachikijilo”? [“Amena.”]

Echa tunongamenu mitwe yetu.

439 Mwata Yesu, Umwe Walikoji Chikuma! Omwo kaye kapwile
mu shili, kaha naumwe pimbi ahashile kukafwa, Kalunga, mu
keke, mu kusolola, ha chifwanyisa, chize chapwile nakwiza
Katachikijilo nge nachiya nakumbata shili; keshi kufwika,
oloze kuhasa kumbata nakumisa. Kaha Yesu ejile mulwola
Iwakwoloka, kaha Ikiye amwangile Manyinga, Kuyoya Chenyi
Ivene, kumbata. . . kutulingisa etu kutomesa ha jishili jetu, kaha
jino kuneha Ikiye cheka muchifwanyisa cha Shipilitu Wajila,
ali jino Katachikijilo nge vatela kululama Liuka palanga nomu
Ikiye mwakeza. Mwomwo Kapositolo Petulu ambile ngwenyi,
“Luze lushiko luli kuli enu, na kuli vana venu, kaha kuli
vaze vali kwakusuku, kuli vavavulu vaze Mwata Kalunga ketu
mwakasanyika.”

440 Mwata, ha likoji Lyove, kukafwa Chove, Ngunatambula
kala muthu mwevwa Mujimbu. Ngunavakale hali Kalunga,
Ngwalombo Ove, Mwata, vosena hano chimene chino na
vaze navaya nakwivwa ha tepu. Kaha kachi kuli Mbuto
kumwe, uze napu wakutongola lyehi, Mwata, kwivwa eli
Lizu lya likumbi lya makumishilo, echa vakiko vezenga jino,
mukuyema nakulikehesa, na kuhaka luheto lwavo hano ha
kulusu, mokomoko vavene, nge luheto lwa likoji lya Kalunga lize
vanavuluka kupwa. Kaha echa vakiko vapwenga vakuzala na
Shipilitu Wajila na kusolola Katachikijilo ka Kuyoya cha Yesu
Kulishitu mu kusanguka Chenyi, kachi kaha vakiko navatwama
hano hamavu. Tuhanecho echi, Mwata.

441 Awa Mazu, Mwata, Ngunahase kuwahanjika Akiko vene.
Kaha kachi Kangwahashileko, Ngwalombo nge Shipilitu Wajila
mwaya nakumbata aze Mazu kaha kuneha Vakiko mujila
ize Vakiko vatela kuneha, nge vathu navaya nakwivwushisa
na kutachikiza, chakuzeneka lisungu. Kaha echa vakiko
vatachikize nge zangi yapwa kulyolola. Kaha mangana
vakiko vahase kutachikiza nge mwomwo ya ola ize etu tuli
nakuyoyelamo, kaha chili hakamwihi na kwiza cha Mwata,
kaha etu twamono kumunyika chachinene kumunyika, kaye
kosena, nge lwola lunahete.

442 Echa vathu vatambule Shipilitu Wajila likumbi lino!
Ngwalombo, na kuvaneha kuli Ove, mu Lijina lya Yesu
Kulishitu. Kaha echa Echi chipwenga Katachikijilo kuli etu
kachi kaha etu natuyoya, nge Ove washikile Echi nachiya
nakupwa. Echi nachipwa chachashi kuhula ngachize, mwomwo
Ove washikile Echi kupwa, kaha Ngunatachikiza Nachiya
nakupwa. Mu Lijina lya Yesu etu twalombo. Amena.

Jino, namitwe yetu yakunongama, munyutu kaha.

43 Na lufwelelo, kufwelela, Ngunakulombelela, vyosena
Ngunatachikiza omu. Ngwa—Ngwalombele na kushishika, na
vyosena Ngunatachikiza omu kulombela echi.

444 Tala, Ngunatachikiza chize. Munatachikiza tahi? Yinapu
chamulikumi na mawana aze Ngwayoyelaho. Echi chinapu
kukafwa chove, hano ha liuka, nge Ngukwechi muthuumwe
kunangula. Ou unapu zangi yove, na “amena,” kaha kulikata
chove. Kaha mazu amuyachi mukachi nakulovoka muno
kaye kuze enu kuya na, kuhandunuka mafuchina lifuchi,
awa anapu mazu ove akukafwa kumbata Mujimbu. Anapu
ove. Etu twapwa vakulifutula muli echi, na Kulishitu. Etu
twapwa vandumbu vamalunga na vamapwevo, kaha Ikiye napu
Mwangana wetu. Kaha Ngwamizanga. Ngwa—Ngwa—Ngwa—
Ngwa, kuze Yami, Ngwatondo enu kupwa. Ngweji kwendesanga
lwola lwosena mulifuchi, kuhanjika kuli enu lwola Iwaluvulu.
Ngwafwila kuliwana na enu hano ha Chalumingo nachimene.
Ngwamizanga. Ngunapunga lwola lwosena vakuzanga ove.
Lwolalumwe Ngunahanjika mwamukalu, oloze chize chinapu
kwolola. Mwamono, echi chili kaha mwomwo Ngwamizanga,
talenu, kaha Kangwazangile enu echi kumihita Echiko. Enu, enu
kamwatela kulinga ngachizeko.

445 Jino, kupwa kaha mukuyema na kulikehesa, na vyosena
vili mumuchima wove, kushikumuka hamavu, kwitavila Chize.
Kuhanjika, “Mwata Yesu, hano vene mbata vyosena vili muli
yami, echi chinapu chakuhonowesa Ove, kaha echa ngutambuke
kulivwimba chami chosena, vyosena vili muli yami, vyosena
vili muli yami. Vyosena vihwa, kuzeneka kufwelela vyosena
vili muli yami, Ngwa—Ngwa kuchishijika jino, Mwata. Ngweji
kuchitapula. Kaha echa Shipilitu Wajila wamwaza wa Kalunga,

nge katela, kutambuka nakwiza muli yami. Ngwa—Ngwatondo
kuyoya Hayamyaka, Mwata, kaha Ngwa—Ngwatondo Ove
kungukafwa yami halwola luno. Tuhanecho echi jino.”

446 Shimbu enu namulomba, kaha etu natuya nakungunguta
ou mwaso, mokomoko kwimba mwishi, hamwe, Ngwamuzanga
Ikiye. Kaha, anuka, nachiza ha zangi, mwomwo Ikiye napu
zangi. Shimbu Nguli nakuhaka mavoko ami hali awa malesu,
mwomwo vathu vanahase kuwawana shimbu kanda ufuku.

Ngwamuzanga Ikiye, Ngwamuzanga Ikiye
Mwomwo Ikiye avangilile kunguzanga yami
Kaha alanjile ulwilo wami

Ha mutondo wa Kavali.

Ngwamuzanga Ikiye, Ngwamuzanga Ikiye
Mwomwo Ikiye avangilile kunguzanga yami,

Jino lihane kaha chiyoyelo chove kuli Ikiye.

Kaha alanjile ulwilo wami
Ha Kavali. . .

#7 Zangi, zangi, kumuzanga Ikiye. Talenu chuma Ikiye
akulingilile ove. Echi chili ha zangi. Zangi yeji kuneha
kwononoka. Zangi yeji kuneha kulikata. Zangi kuneha ulo.
Kaha kuze kukiko etu tuli nakuya: Kumbachisa Kulya cha
Mwana mukoko wa Chingoloshi. Ngunevu Mulwilo wami
kusanyika, nge Ikiye anguzanga yami, nawa.

.. .yami, nawa.

Nguli. ..

48 Kupwa kaha na muchima wove wosena, kwivwa kaha
Chumachimwe chiyema kwiza muli ove. Uze ikiye Shipilitu
Wajila.

Mwomwo Ikiye avangilile kunguzanga yami

Kaha alanjile ulwilo wami

Ha mutondo wa Kavali.

449 Kachi...Nanguya nakukatula  mavoko ami, na
likungumbuwa, na myaso. Kachi Ngunavulumuna, kachi
Ngunalingi kalachuma chakuhenga. ..

Nguli nakumilombelela jino, kaha amilyavene.

450 Kachi Ngunalingi kalachuma chakuhenga, livoko lyami kuli
Ove, Mwata, kulumbununa Ngukonekele. Livoko lyami kuli
Ove, Mwata, kulumbununa nge Kangweshi—Kangwatondele
kulinga echiko. Kaha Ngunatachikiza Nguli nakufwa, Mwata.
Ngwatela kuseza kano kaye, muchifwanyisa cha mujimba.
Ngwatondo kuliwana na Ove. Livoko lyami kulumbununa,
mbata echi, Mwata. Nguzalise yami na Shipilitu. Nguhane
Katachikijilo ka zangi Yove hali yami, Shipilitu Wajila, chize
nachiya nakungulingisa yami kuyoya kuyema, wakalemesa,
kungulingisa yami Kuyoya chize chapwilenga muli Kulishitu;

nge muchima wami nauya nakuwema hali veka, vaze Kangweshi
kunokako, likumbi na ufuku, palanga nomu Nangukawana
kalamuthu uze Ngunahase. Nanguya nakupwa nge miluwa va
Yeliko; Nanguya kuli kala muthu uze Ngunahase, kaha talenu
kachi Ngunahase vakiko kwiza mwishi ya Manyinga a kushika,
mwishi ya Manyinga a mwana Mukoko, mangana vakiko vahase
kutambula Katachikijilo.

451 Talenu, Manyinga eji kukosa. Eyi Shipilitu apwa
Katachikijilo nge Manyinga vanamuhake. Talenu? Ize
Shipilitu kupwa Katachikijilo aze Manyinga kukahaka.
Palanga Manyinga kuwahaka, ize—ize Shipilitu kayeshi
kuhasa kwizako. Oloze omwo Manyinga nachihaka, kahajino
Shipilitu napu Katachikijilo, kutuma echi kunyima kuli ove,
nge lufwelelo lwove mu Manyinga vanakwitavila, mulimo wove
vaufwetela. Fweto yove unafwete. Yili kwosena. Uze mulonga
kupwa yakukuma. Ove hakupwa Mukakulishitu. Ove wapwa
mukakufwelela. Kulishitu ali muli ove, kaha ove uli muli
Kulishitu.

.. .chatete anguzangile yami
Kaha alanjile ulwilo wami
Ha mutondo wa Kavali.

452 Na michima yenu yakunongama jino kumeso a Kalunga;
kafunga kove, Ndumbu walunga Neville, na mazu eyi akusoka
kaha chuma ikiye mwaya nakuhanjika.

453 Anukenu kutangisa chaufuku, na kutanga cha kuka.
Twayenu kalivangenu. Echenu tuputukenu ha seveni, echenu
yami kukamenga ha seveni seti. Echi chosena chakwoloka,
Ndumbu walunga Neville? [Ndumbu walunga Neville ngwenyi,
“Echi chamwaza.”—Muka.] Jino etu natuya nakupwa na
kulikata, mwamono, ufukuuno. Twaya!

454 Musana uno, twama kaha na Echi. Kanda kwecha ou
Mujimbu kuseza. Anuka, kanda kwecha ou Mujimbu kuseza!

455 Awa Manyinga nawakaya nakupwa Katachikijilo nge
Chiyoyelo vanachihane. Talenu? “Kaha omwo Nangumona
Manyinga, Nanguya nakuhita hali enu.” Ou Shipilitu Wajila
napu Katachikijilo nge Manyinga nahake ha muchima wove,
kaha Echi chinapu Katachikijilo nge Manyinga ahaka.
Kachi echi kanda lyehi vachihake, kahajino Katachikijilo
kakeshi kwizako. Enu munevwushisa? Hanjikenu, “Amena.”
[Chikungulwilo ngwacho, “Amena.”—Muka.] Aze Manyinga
atela kuwahaka, kaha jino Katachikijilo kwiza. Echi chinapu
Katachikijilo ka Manyinga a kusokoka vanachihake kaha
mwakulingila. Kalunga amikisule. Ndumbu walunga Neville.

\

Tachikizenu lisesa lyakufwatula

Kulama lisesa lya kufwatula. Ou mukanda vanahase kuufwatula
kumakina akuvulisa a hembo kupwa wakuzachisa kuli muthu hakapanji
kenyi mokomoko kuhana kweka, wa wana wakanyombo, kupwa chitwa
chakutanjisa Mujimbu wamwaza wa Yesu Kulishitu. Ou mukanda
kavatela kuulanjisako, chipwe kuyitunga yayivulu chikuma, chipwe
kuyihaka ha peho ha website, kuyitulika muze vanahase kuyifumisa,
kulumbununa mu malimi eka, mokomoko kuuzachisa kupwa jila
yakutambwilamo mali chakuzeneka lisesa lya kusoneka kufuma kuli
vaka Voice Of God Recordings®.

